
NATIONAL ASSEMBLY OF 
SEYCHELLES 

 
Tuesday 24th February, 2026 

 
The Assembly met at 9am 

 
National Anthem 

 
Moment of Reflection 

 
Mr Chair in the Chair 

 
 
OFFICE OF THE PRESIDENT 
 
MR CHAIR 
Mon a dir bonzour tou bann 
Manm Onorab e osi tou 
dimoun ki pe swiv Lasanble.  
Devan nou lo azanda nou 
annan kontinyasyon deba 
Committee Stage lo Bidze 
Nasyonal 2026.   

Ozordi bomaten nou pou 
pran Lofis Prezidan ki trouve 
lo paz 6 ziska 13 pou en sonm 
R86milyon 698mil.  Nou a 
demann Parliamentary Service 
pou fer antre Vis Prezidan ki 
pe reprezant Lofis Prezidan 
avek son delegasyon.  Mersi.  

Mon a swet labyenveni 
Vis Prezidan, dan delegasyon 
panel Vis Prezidan nou annan 
Madanm Doreen Zelia ki 
Principal Secretary dan 
Ladministrasyon,  nou annan 
PS Finans Astride, Ms Astride 
Tamatave.   

E osi akonpannyen dan 
side table nou annan Mrs 

Margaret Bonne ki Direkter 
Zeneral pou HR.  E osi Ms 
Laura Ah-Shung ki Senior 
Finance Analyst.   

Vis Prezidan mon pou 
donn ou laparol pou entrodwir 
ou Departman Vis Prezidan ki 
ou pe vin prezante bomaten.  
Mersi.  Lofis Prezidan.  
 
VICE PRESIDENT 
SEBASTIEN PILLAY 
Mersi, mersi Mr Deputy 
Speaker.  E bonzour tou, 
bonzour Leader Zafer 
Gouvernman, bonzour Leader 
Lopozisyon e bonzour tou 
Manm Onorab e bonzour tou 
dimoun ki a lekout.   

I fer mwan en gran plezir 
pou dan Lasanble ozordi 
bomaten e pou prezant Bidze 
pou Lofis Prezidan ki enkorpor 
plizyer lofis ki tonm anba 
purview Prezidan.  E zis pou 
benefis Lasanble mon pou pas 
dan Bidze Lofis Prezidan, apre 
mon pou al en pe dan plis 
detay lo bann diferan size ki 
trouve otour - otour sa Bidze.   
E bann Manm i ava kapab 
demann zot bann kestyon lo 
sa Bidze ki nou pou prezante 
ozordi bomaten.   

Mr Speaker Lofis 
Prezidan li menm i enkorpor 
plizyer lofis ki tonm anba 
ziridiksyon Prezidan.  I enkli 
Sekretarya Lofis Prezidan, i 
enkli en nouvo Departman 
Zafer Prezidansyel e 
Ekonomik,  i enkli en Press 

Office, en Departman pou 
Zafer Piblik, en Departman ki 
deal avek bann Zafer Protokol, 
Cabinet Affairs ki deal avek 
bann size Cabinet.  E en nouvo 
Departman ki’n ganny kree sa 
i apel Government 
Implementation and Delivery 
Department.   

Lo en lot kote i osi 
enkorpor Lofis Vis Prezidan, 
Lofis Première Dame; i annan 
en seksyon Accounts, en 
seksyon Ladministrasyon, en 
seksyon Zafer Resours Imen e 
Management Bidze.   
I osi enkorpor en seksyon 
Administrasyon Lofis 
Prezidan, en seksyon Human 
Resource e Budget 
Management,  En seksyon 
Support Services e sa i enkli 
tou bann dimoun ki travay 
dan Gran Kaz kot i annan sa 
bann fonksyon ki ganny fer.  E 
i enkorpor osi en divizyon ki 
annan pou fer avek kitchen 
and household.   

Mr Speaker Bidze Lofis 
Prezidan li menm i R86milyon 
698mil.  Ladan anba premye 
progranm son Bidze ki 
41milyon ki pe ganny depanse 
atraver management e 
ladministrasyon.   

Anba sa 41milyon i 
annan 11milyon dan wages 
and salaries, 9milyon - 
9.8milyon pou bann office 
expenses.  I annan bann 
transportation and travel costs 
ki R161mil.   

I annan maintenance and 
repairs ki 3.7milyon Mr 
Deputy Speaker.  Nou a note 
ki maintenance and repairs in 
desann Mr Deputy Speaker, 
akoz oparavan Lofis Prezidan 
ti pe osi operate en garaz ki ti 
pe fer bann depans 
konsiderab pandan sa bann 
lannen ant lannen 2021 ziska 
2025.  Lefe ki sa konponan in 
ganny retire sa in fer redwir sa 
Bidze.  I osi annan materials 
and supplies pou R40mil; i 
annan R11.6milyon anba son 
other uses of goods and 
services ladan enn bann pli 
gro konponan i security and 
enforcement i 4.6milyon.   

I osi annan 1.5milyon 
pou lasirans ek bann veikil e 
other insurance fees ki 
1.5milyon osi.  I annan minor 
capitals ki 4.1milyon ladan i 
enkli konponan pou fer 
acquisition of bann nouvo 
veikil.   

E parey zot in konstate, 
Prezidan Larepiblik in donn 
son langazman pou ki Lofis 
Prezidan i pran leadership dan 
ver go green savedir al ver 
bann veikil elektrik.  I osi 
annan en provizyon pou aste 
bann lekipman e aste nouvo 
furniture, apre ki assessment 
ki nou’n fer in demontre ki 
plizyer assets enkli furniture 
nepli lo rikord State House.   

I annan en provizyon 
R200mil anba building and 
infrastructure.  Anba Lofis 

Egzekitiv i annan en Bidze 
R37milyon ladan i annan 
Presidential Support Services 
pou bann special events i 
annan 25.3milyon dan ki 
13.3milyon i al ver bann 
wages and salaries,  
2.2milyon i al ver bann office 
expenses e 6milyon i al ver 
bann transportation and travel 
cost.  Ladan i annan 2.7milyon 
pou bann overseas airfares ki 
enn bann nouvo konponan 
dan sa enn ki la.   

Nou desann pli ba nou al 
anba other uses of goods and 
services i annan 3.2milyon.  E 
son pli gro konponan i office 
building rent - parey zot 
konnen i annan bann lezot 
satelit ki asosye avek biro 
Prezidan.   

Zot pa neseserman 
trouve dan Lofis Prezidan 
oubyen dan biro oubyen State 
House kot i annan rental ki 
bezwen ganny incurred pou zot 
servis ki zot provide bann 
sitwayen.   

Sa ki enportan pou note 
Mr Deputy Speaker se ki avek 
larantre Prezidan Herminie 
State House in entrodwir, in 
entrodwir en nouvo lanfaz lo 
en public affairs interface Mr 
Chair mon-mon leskiz.   

Mersi Leader Lopozisyon 
pou remind mwan, mon ti’n 
bliye mon Lasanble.  E i osi 
annan Vice President Support 
Services ki 4.4milyon e ki enkli 

bann wages and salaries anba 
Lofis Vis Prezidan.   

Mr Deputy Speaker i 
annan osi First Lady support 
services ki enkorpor en Bidze 
7.9milyon.  E la mon bezwen 
donn serten presizyon Mr 
Deputy Speaker. Mon remersi 
tou bann First Lady lepase ki’n 
fer zot fonksyon e pa, sa enn ki 
la pa pou diferan me safwasi i 
annan bokou plis langazman 
ki First Lady pe fer.   

Enn bann langazman pli 
enportan se ki Lofis First Lady 
pe pran, pe pran zerans 
Paradis des Enfants e sa i osi 
al ver son involvement e travay 
ki i pe fer avek bann zanfan.  I 
annan osi plizyer linisyatif ki 
Lofis First Lady in angaz li 
ladan.  E sa i fer ki son kou 
son Bidze pou fer, pou 
operasyonaliz sa bann keksoz 
in ogmante.   

Mr Chair ou ava note ki 
langazman ki First Lady in 
donnen avek Paradis des 
Enfants se ki i annan bann 
nouvo proze ki i pe met an 
plas, zisteman pou asire ki rol 
Paradis des Enfants i annan 
pou zwe i vin enn ki vin pli 
proaktiv e osi entegre plis 
lanfaz lo travay avek zanfan e 
ed bann paran pandan 
lenstans ki bann zanfan bann 
paran pe travay e zanfan i osi 
dan vakans.   

I annan plizyer lezot 
travay ki First Lady in angaz li 
pou fer e sa in demontre 



Verbatim Report NAS Sitting Tuesday 24th February, 2026 

4 
 

atraver son vizibilite e nou’n 
kapab war sa, e konstat sa 
pandan-pandan bann letan 
ki’n pase la.  E i annan osi 
lezot kou asosye avek 
maintenance son lofis.   

Mon le met lo rikord 
Lasanble Mr Chair ki ler nou’n 
pran lofis nou’n bezwen 
konpletman refer twatir sa 
building rearanz sa building 
konpletman prenan kont leta 
ki i ti ladan.  Annefe karya ti’n 
manz son twatir konpletman 
ensi ki bann pake.  E sa i lo 
rikord e bann Manm i kapab 
ganny lenformasyon konkret 
lo la e travay ki kontrakter in 
fer.   

Mon santi ki petet ti 
devret annan en pe plis lanfaz 
ganny mete lo reparasyon sa 
lofis oparavan.  Me in fer la 
safwasi e nou swete ki going 
forward sa lofis i ava lo sa 
standar ki okenn First Lady ki 
ava vini ki a servi li i a put on 
sa standar.   

E mon remersi First Lady 
Veronique Herminie pou 
annan sa bann linisyatif ki, 
ki’n war sa bann problenm 
met sa bann problenm devan 
Gouvernman pou nou adres 
sa.   

Mr Chairman i osi annan 
anba sa Bidze ki la plizyer 
lezot laliny ki konsekan an 
relasyon avek travay ki sa lofis 
pou fer.  E son breakdown i 
kler ki mannyer in ganny, in 
ganny mete. E parey nou ava 

konstate 4milyon dan sa Bidze 
i al ver Paradis des Enfants 
parey nou kapab war dan liv 
Bidze ki devan nou.   

Pou kontinyen Mr 
Chairman i annan lezot lofis ki 
tonm anba Lofis Prezidan e sa 
se Cabinet Office e war ki i 
annan en Bidze 3.1milyon pou 
Cabinet, pou Cabinet Office.  E 
ladan son pli gro konponan se 
son wages and salaries 
byensir pou bann staff ki 
travay dan Cabinet Office.  
Cabinet Office son rol se fer sa 
interface avek Cabinet e bann 
lezot antite Gouvernman.   

E sa i enportan akoz se li 
ki regard dan lenplimantasyon 
bann desizyon Cabinet going 
forward.  Nou annan osi en 
Bidze pou Lofis bann Former 
Prezidan e sa i en Bidze 
4.6milyon e in ogmante akoz la 
nou pe cater pou 2 Former 
President anba sa Bidze Mr 
Chairman.   

Mr Chairman anba sa 
Bidze pou bann Former 
President enn son kou pli gro 
konponan i 1.29milyon anba, 
2.2milyon anba son other uses 
of goods and services.  E pli 
gro konponan i 2.1milyon pou 
bann office building rent pou 
bann Former Presidents.   

Avek sa Mr Chairman 
mon konklir bann detay lo sa 
Bidze Lofis Prezidan.  Prezan 
mon ava donn serten 
lenformasyon ki Lasanble i 
neseser pou zot konnen.   

Lofis Prezidan in angaz li 

pou pran plis staff pou nou 
konplet en levanter bann 
diferan asset ki annan dan 
Lofis Prezidan e pou asire ki sa 
bann asset i kapab ganny met 
lo rikord.   

Mon bezwen met lo 
rikord Mr Chairman ki i annan 
apepre R17milyon valer asset 
ki pa lo rikord oubyen lo 
database State House.  Sa i 
enkli R9milyon pou transpor. 
Se pou sa rezon ki’n bezwen 
annan recruitment plis staff 
pou asire - kot oparavan ti 
annan zis en dimoun ki ti pe 
fer levanter lo tou sa bann 
asset nou annan ase staff e 
ase dimoun pou fer sir ki bann 
asset ki State House i prokir i 
la e nou kapab account for pou 
zot.   
Akoz sa i larzan taxpayers ki 
ganny depanse pou sa bann 
asset.   

Mon osi le met lo rikord 
Lasanble Mr Speaker ki 
pandan lannen 2021 Lofis 
Prezidan ti depans 3.4milyon 
lo reparasyon e maintenance 
veikil, 4.9milyon an 2022, 
5milyon an 2023, 5.4milyon 
an 2024 e ankor 5milyon an 
2025.   

Sa i fer en total 
24.1milyon lo mentenans 
veikil ki ti ganny fer atraver en 
garaz ki ti State House.  E sa 
ki nou’n konstate e rezon 
ankor akoz nou’n bezwen fer 

recruitment dan management 
transpor e asset, se ki plizyer 
asset ki’n ganny aste asosye 
avek mentenans veikil pa 
kapab ganny locate dan State 
House ozordi enkli ki furniture.   

So Mr Chairman se pou 
sa rezon ki nou pou war an se 
ki konsern recruitment ki’n 
ganny fer dan Lofis Prezidan in 
annan en logmantasyon dan 
recruitment zisteman pou asire 
ki i annan pli bon zerans e pli 
bon management resours Leta 
ki ganny mete a dispozisyon 
Lofis Prezidan pou li kapab fer 
son travay.   

Dezyenmman Mr 
Chairman ti mank en public 
interface si ou kapab dir serye 
an se ki konsern, konsern ki 
piblik i raise an relasyon avek 
bann size ki konsern zot lavi 
toulezour ki zot in met devan 
Prezidan.   

E se pou sa rezon ki Lofis 
Prezidan in war li neseser pou 
entrodwir en Public Affairs 
Department ensi ki en 
Government Implementation 
and Delivery Department,  pou 
fer 2 keksoz - 1 pou provide 
piblik en larepons lo zot bann 
let.  

Mr Speaker,  
ladministrasyon avan ti angaz 
li dan en prosesis pou li al fer 
26 miting piblik dan 26 
distrik,  Prezidan aktyel i 
krwar ki avan menm i al fer 26 
miting dan 26 distrik i devret 
fer tou pou li kapab adres 

bann problenm ki dimoun i 
annan ozordi.  Me pa esper 
4an dan son manda pou li al 
fer 26 miting dan 26 distrik.   

Dezyenmman an se ki 
konsern Government 
implementation and delivery, i 
neseser pou annan dan Lofis 
Prezidan en seksyon ki swiv 
tou lenplimantasyon an 
relasyon avek si oule avek 
commitment ki Prezidan in fer.   

E parey ki Lepep Seselwa 
in konstate pandan sa premye 
100 zour Prezidan Herminie in 
nobou kapab akonplir bokou 
son bann diferan prononsman 
e son bann commitment, gras a 
travay ki son Government and 
Implementation and Delivery 
Department in fer pou asire ki 
sa bann keksoz i ganny 
enplimante.   

Avek sa Mr Chairman 
mon pou termin la e mon ava 
esper kestyon ki bann Manm i 
ava annan lo Bidze dan Lofis 
Prezidan.  Mersi. 
 
MR CHAIR  
Mersi Vis Prezidan.  Mon ava 
prezan konmans pran bann 
kestyon kot bann Manm.  
Premye se Onorab Sathya 
Naidu.  
 
HON SATHYA NAIDU 
Mersi Mr Chair.  Bonzour Vis 
Prezidan ek ou delegasyon e 
tou koleg Onorab.  Nou’n war 
poudir ki dan Staz Bidze ler i 
konsern deba ki ti’n ganny fer 

dan Lofis First Lady ti’n ganny 
en pe prominans.  E zisteman 
nou war sa logmantasyon sorti 
800mil pou ariv 7.9milyon ki 
fer en logmantasyon 
7.1milyon.  Ladan nou’n dir 
4milyon pe al Paradis des 
Enfants e i reste R3.9milyon ki 
fer ki i annan logmantasyon 
R3.1milyon antou.   

Apard Paradis des 
Enfants, alors kote eski sa 
larzan pe ale? Konbyen 
travayer ki pe ganny peye? E 
eski First Lady pe pran en 
saler atraver sa Bidze?  E 
zisteman an relasyon avek 
Paradis des Enfants eski in 
annan en konsiltasyon avek 
Lofis Mer Lavil, ek tou bann 
partiprenan ki ti pe zer 
Paradis des Enfants? 

 E nou oule fer kler pou 
fer resorti osi poudir si i annan 
okenn manev ouswa lesey pou 
pas li anba Lofis First Lady an 

sa ki konsern Paradis des 
Enfants pou fer li vin en zouti 
politik.  E ti a bon zot klarifye 
atraver sa Bidze ki zot, zot pe 
rod laprouvasyon ek Lasanble.  
Mersi. 
 
MR CHAIR  
Mersi Onorab Naidu.  Mon le 
remind bann Manm ki zot 
annan 2 kestyon.  Anvi ki nou 
annan lalis ase, ase sarze 
devan mwan e letan ki nou 
bezwen manage.  So 2 kestyon 
straight to the point. Vis 
Prezidan laparol. 



Verbatim Report NAS Sitting Tuesday 24th February, 2026 

7 
 

 
VICE PRESIDENT 
SEBASTIAN PILLAY 
Mersi bokou Mr Chair.  E 
mersi Onorab Naidu pou ou 
kestyon.  Onorab si ou ti’n lir 
ou dokiman petet ou ti ava 
remarke i annan 4milyon wi 
pou Paradis des Enfants me i 
osi annan 1milyon anba 
renovation of Family House ki 
fer R5milyon.   

Savedir zis pou ed ou 
avek sa kalkil 7milyon tir 5 i 
reste 2milyon.  Prezan Mr 
Chairman sorry mon ti en 
ansenyan matematik i-i vin 
natirel.   

Dezyenmman Mr 
Chairman an relasyon avek en 
saler mon annan en pti pe 
dezapwentman Onorab.  Akoz 
nou bezwen regard lenportans 
sa lofis me sa ki mon kapab dir 
ou avek tou konviksyon ki 
First Lady Veronique Herminie 
pa pe pran en saler pou son 
travay ki i pe fer.   

E pou premye fwa dan 
son lavi konman en 
profesyonnel ki’n travay pou 
plizyer lenstans dan 
Gouvernman, ki’n menm 
Komisyoner Reveni i pa pe 
pran en saler alors sa i reponn 
ou pwen lo saler.   

An se ki konsern 
konsiltasyon avek Paradis des 
Enfants mon annan Minister 
Finans ki la.  E desizyon ki ti 
ganny pran sete zisteman akoz 
rol e fonksyonnman Paradis 

des Enfants.  E lanfaz ki Lofis 
bann First Lady i mete lo zot 
enteraksyon avek zanfan, 
bann vilaz, bann fwaye, e 
lenportans annan en lenstans 
ki pe ede dan travay dan 
byennet zanfan,   
i neseser, nou’n war li neseser 
e nou’n war li plis sans pou 
nou annan en lankadreman 
otour Lofis First Lady ki osi 
ede zouir e ganny bann lezot 
sipor.   

E annefe sa ki mon 
kapab met lo rikord Onorab se 
ki Lofis First Lady in angaz ek 
Minister Finans pou fer sir ki 
tou donasyon ki zot gannyen i 
al ver en kont ki’n ganny mete 
anba Trezor, kontrole par 
Trezor zisteman pou ogmant 
latransparans lo lafason ki 
keksoz i ganny fer.   

E pou sa mwan, mon 
felisit First Lady pou annan sa 
linisyativ ki premye fwa nou’n 
war sa kalite linisyativ ganny 
pran an relasyon ek bann 
donasyon ki ganny donnen 
avek sa lofis.   

En lot pwen enportan ki 
nou bezwen soulinyen Mr 
Chairman, lefe ki i annan 
bann staff ki pe travay avek sa 
lofis alors i neseser ki sa bann 
staff i ganny peye.  So ler nou, 
nou regarde lamazorite sa 
larzan i pe al ver enn ver sa 
reparasyon Family House, 
dezyenm Paradis des Enfants 
e lezot larzan i ava al ver bann 
lezot aktivite ki kapab ganny 

funded atraver, atraver sa 
Bidze ki ava permet Lofis First 
Lady fer sa travay ki annan 
pou li fer pou li delivre an 
relasyon avek manda ki son 
lofis i annan.   

Enn bann keksoz ki mon 
bezwen soulinyen Mr 
Chairman alokasyon 
elektrisite pou Lofis First Lady 
i R144mil.  E la sa ki mon 
kapab dir ek Onorab se ki First 
Lady li menm pe-pe sey rod en 
fason i pe angaze pou nou rod 
en fason pou nou redwir sa 
kou elektrisite.   

So en kantite konponan 
sa Bidze i deza pe ganny 
manze par bann kou 
ladministrativ ki asosye avek 
sa building li menm.  Ki fer ki 
vreman ler ou pe dir i annan 
sa logmantasyon i pe ganny 
prominans i pa neseserman sa 
kantite prominans ki petet zot 
ti ava oule fer li krwar, fer nou 
krwar oparavan.   

Mon le met osi lo rikord 
ki Bidze ansyen First Lady ti 
par lao R800mil e sa ti reste en 
baseline pou son bann 
aktivite.  So ler nou regarde e 
nou retir tou bann keksoz ki 
annan pou fer ek bann kou 
ladministrativ ek 
operasyonnel i napa gran 
logmantasyon from sa 
R800mil ki nou pe koz lo la.  E 
si nou fer byen matematik nou 
pou war ki sa prouve. Mersi Mr 
Chairman. 
 

MR CHAIR  
Mersi VP.  Onorab Woodcock. 
 
HON WAVEL WOODCOCK 
Mersi Mr Chair.  Bonzour tou 
dimoun a lekout, tou Manm.  
VP mon premye kestyon i kot i 
konsern ler ou get dan Bidze 
2025,  alokasyon bidzeter pou 
Lofis Prezidan ti R68.4milyon 
e zot in antre dan 
Gouvernman lannen pase late 
last year e nou war en 
significant increase akoz 
Revised Budget ti ariv 
R76.8milyon ki en 
logmantasyon anviron 
R8milyon extra in the Revised 
Budget.   

E sa lannen i annan en 
logmantasyon ankor 
R18milyon e nou’n konstate 
nou’n war poudir towards the 
end of the year ler nouvo 
Prezidan in antre e 
konmansman sa lannen i 
annan bokou travel ki’n ganny 
fer.   

Ler mon, mon pe konte 
Prezidan Herminie in voyaz li 
anviron, anviron en 5 fwa pou 
en peryod apepre 30 zour.  
Kekfwa ou kapab konfirmen 
egzakteman konbyen zot in 
travel.   

Le kestyon ki mon anvi 
konnen se ki a konbyen per 
diem i ganny peye par zour?   

 
(comments off-mic) 
 

HON WAVEL WOODCOCK 

Konmsi konbyen total per 
diem ki’n ganny peye e si ou 
kapab donn nou detay lo ki, si 
rate in sanze?   

Akoz ou ti fer nou krwar 
poudir ki Prezidan 
Ramkalawan ti pe ganny en 
per diem R40mil par zour 
kekfwa ou, ou kapab dir nou 
konbyen per diem in pe 
gannyen? Kantite fwa in 
travel? I enportan pou nou 
konnen.  Sirtou avek sa bann 
gro, gro logmantasyon ki 
nou’n war.  Mersi. 
 
MR CHAIR  
Mersi Onorab.  Vis Prezidan? 
 
VICE PRESIDENT 
SEBASTIAN PILLAY 
Mersi Mr Chairman.  Mon pe 
sey rod sa kestyon dan sa ki 
Onorab in demande.  Be mon 
a fer mon mye pou mon kapab 
sey, sey reponn Mr Chairman.  
Mr Chairman konman en 
nouvo sefdeta Prezidan 
Herminie in resevwar 
lenvitasyon from bann lezot pei 
ki’n kouver son, son depans.   

Annefe Mr Chairman 
annefe mon, mon sorti en vizit 
Lenn ki’n ganny kouver par sa 
Gouvernman akoz sa i en 
kourtwazi ki zot extend avek 
bann nouvo sefdeta.   

An sa ki konsern per 
diem mon kapab donn ou kopi 
let ki mon, mon’n resevwar i 
sertennman menm let ki 
Prezidan i resevwar.  Ki ler ou 

travel e ou, ou travel i ganny 
kouver par sa lorganizasyon 
oubyen sa pei ki pe envit ou.   

Dan nou konteks nou 
annan en let ki ganny issued 
par ladministrasyon e ki donn 
nou en reduced per diem.  
Annefe Prezidan i pou ganny 
en reduced per diem e i 
sertennman pa sa ki ou, ou pe 
krwar.   

Me malerezman 
konparab oparavan nou, nou 
antyerman transparan e nou 
pare pou fer sa bann rikord 
available atraver Minister 
Finans oubyen State House 
pou fer ou konnen.   

Ou menm pou war bann 
let ki’n ganny issued avek mon 
menm Vis Prezidan ki 
kontrerman avek oparavan sa 
pa ti leka.  Mon kontan ou pe 
demann sa kestyon ozordi ou 
pa ti e ou pa ti demande avan.  
Me i byen la ou pe demande.   
 

(Interruptions and 
comments-off-mic) 
 
MR CHAIR  
Silvouple.  Vis Prezidan ou 
annan en larepons pou ou 
kontinyen donnen? 
 
VICE PRESIDENT 
SEBASTIEN PILLAY 
Mersi-mersi Mr Chairman.  E 
Mr Chairman dan, dan Bidze 
parey nou’n war i annan en 
alokasyon pou overseas 
airfares ki nou’n, ki nou’n 

mete.  E ki Onorab i kapab lir 
son liv Bidze i a war sa 
alokasyon.  Onorab in demann 
kestyon lo bann travel ki 
Prezidan in fer avan sa Bidze e 
mon pe reponn li lo sa kestyon 
sa bann travel ki’n ganny fer 
avan sa Bidze ki mannyer sa 
bann travel in ganny konfigire.  
Akoz sa i annan pou fer avek 
bann lenvitasyon personnel ki 
Prezidan li menm li in 
gannyen.  E en relasyon avek 
per diem mon’n eksplik li ki 
per diem i lo rate ki parey PSO 
i determinen an relasyon avek 
sa.   

 
(comments-off-mic) 
 

VICE PRESIDENT 
SEBASTIEN PILLAY 
Dezyenmman Mr Chairman 
pou azoute ki lefe ki Prezidan 
Herminie in retir sa allowance 
R18mil pou palto ki bann, 
bann Minis e Prezidan ti pe 
gannyen, sa in osi redwir kou 
an se ki konsern travel ki, ki 
Prezidan i fer.  Mon pa konnen 
ki kestyon lo konbyen ki zot ti 
a kontan konnen zot ti le konn 
kestyon lo per diem Prezidan 
sa kestyon ki zot ti oule 
konnen.   

Lo konbyen rate i, i peye 
sa ki ou ti le konnen? Ok-ok i 
pou depan.  Ekoute Onorab 
mon pou donn ou, ou larepons 
pa, pa trakase tou larepons ou 
pou gannyen nou pa pou fer 
parey zot nou ok pa eksite.   

So mon ava pas laparol 
avek PS pou Lofis Prezidan i 
ava donn zot bann lezot detay.  
Mersi. 
 
PS DOREEN ZELIA  
Bonzour Mr Chair.  Bonzour 
tou bann Manm Onorab.  
Bonzour tou dimoun ki pe 
ekoute.  Annefe per diem i baze 
lo - i en standar i annan en 
dokiman ki Public Service 
Bureau i fer sorti e mon, mon 
mazinen last update ki 2018 i 
annan en lalis tou pei tou per 
diem ki en zofisye piblik menm 
en head of delegation.   

So nou kapab fer zot 
ganny en kopi sa dokiman zot 
a war tou per diem lo la ki en 
Prezidan en, en Vis Prezidan e 
tou bann Manm delegasyon i 
ale i gannyen.  Mersi. 
 
MR CHAIR  
Mersi.  Onorab Arissol ou 
annan en point of order.  
Onorab Arissol ki ou point of 
order? 
 
HON SANDY ARISSOL 
Order 8 lafason ki Lasanble pe 
ganny zere bomaten.  Ozordi 
Mr Chair, Onorab Pillay ki Vis 
Prezidan Larepiblik toultan ti 
dir nou fodre press the 
Minister, press the Minister for 
answer!   

La ozordi i en legzanp 
nou pe demann en keksoz kler 
nou konbyen per diem zot 
gannyen pou voyaz avek?  Pa 

dir nou i lo lalis, i lo papye, i lo 
paz. Dimoun ki pe ekoute la 
deor nou pe koz Bidze nou 
anvi ganny en sif! Fek vini 
sorti Lenn konbyen per diem 
zot in gannyen par zour, 
konbyen in arive par mwan, 
konbyen i koute dan Bidze 
State House ki’n monte par 
R18milyon?  Mersi bokou. 
 
 (APPLAUSE) 
 (comments off-mic) 
 
MR CHAIR  
Onorab,  Vis Prezidan e osi PS 
ki’n atase in donn son 
langazman pou fourni 
Lasanble avek bann dokiman 
an relasyon avek bann rates 
per diem ki’n dir dapre 2018 i 
egziste sa rates  - pa ankor 
revize savedir i pou fer nou 
gannyen.   
 Me selman Vis Prezidan 
si ou annan okenn larepons 
ou anvi donnen mon pou donn 
ou laparol.   
 
VICE PRESIDENT   
SEBASTIEN PILLAY 
Mersi Mr Chairman.  Etan et 
ki mon’n Manm Lasanble pou 
plizyer lannen e mon osi mon 
konn tre byen mon Standing 
Orders.  E Order 8 i paret 
mwan menm ki’n envante 
alors mon kontan mon’n ed zot 
avek en keksoz LDS.   
 Mr Chairman ki mon 
kapab met lo rikord Lasanble i 
sa bann lenformasyon swivan,  

an 2025 Bidze pou overseas 
airfares pou Biro Lofis 
Prezidan ti R5.3milyon 
overseas subsistence ti 
R2.8milyon.   
 An 2026 Mr Chairman 
pou benefis Lepep Seselwa 
Bidze pou overseas airfares i 
zis R2milyon e overseas 
subsistence allowance Mr 
Chairman i R600mil.  Swa, 
swa Mr Chairman R2.2milyon 
an mwens ki ler LDS ti o 
pouvwar !  Mersi Mr 
Chairman.   
 
 (APPLAUSE) 
 
MR CHAIR  
Mersi Vis Prezidan.  Onorab 
Georges ou annan en point of 
order ?   
 
HON BERNARD GEORGES 
Mon annan en point of order 
Mr Chair, mersi bokou.  E mon 
point of order i anba Order 37 
‘Manner of answering 
questions’  i kler ki sa ki Vis 
Prezidan pe fer bomaten par la 
longer son bann repons se ki 
he is running the clock down.   
 I pe-i pe fer sir ki nou pa 
kapab demann bann kestyon i 
pe donn bann repons ki al dan 
tou direksyon eksepte sa 
repons ki nou pe rode.   
 
 (APPLAUSE) 
 
HON BERNARD GEORGES 

Alor anba Order, anba Order 
37 (10) ‘’answers shall be brief 
to the point and relate to the 
question ‘’ mon pe demann ou 
bring the Vice President to 
order silvouple.  Mersi.   
 
MR CHAIR  
Mersi Onorab Georges.  
Onorab Georges mon, mon 
konpran ki Order 37 i dir lo 
size kestyon.  Me osi, osi nou 
annan Order ki, ki dir ki letan 
Minis in donn en desizyon.  I 
zot louvraz pou zot press, me 
selman desizyon osi ki Minis i 
donnen si in donn sa desizyon 
nou bezwen aksepte son 
desizyon.   
 
      (comments off-mic) 
 
HON BERNARD GEORGES 
Pa sa, pa sa – pa sa mon 
kestyon – pa sa mon  point of 
order Mr Chair.  Mr Chair mon 
point of order se ki Vis 
Prezidan i bezwen reponn sa 
kestyon ki ganny demande.  Si 
i reponn sa kestyon ki ganny 
demande kekfwa nou pa pou 
bezwen press.  Mersi. 
 
MR CHAIR  
Sa ki mon pou demande se ki 
tou Manm ki pe demann son 
kestyon i go to the point ek son 
kestyon e Vis Prezidan dan ou 
bann larepons osi mon ti a 
kontan ki i to the point anvi 
kontrent letan.   

 E letan mon pe get lalis 
pou 18 Manm nou sipoze fini 
10er30.  Petet mon ava extend 
pou ankor 15 minit me pa tou 
Manm, sorry - pa tou Manm ki 
pou ganny sans demann son 
kestyon.  Akoz nou annan en 
schedule ki nou bezwen garde, 
mersi.  Lot entervenan se 
Onorab Labonte.  
 
HON ANDY LABONTE 
Mersi Mr Chair.  Bonzour VP 
avek ou panel welcome back to 
Lasanble.  VP mon kestyon i 
senp, i en kontinyasyon si oule 
sa kestyon ki Onorab 
Woodcock in demande.  Dan 
term sif e dan en fason direk 
eski ou kapab donn nou en 
detay vizit sak bann Minis e 
Prezidan depi Oktob 2025 
ziskan Fevriye 2026?   
 E konbyen in koute tiket, 
lotel e per diem vi ki ou’n dir ki 
pou 2026 overseas airfare i 

2milyon e subsistence 
allowance i 600mil.  E 
konbyen in servi dan sa total 
pou le moman?  Mersi. 
 
MR CHAIR  
Vis Prezidan. 
 
VICE PRESIDENT 
SEBASTIEN PILLAY 
Mersi Mr Chairman.  Mr 
Chairman baze lo mon 
konesans pou mwan Lasanble 
i aprouv e nou ganny dwa servi 
Bidze Lasanble ler in aprouve 

apre ki i pas sa prosesis ki nou 
pe fer la.   
 E ou pe demann mon 
kestyon lo en Bidze ki pa 
ankor ganny aprouve ki’n 
swadizan in ganny servi dapre 
ou.  Me neanmwen parey 
mon’n donn ou langazman an 
se ki konsern bann vizit ki’n 
ganny fer oparavan, sa i pa 
form par diskisyon sa Bidze ki 
la oubyen sa bann sif ki mon’n 
met devan ou.  Me si oule 
ganny tou detay lo zot bann 
vizit ki zot in fer, nou 
Gouvernman i transparan i 
pare pou donn ou tou sa detay 
ki ou anvi konnen.   
 Me si oule demann mon 
kestyon lo sa Bidze e konpar 
bann sif, sa ki mon kapab 
konpare pou ou kot mon 
kapab dir ou par egzanp.  An 
2025 Bidze overseas airfares 
ki 5.3milyon e subsistence 
allowance ti 2.8milyon sa i 
Bidze ki Gouvernman ki ti la 
avan ti demande.  E ki an 2026 
overseas airfares i R2milyon 
savedir ; savedir Onorab si ou 
regard byen i R3.3milyon an 
mwens ki an 2025.   
 E dezyenmman overseas 
subsistence ki ti 2.8milyon an 
2025 i zis 0.6milyon an 2026.  
E sa i fer en rediksyon 
2.2milyon. Savedir an total 
nouvo Gouvernman in redwir 
Bidze par si ou pran sa 5.3 ou 
tir 2 ou ganny 3.3 azout li avek 
sa 2.2 ou ganny ou 5.5 
Onorab.   

 Par 5.5milyon 2026 
savedir Gouvernman US in 
redwir Bidze overseas airfares 
par sa kantite sa plis ki 
R5milyon.  Prezan Onorab pou 
ou lenformasyon baze lo 
desizyon ki Gouvernman in fer 
overseas airfares in ganny 
koupe par 50poursan across 
tou Departman, Divizyon e 
Minister Gouvernman.   
 E pandan letan Bidze zot 
pou kapab konstate ler bann 
diferan antite i vini avek zot 
Bidze pou ou war sa.  Mersi Mr 
Chairman.   
 
MR CHAIR  
Mersi.  Onorab en 
siplemanter.  
 
HON ANDY LABONTE 
Mersi VP.  VP me selman i pa 
kler akoz nou konnen i annan 
vizit ki Prezidan e bann Minis 
in fer aletranze.  So ou pe dir 
nou ki ou’n ganny 2milyon 
pou overseas airfares avek 
600mil.   
 So until now from Oktob 
ziska la konbyen ki’n ganny 
servi dan sa 2milyon avek dan 
sa 600mil.  Eski i en keksoz 
senp direk ou kapab dir nou 
konbyen in servi from Oktob 
ziska la?  Mersi. 
 
VICE PRESIDENT 
SEBASTIEN PILLAY 
Mr Chairman lepep Seselwa ki 
pe swiv nou la deor e nou 
montre lepep Seselwa nou 

konn fer nou louvraz konman, 
konman fonksyonner ki ganny 
peye en saler atraver larzan 
taks.   
 Nou pe fer en prosedir 
pou aprouv en Bidze, mon 
kapab donn ou lenformasyon 
lo sa dokiman ki devan ou e sa 
dokiman ki devan ou mon’n 
donn ou tou lenformasyon ki 
konkret ki an nwanr e blan e 
ki’n ganny pibliye dan domenn 
piblik.   
 Ou pe demann mon 
lenformasyon lo keksoz ki’n 
arive avan sa Bidze in ganny 
aprouve.  Ki mon’n dir ou 
prezan ki mon pe al donn ou 
sa lenformasyon mon a pare 
pou donn ou sa lenformasyon 
pou donn ou sa detay me i pa 
form parti sa Bidze.   
 Taler Leader Zafer, 
Leader Lopozisyon in sit 
Standing Order petet la osi ti 
ava bon i get son Standing 
Order pou li war poudir ou 
kestyon i bezwen relate avek 
subject matter ki la dan 
Lasanble Mr Chairman.   
 
 (Interruptions) 
 
VICE PRESIDENT 
SEBASTIEN PILLAY 
Mersi Mr Chairman. 
 
 (Interruptions and 
comments off-mic) 
 
MR CHAIR  
Vis Prezidan.   

(Interruptions and comments 
off-mic) 
 
MR CHAIR  
Manm, bann Manm silans 
silvouple!  Bon, mon annan sa 
pou mon dir ok ? Vis Prezidan 
nou bezwen, nou bezwen sitye 
nou, nou kestyon lo konteks 
Bidze ki devan nou ok ?  
 I pa ni en letan PNQ time 
la, i pa ni Question Time dan 
en fason.  Nou pou annan 
loportinite e zot Manm osi si 
zot pran zot responsabilite zot 
pou annan.  Zot rapel poudir 
detrwa semenn pase nou ti 
aprouv en rezolisyon Lasanble 
pou allow Gouvernman pou 

spend almost R4million dan 
first quarter la, ok ?   
 Sa bann depans Vis 
Prezidan in byen dir ok dapre 
Bidze ki li in gannyen pou 
rekonstitye pa tou depans ki 
pou la devan li ok ?  La nou pe 
aprouv finalite Bidze Nasyonal 
2026. E byensir i pou napa tou 
detay. 
  Me zot konman Manm si 
ou anvi konnen konbyen travel 
in ganny depanse zot kapab 
soumet zot kestyon lo 
Question Time normal.  E Vis 
Prezidan ouswa servi zot 
Leader pou demann zot 
kestyon PNQ ki dan li moman 

apropriye letan i neseser.  So 
la nou annan en Bidze devan 
nou pou nou scrutinise kwa ki 
pe al ganny depanse sa ki 
enportan la ! Mersi.   

MR CHAIR  
Onorab Georges? 
 
HON BERNARD GEORGES 
Mr Chair mon, mon annan en 
point of order. In fact mon pa, 
mon pa dakor avek sa ki ou fek 
dir.  Akoz si nou regard Order 
81(7) eskiz mon 81(6) sa ki 
nou pe ganny demande pou fer 
la se ‘confine our debate  to the 
policy of the service - not the 
debate - not the budget. ‘’  

Budget i, i laport antre 
pou nou egzamin the policy of 
the service e se egzakteman sa 
ki mon bann Manm pe fer e ki 
Vis Prezidan pe refize reponn.  
Sa ki nou pe fer se demann li 
kestyon lo policy ek Bidze li i 
pe donn nou en rigmarol, en 
bann lecture isi devan konmsi 
i ankor en, en teacher.   

Nou pa son bann zelev 
nou. 

 
(comments off-mic) 
  

HON BERNARD GEORGES 
Nou en bann Manm Lasanble 
Nasyonal e nou pe fer nou 
travay.   
 
 

(APPLAUSE) 
 
MR CHAIR  
Bon Onorab Georges mersi 
pou ou point of order.  Mon osi 
mon anvi gid zot lo 37(9) kot i 
dir poudir ‘’an answer shall 

not be insisted upon if the 
answer is refused or i pa 
kapab donnen. Se sa!  So nou 
pou bouz lo lot entervenan 
Onorab Herminie.   
 
HON WILBERT HERMINIE  
Mersi Mr Speaker.  Welcome 
VP dan Lasanble avek ou 
delegasyon e tou dimoun a 
lekout.  Mwan VP mon le tou 
detay mon pa parey sa bann ki 
pe demann kestyon. Mwan, 
mon le leklersisman kler anba 
progranm 1 anba Lofis 
Prezidan  mon war en 
rediksyon apepre 3milyon dan 
otoveikil sa mon pe prezimen 
maintenance and repair.  So 
apre ou’n dir nou ki i annan 
24.5milyon ki’n ganny 
depanse 2021 si mon pa 
tronpe si mon’n tann ou byen?   

So ler mon pe get sa 24.5 
plus ankor 5milyon i fer nou 
apepre pres anba R30milyon 
in ganny depanse lo, lo garaz 
avek transpor State House.  
Prezan mon kestyon pou ou 
VP, eski sa garaz tou bann 
lekipman, tou bann asset i 
ankor la ouswa zot in al avek.   

Donn nou en leta lo ki 
mannyer sa bann asset, kote 
sa bann asset i ete?  E plus lo 
kote transpor mon konnen ti 
annan en cadillac e sirtou sa 
bann transpor la i accountable 
zot konnen kote i ete ouswa i 
serten landrwa kot in ganny 
strip?  Sey donn nou en pe 
detay, kan ou lo sa menm size 

VP i annan sa issue lo kote-lo 
kote furniture avek bann kado 
ki sipoze donn Mr David 
Andre.   

Fer en sel donn mwan en, 
en pti bout lo kote sa bann 
asset i ete eski i pe ganny peye 
pou recover sa anba asset 
Gouvernman ki taxpayers 
money?  So VP donn nou en 
detay, epi mon kestyon lo 
progranm 4 anba biro.  
 
MR CHAIR  
Onorab, Onorab ou ganny 2 
kestyon.   
 

(Interruptions) 
 
HON WILBERT HERMINIE  
Mon dezyenm sa. Mr Speaker 
mon dezyenm kestyon sa.  I 
mon dezyenm kestyon, mon’n 
demann enn anba progranm 
1…  
 

(Interruptions) 
 
HON WILBERT HERMINIE  
… mon dezyenm kestyon i 
anba progranm 4.  Anba 
progranm 4 mon war anba 
lofis, anba Lofis Vis Prezidan, 
mon war i annan -i annan 
office rent ki’n, ki’n ogmante 
par 1milyon zis en 
klarifikasyon VP vi ki ex-
Prezidan mon bezwen gete ki 
mannyer mon dir li.  Mon 
krwar mon kapab dir li John 
Charles, ti dir koumsa i pa pe 
pran lofis avek Gouvernman.   

Eski sa enn, zis klarifye 
eski sa enn in pran en lofis 
akoz mon war en gran 
logmantasyon 1milyon donn 
nou en detay.  In pran en lofis 
ouswa i pa’n pran ouswa in vin 
koz lalang  ek sa pep kan i pe 
pran e i pe dir i pa pe pran?   
 
MR CHAIR  
Onorab.   
 
HON WILBERT HERMINIE 
Mersi Mr Speaker. 
 
MR CHAIR  
Bon, mon le remind bann 
Onorab silvouple letan zot pe 
fer zot kestyon, zot annan 2 
kestyon ok?  Si apre ki nou fini 
reste letan ki mon pa pe war 
letan ki pou reste.  So mon pou 
donn lezot Manm sans pou zot 
reponn 2 kestyon a lavenir.   

VP ou annan 2 kestyon 
pou reponn. 
 
VICE PRESIDENT 
SEBASTIEN PILLAY 
Mersi Mr Chairman.  Mersi 
Onorab pou ou kestyon.  
Onorab mon ava donn ou 
detay e breakdown dan sa 
bann sanzman dan bann sif lo 
Bidze.   

Premyerman Mr 
Chairman an relasyon avek 
maintenance of vehicle, ti 
annan en desizyon ki ti ganny 
pran anba ladministrasyon 
avan pou ki en garaz i ganny 
maintain anba State House 

pou fer reparasyon lo bann 
veikil e serten lekipman in 
ganny acquired.   

An relasyon avek sa 
garaz spesifikman son depans 
aktyel an 2021 ti 3.4milyon, 
son depans aktyel an 2022 ti 
4.9milyon.  Son depans aktyel 
an 2023 ti 5milyon, son 
depans aktyel pou 2024 ti 
5.4milyon.  E son depans 
aktyel ant Zanvye a Oktob 
2025 ti 5.3milyon ki fer en 
total 24milyon ki ti ganny 
depanse zis dan sa konponan.   

Prezan Mr Chairman an 
plis ki depans 24milyon pou 
repar transpor in osi annan 
akizisyon plizyer lekipman.  In 
annan akizisyon veikil pou 
9.1milyon e sa i bann veikil 
dezyenmmen mon ava donn 
Onorab leksplikasyon lo la.   

I annan akizisyon 
furniture pou 685mil, 
akizisyon office equipment pou 
113mil, akizisyon IT 
equipment pou 3.1milyon.  
Akizisyon lekipman pou 
kitchen e laundry equipment 
680milyon.  Other machinery 
and equipment pou 
538milyon,  air conditioning 
equipment pou 1.1, R1milyon 
32mil, R548mil pou telefonn, 
security equipment radyo, tv, 
CCTV ki ler nou’n in vini i 
annan ki’n ganny derasinen 
dan zot landrwa R788mil.   

R180mil pou electrical 
tools, R78mil pou artifacts e 
R61mil pou fire fighting 

equipment.  17milyon asset ki 
nou pa kapab account for lo liv 
State House Mr Chairman.  
Prezan an relasyon ek sa bann 
veikil dezyenmmen in ganny 
procured.   

Mr Chairman lamazorite 
sa bann veikil ki’n ganny 
procured in bezwen retourn 
garaz apre ki zot in antre dan 
pei.  An relasyon avek sa bann 
cadillac Mr Chairman 
premyerman cadillac limero 1 
anrezistre 2023  - 39160 i son 
limero, 39161 i son limero, 
39162 son dezyenm limero e 
trwazyenm limero i 39163 
katriyenm, 39164 i senkyenm 
limero.   

Tou le 3 cadillac i dan 
garaz e zot lefthand however 
Mr Chairman ok cadillac zot 
ganny afekte par bann 
problenm batri e starter.  Apre 
zot annan degree bann interior 
rusting savedir rouye, ki tre 
avanse dan interior ek exterior 
sa bann veikil ki fer ki zot unfit 
for operational use Mr 
Chairman.  Savedir veikil in 
ganny prokir ki unfit for 
operational use.   

Dan bann veikil ki’n vini 
ant bann relasyon avek bann 
veikil dezyenmmen enkli bann 
veikil ki annan pou Lapolis.  
Dan sa veikil ki road worthy 
ladan dan sa bann veikil zis 5 
ki roadworthy.  E 7 sa bann 
veikil ki konman in vini sorti lo 
bato in al kot garaz.   

Sa i fer Mr Chairman ki 
plizyer milyon de roupi in 
ganny depanse dan bann 
veikil e dan bann asset ki nou 
pa kapab account for.   

Mon oule osi note Mr 
Chairman ki i annan menm 
masin pou fer pou dyagnoz 
bann transpor ki’n ganny aste 
anba State House ki ozordi 
nou pa pe kapab ganny akse 
avek pou nou konnen kote i 
kapab ete Mr Chairman.  Alors 
sa i donn ou Onorab plizyer 
detay lo an relasyon avek bann 
kestyon ki’n ganny demande 
lo garaz e lo veikil.   

Dezyenmman Mr 
Chairman anba relasyon avek 
office rent anba Lofis Vis 
Prezidan.  Wi i annan en rent 
pou the former VP pou son lofis 
parey Lalwa i prevwar - parey 
policy i prevwar.   

Akoz nou pa ankor ganny 
en Lalwa pou vreman fer 
provizyon pou sa e osi pou 
former Presidents.  Sa ki mon 
konpran wi former President wi 
i pe rod en lofis an se moman 
pou li gannyen.   

E ler mon ti antre ti 
annan en diskisyon lo la as 
well e parey Prezidan 
Herminie in dir for the many 
not the few nou pou fer sir 

poudir nou cater pou sa ki 
bann former Presidents zot 
sipoze gannyen dapre policy 
dapre Lalwa.   

Akoz apre tou Prezidan 
Herminie i Prezidan tou 

dimoun e son leker i gran pou 
tou dimoun.  Mersi Mr 
Chairman. 
 
MR CHAIR  
Mersi VP.  Onorab nou annan 
en kontrent letan.  
 
HON WILBERT HERMINIE  
Mr Speaker i annan en bout i 
pa’n reponn lo kote kado ki 
sipoze donn Mr David Andre.   
 
MR CHAIR  
Ou annan lo bann official gifts 
eski ou annan en larepons lo 
la?   
 
VICE PRESIDENT 
SEBASTIEN PILLAY 
Mr Chairman an se ki konsern 
bann official gifts nou annan 
en, en pe problenm pou, pou 
reini lenformasyon lo, lo tou sa 
bann official gifts.  E mon’n 
ganny dir pli boner mon pa en 
ansennyan mon pa vin teach 
Lopozisyon nanryen.   

Petet kekfwa zot ti a 
kapab aprann serten keksoz 
avek mon ler mon ti la.  Me 
neanmwen Mr Chairman mon 
kontan mon’n set standar e 
kanmenm zot pa pou zanmen 
zwenn e toudmenm zot kapab 
seye.   

Mr Chairman sa ki nou 
bezwen sey rode se nou pe rod 
landrwa pou zot anmennen.  E 
pou mon sa ki drol Mr 
Chairman se ki ti devret, nou 
ti devret swiv prosedir an plas.  

E sa ki nou ti devret fer swiv 
prosedir an plas pa ler nou 
vini i annan CCTV nou 
dekonekte.  Pa ler nou vini i 
annan server nou tire nou al 
avek, pa ler nou vini i annan 
keksoz nou derasinen nou 
pran nou al avek.  Se sa ki nou 
ti devret arive Mr Chairman, 
mersi.  
 
MR CHAIR  
Mersi VP pou larepons.  
Onorab Romain. 
 
HON GEORGES ROMAIN 
Mersi Mr Chair.  Mr Chair mon 
kestyon mon’n tann VP dan 
Bidze akoz in dir ki travel son 

cost in desann.  Mon ti ava 
kontan demann Vis Prezidan, 
anvi ki vwayaz in desann Bidze 
ler Prezidan i vwayaze dan ki 
klas i vwayaze?  E Minis osi 
dan ki klas i vwayaze e Vis 
Prezidan osi dan ki klas lo 
avyon ou vwayaze?   

E mon dezyenm kestyon 
anvi ki dan security and 
enforcement mon war ti annan 
2milyon an 2025, an 2026 i 
annan R4.6milyon.   

Eski Vis Prezidan i kapab 
dir nou sa R2.6milyon an plis 
donn nou en pti pe plis detay 
kwa ki’n vreman anba sa 
security and enforcement State 
House?  Mersi Mr Chair.   
 
MR CHAIR  
VP.  
 

VICE PRESIDENT 
SEBASTIEN PILLAY 
Mersi Mr Chairman.  Mon 
krwar in etabli anba PSO klas 
vwayaz pou tou bann 
Prezidan.  Ler Prezidan 
Ramkalawan ti vwayaze i ti 
vwayaz first class e nou 
konnen osi ki Vis Prezidan sa 
letan ti osi vwayaz first class.   
 

(comments off-mic) 
 
VICE PRESIDENT 
SEBASTIEN PILLAY 
Mr Chairman si, si bann 
Manm LDS i kapab kalme zot 
en pti gin mon a fini reponn 
kestyon Onorab Romain.   

Anba ladministrasyon 
aktyel nou’n etabli ki atraver 
lyerasi Prezidan i travel first 
class parey sa i merit bann 
lezot Prezidan dan bann lezot 
pei. Nou napa nanryen pou 
kasyet sa i dan domenn piblik.   

Me Vis Prezidan mwan 
menm mwan, mon travel 
business class e bann Minis i 
travel business class.  E 
mwan, mon reduced per diem 
pou Lenn safwasi ti zis R3,102 
par zour… 

 
(comments off-mic) 

 
VICE PRESIDENT 
SEBASTIEN PILLAY 
… dapre PSO baze, baze lo 
lenformasyon ki ganny 
donnen dan PSO i R3,102 par 
zour pou 5 zour.  Mersi Mr 

Chairman.  Sa i an relasyon 
kestyon pou, pou travel 
Prezidan.   

Prezan sa ki dan increase 
pou security and enforcement.  
Mr Chairman nou ava note ki 
lapros ki ladministrasyon 
aktyel in fer se en pti pe model 
ki Lanmerik i swiv,  se ki Leta 
ki asir sekirite pou bann 
former President e former Vice 
President.  E sa logmantasyon 
ki ou’n war dan security and 
enforcement Onorab i al ver 
sekirite pou former VP e former 
President.   

E parey nou pou 
konstate i annan aprezan 2 
former President e 2 former VP.  
Mersi Mr Chairman.   
 
MR CHAIR  
Mersi VP.  Onorab en 
siplemanter?  
 
HON GEORGES ROMAIN  
Mersi Mr Chair.  Vis Prezidan 
mon pa pou pran bokou ou 
letan.  Ou’n konfirmen ki zot 
travel business class enkli ou, 
ou’n travel business class?  
Eski ou pe dir nou rien ki 
laverite ki zot travel business 
class zot pa’n travel first class  
ou bann Minis avek ou? Nou ti 
a kontan si VP i konfirm sa ki 
vre zot travel business class?  
Akoz i annan zot in travel first 
class e nou a rod 
lenformasyon pou fer li 
gannyen si i pa konnen.  Mersi 
Mr Chair.   

 
(comments off-mic) 

 
MR CHAIR  
Onorab sa ki VP in reponn se 
ki in nonm Prezidan first class 
wi e Minis enkli Vis Prezidan li 
menm zot travel business 
class.  VP ou annan okenn 
adisyon? 
 
VICE PRESIDENT 
SEBASTIEN PILLAY 
Wi Mr Chairman.  Mr 
Chairman si en Minis oubyen 
Vis Prezidan oubyen okenn 
dimoun i anvi upgrade zot 
lekor to first class, zot pou 
bezwen pey zot menm e rikord 
i ava montre poudir zot in pey 
zot, pou zot fer pou sa travel.  
E mon pa konnen si zot, zot ti 
fer koumsa be nou, nou fer 
koumsa.  Mersi Mr Chairman.   
 
MR CHAIR  
Onorab Sylvanne Lemiel – 
LGB ? 
 
HON SYLVANNE LEMIEL 
Mersi Mr Chair.  Mr Chair 
letan mon pe regarde ou’n dir 
ou’n donn nou lenformasyon 
ki ou’n depans plis ki 
R24milyon an term depans 
ki’n ganny depanse aranz 
bann transpor dan garaz State 
House.   
 En keksoz ki mon ti a 
kontan konnen akoz mon war 
anba ou current challenges 
pwen limero 2 se ki ‘‘an aging 

and high maintenance vehicle 
fleet leading to  rising 
maintenance cost, operational 
disruption and pressure on 
recurrent expenditure’’.   
 So i vedir ki zot ankor 
annan bann transpor ki zot 
pou bezwen repare.  Me ler 
mon get anba ou minor capital 
in monte li in sorti 3.9milyon 
pou vin 4.1milyon.   
 E ladan mon war ankor 
akizisyon loto. Dan e kan past 
administration i annan loto 
ki’n vini, ki’n arive avek sa 
bann loto ki kondisyon sa 
bann loto ?  Akoz ki mon war 
ankor ou pe al rod transpor 
ankor pou Biro Prezidan kan i 
ti annan transpor ki swadizan 
i ti sipoze nef ki’n fer vini?   
 E mon ti a kontan osi 
konnen ki, ki leta garaz ozordi, 
eski zot ankor pe fer 
maintenance kot State House ? 
Si ou ti kapab donn nou en pti 
pe sa lenformasyon silvouple?  
Mersi. 
 
MR CHAIR  
VP ?  
 
VICE PRESIDENT 
SEBASTIEN PILLAY 
Mersi Mr Chairman.  Premye 
bout kestyon an se ki konsern 
bann transpor spesifikman, 
malerezman Onorab mon 
annan devan mon lalis bann 
transpor ki ti ganny procured 
anba ladministrasyon 
presedan, i ti annan sa lapros 

pou aste bann transpor 
dezyenmmen atraver bann 
middlemen e ti annan en 
moman kot menm sa bann 
transpor ti’n antre dan pei 
personn pa ti konnen kot zot, 
kot zot ete.   
 Apre ki sa bann transpor 
in ganny located, lamazorite ti 
bezwen retourn dan garaz pou 
al fer bann travay lo la.  E i 
malere ki nou pou gannyen sa 
problenm akoz in annan 
procurement transpor 
dezyenmmen, ki ou pou 
bezwen maintained akoz nou 
tou nou konnen ki ler ou aste 
en transpor dezyenmmen ou 
bezwen maintain li.   

 E sa i menm problenm ki 
Lapolis i annan, akoz Lapolis 
osi in procure bann transpor 
dezyenmmen atraver sa menm 
prosedir ki State House pe 
servi.  
 E i paret ki en dimoun 
State House ki ti pe manage sa 
procurement e i pa kler akoz i 
pa ladministrasyon ki ti pe fer 
li.  E lafason ki keksoz ti pe 
ganny fer se ki prezan i annan 
bann problenm ki pertinan ek 
sa bann transpor.   
 Par egzanp Mr Chairman 
mon kapab donn ou bann 
recurrent issues ki asosye ek 
sa bann transpor.  Zot tou zot 
annan bann persistent 
dashboard warning lights ki 
enkli zot bann ADS module e 4 
wheel drive system faults.   

 Zot tou zot ganny 
immobilised due to recurrent 
mechanic failure ki extend to 
bann garage time ki zot 
bezwen reste dan garaz.  I 
annan lack of spare parts 
locally necessitating ki zot 
bezwen ganny overseas 
procurement dan serten ka 
sirtou sa bann cadillac.  E 
bann vehicle light bulbs not 
available in Seychelles causing 
recurrent operational 
constraints.   
 Mr Chairman sa ki mon 
kapab dir avek Onorab se ki 
dan nou Bidze nou pe al ver 
etabli en nouvo seri 
procurement pou bann 
transpor elektrik ki Prezidan 
in anonse.   
 I annan negosyasyon 
avek bann lakonpannyen lokal 
pou fer ki nou ganny bann 
transpor ki pli modern.  Nou 
osi pa bezwen sa kantite 
mentenans e ki State House li 
menm i pa dan son - i pa dan 
son rol pou li run en garaz.   
 Sa ki mon kapab dir ou 
Onorab se ki Lofis Vis 
Prezidan ti annefe dan center, 
central point pou sa garaz.  E 
keksoz ti pe ganny fer vini 
larou, pyes ti pe ganny stored 
dan Lofis Vis Prezidan an 
relasyon ek fer vini bann 
lekipman pou transpor.   
 Mon still annan par 
egzanp bann tyre gauge ki’n 
ganny fer vini dan lo non State 
House ki’n fer vini.  E personn 

pa konnen ki mannyer sa in 
ganny fer vini lo non State 
House.   
 So nou bezwen demann 
nou lekor ki lezot keksoz ki’n 
ganny fer vini lo non State 
House ki’n sorti.  Akoz ti 
annan menm en attempt pou 
fer serten modifikasyon avek 
serten transpor,  kan ti annan 
plizyer garaz konpetan pou fer 
sa bann kalite louvraz ki ti 
kapab ganny donnen.   
 An se moman garaz pa pe 
ganny run State House me nou 
annan purpose build garage 
kot i annan sa bann transpor 
ki pe ganny store e desizyon 
pou ganny pran tre byento pou 
move sa bann transpor ver 
disposal e apre pou acquire 
nouvo transpor, ok ?   
 Sa garaz malerezman 
Onorab in fini ganny konstri i 
en garaz modern sa ki vizit 
State House i kapab war li i 
obor annex building ou pa pou 
kapab retir li.  Sa ki malere se 
ki i annan lekipman ki ti 
sipoze la pa la.  
 So mon demann mon 
lekor nou pe lager ki klas 
Prezidan in travel,  me ler nou 
annan R17milyon asset ki nou 
pa kapab account for, nou 
annan ankor R24milyon ki’n 
ganny depanse dan 
mentenans veikil ki nou pa 
vreman war kote sa 24milyon 
in ganny depanse,  ki fer antou 
en total R41milyon mon krwar 
konman en Lopozisyon serye i 

ti ava demann kestyon ki’n 
arive ek R41milyon larzan 
taxpayers money.  E se sa 
problenm ki nou annan dan 
nou pei Mr Chairman.  Mon 
krwar mon’n reponn ou 
kestyon Onorab mersi. 
 
MR CHAIR  
Mersi VP.  Bon anvi kontrent 
letan dapre nou schedule mon 
pou extend sa kestyon lo sa vot 
pou ankor 15minit,  ki fer ki 
mon pou pran 2 Manm lo sak 
kote latab apre nou pou 
bezwen pran en vot pou kapab 
pran en lot antite.  Onorab 
Hoareau ? 
 
HON JOHN HOAREAU 
Mersi Mr Chair.  Bonzour VP 
avek ou lekip.  Bonzour tou 
dimoun.  VP mon ti ava kontan 
ou donn nou en pti pe plis 
detay ankor lo sa zafer 
transport, transportation and 
travel cost.   
 Sa larzan ki in bidzete 
pou travel i konpri konbyen 
vwayaz aletranze ? Ou bezwen 
annan en lide konbyen vwayaz 
si, si ou’n met en serten 
kantite sonm larzan?   
 E dezyenmman lo Bidze 
anba SP 3 First Lady vi ki First 
Lady pe al zer en biznes eski 
pa pe met serten liabilities lo 
sa lofis ki pa sipoze ki kapab 
kout nou an realite pli ser si i 
ariv en serten keksoz dan sa 
biznes atraver First Lady 

kapab met li to disrepute?  
Mersi. 
 
MR CHAIR  
VP ?  
 
VICE PRESIDENT 
SEBASTIEN PILLAY 
Mersi Onorab.  Onorab parey 
Finans i ava eksplik ou, 
provizyon bidzeter ki ganny 
mete pou overseas travel i 
ganny mete as en provizyon ki 
ganny agree par Cabinet lo ki 
montan Gouvernman i le 
depanse pou overseas travel 
dan sa lannen.  Aprezan tou 
travel ki vini i bezwen reste 
dan sa lanvlop i pa pou kapab 
ogmante i pa pou kapab 
annan mwens.  I pou annan 
bann lezot lenvitasyon ki 
Prezidan Larepiblik i pou 
gannyen ki pou ganny catered 
for par bann lorganizasyon ki 
pou envit li.   
 Alors Prezidan whatever 
langazman ki pou annan i pou 
bezwen baze lo la.  Mon pa 
kapab donn ou tou langazman 
Prezidan ozordi, akoz mon pou 
napa tou langazman Prezidan 
as depi la ziska finisyon 
lannen, akoz i annan bann 
plizyer renyon ki pe vini an 
relasyon avek bann rol pli 
proaktiv ki Sesel pe zwe.   
 Par egzanp Mr Chairman 
Lasanble i a kontan konnen ki 
apre ki Sesel ti’n perdi son 
lavwa dan SADC Gouvernman 
aktyel in fer le neseser pou ki 

Sesel prezan i re kapab 
partisipe e koze dan SADC ki 
nou pa ti kapab avan.   
 E pou sa mon felisit 
leadership Prezidan Herminie 
ankor enn fwa pou anmennen 
ki nou kapab retournen e fer 
nou louvraz lo sa, lo sa lo 
pwennvi rezyonal ki nou ti pe 
fer oparavan.   
Ki nou ti annan en leadership 
role pou zwe lo SADC ki nou pa 
ti pe kapab zwe.   
 Dezyemman an relasyon 
avek biznes avek Lofis First 
Lady mon pa krwar poudir 
Paradis des Enfants in deza 
ganny run konman en biznes.  
In toultan pe rod en fason pou 
annan en striktir pou met li 
anba la.  So vreman konman, 
vreman prezan sa ki nou pe 
propoze se ki nou as patron of 
Paradis des Enfants e as en 
dimoun ki pe kapab 
proaktivman travay e ede 
garni resours pou Paradis des 
Enfants,  lentansyon se 
oparavan pou al ver en lot 
antite pou zer Paradis des 
Enfants me i ti pou kree 
konplikasyon akoz en, nou’n 
seye konfigerasyon avek bann 
Minister in pa’n marse dan 
lepase.   
 Alors nou’n dir be lefe ki 
sa lofis i annan sa interface 
avek zanfan ki pe kontinyen 
ogmante e lanfaz travay ki pe 
mete avek zanfan e rol ki i pe 
zwe travay pa zis ek zanfan me 
ek paran, ek bann zenn fiy ek 

bann zenn paran, e rol ki bann 
madanm pe zwe mon krwar i 
fer sans pou ki nou annan sa 
konfigerasyon.   
 Tou prekosyon in ganny 
pran pou ki Paradis des 
Enfants dan en serten konteks 
nou asire ki i pa vin en liability 
parey ou’n dir.  Me son liability 
i pa vin konman en size 
konman en biznes. Toultan 
pou nou Paradis des Enfants i 
konsern son mentenans 
kapasite pou nou kapab kit li 
debout pou nou kapab 
kontinyen fer li fonksyonnen.  
E sa son pli gro problenm. 
  Menm ler in ganny fer 
depi premye fwa Mr Chairman 
i ti en bon lentansyon, me 
toultan ler Leta i pran lentere 
pou li si oule pou li subsidise e 

run en park i pou toultan vin 
en problenm akoz ou pa pe fer 
li lo en pwennvi komersyal.   
 E pou, si ou fer li lo en 
pwennvi komersyal sa ki ou 
anvi ganny akse avek Paradis 
des Enfants pa pou zanmen 
ganny akse.  Savedir serten 
zanfan pou zis get zot 
kanmarad pou kapab al zwe 
laba.   
 E deza First Lady pe 
konmans angaze pou sey ede 
atraver sponsorship pou rod 
fason pou nou redwir kou e 
anmenn nouvo, nouvo keksoz 
anver Paradis des Enfants - 
nouvo aktivite e sa i en travay 
ki fini konmans ganny fer i en 
bon linisyativ annou donn 

sans sa linisyativ pou pran 
plas.  Akoz nou santi poudir 
langazman ki First Lady in 
donnen pou li travay lo la i enn 
ki kler.   
 E mon krwar sa i eksplik 
klerman ki mannyer son Bidze 
in ganny, in ganny 
partisyonnen e ki mannyer 
son Bidze in ogmante par 
rapor avek bann fonksyon ki 
annan pou fer avek Paradis 
des Enfants reparasyon son 
lofis ki mon krwar i eksplik tre 
byen konponan son Bidze.  
Mersi Mr Chairman. 
 
MR DEPUTY SPEAKER 
Mersi VP.  Onorab Uranie ? 
 
HON ROCKY URANIE 
Mersi Mr Chair.  Bonzour VP 
avek ou delegasyon.  Bonzour 
tou koleg Onorab.  En bonzour 
spesyal pou tou zabitan Zil 
Pros ki a lekout.  Mon’n ekout 
VP bomaten mon leker i fermal 
ler mon war sa kantite larzan 
ki’n ganny depanse pou garaz 
pou aste sa bann lekipman ki 
ozordi nou pa ni kapab war zot 
in pran preski tou.  Nou ti’n 
kapab fer lakaz pou bann 
dimoun me mon. 
 
MR DEPUTY SPEAKER 
Kestyon Onorab. 
 
HON ROCKY URANIE 
Wi mon kestyon i si pou annan 
en lenvestigasyon pou rode oli 
sa bann larzan ladan si pou 

annan en lenvestigasyon pou 
rode oli sa bann lekipman.  
Anvi mon ti tann sa Prezidan 
apre tou sa gaspiyaz ki’n fer 
avek larzan pou transpor ek 
garaz, li i ti pe konplent i oule 
S6 i pa oule Rav4.   
 E ki kalite transpor ki 
ozordi in gannyen VP les nou 
konnen si in aret plere?  Mersi. 
 
VICE PRESIDENT 
SEBASTIEN PILLAY 
Mersi, mersi Mr Chairman.  
Mr Chairman si ou a permet 
mon pou zis donn en pti 
leksplikasyon.  Limero 6 lo 
transpor ti en limero ki ti 
ganny assign avek Tender 
Board e plizyer 
ladministrasyon in vini in sey 
pran sa limero me toultan zot 
in respekte desizyon Tender 
Board pou gard sa limero 
avek, avek li.   
 E i ti lo en pti I10 ble ki 
ti’n park parfwa la obor … hall.  
Mon pa konnen ki mannyer sa 
in arive ki i annan sa 
ladministrasyon in nobou fer 
ki sa limero 6 in al lo en 
transpor State House.   
 E ki nou oule sa limero ki 
en lot transpor, me diskisyon i 
angaz pou fer sir ki former 
President i ganny sa ki i entitle 
anba policy parey former 
President Faure ti gannyen.  E 
sa nou pou respekte as is the 
rule of every Government.   
 Sa ki nou Gouvernman i 
anmennen se en prosesis 

parey ki Lanmerik i servi kot 
bann former President i ganny 
zot entitlement anba en 
provizyon e i ganny kouver 
anba sa ki ou apel Secret 
Service as well.  Me nou napa 
en Secret Service, so nou 
bezwen rod son ekivalan pou 
fer sir poudir malgre tou nou 
konsiderasyon zot in bann 
fonksyonner Leta o pli o nivo.   
 Zot in deservi nou leta o 
pli o nivo ou kapab annan ou 
problenm personnel avek 
endividi, me lefe i reste ki sa tit 
ki zot annan in tit Prezidan 
Larepiblik.  E sa tit i bezwen 
ganny son respe ki toultan i 
merite e se pou sa rezon ki i 
pou ganny son respe dapre 
formil e policy ki ti la.   
 Ou bezwen note Mr 
Chairman ki ler Prezidan 
Faure in sorti lofis i ti napa 
swa nou ti dir li, nou ti zis dir 
li donn li al laba, al laba anler 
e i ti napa swa e i ti aksepte 
pov li sa letan.   
 Nou, nou pou fer sir 
poudir everything ki nou fer i 
dan lentere Leta, i dan lentere 
Bidze, i dan lentere 
transparans e pou asire ki tou 
dimoun i ganny sa ki zot 
devret gannyen parey sa ki zot 
devret gannyen.   
 An se ki konsern 
lenvestigasyon Onorab wi in 
annan prosedir pou konmans 
bann lodit entern lo sa bann 
diferan konponan.  E pou war 
kwa ki vreman ki’n arive. Nou 

ava note Mr Chairman ki i 
annan lofis dan State House ki 
ti pou ladministrasyon ki ti 
nepli servi pou 
ladministrasyon.  I ti pe ganny 
servi pou mon pa konnen kwa, 
me selman ti annan lezot 
aktivite pe pase laba.  Alors la 
i annan en lord i annan en 
prosedir State House i en 
landrwa serye i en landrwa 
travay i ganny fer e sa i bezwen 
ganny respekte.  E sa i lafason 
ki keksoz pou fonksyonnen.  
 An se ki konsern son 
nouvo transpor Onorab sa i 
ava ganny diskite avek PS pou 
Ladministrasyon.  Akoz i 
annan en prosedir pou 
allocate bann transpor avek 
bann, bann former President.  
Zis parey pou bann current 
President e Vice President ki la.  
Mersi Mr Chairman. 
 
MR DEPUTY SPEAKER 
Mersi VP.  Onorab Clarisse ? 
 
HON DENISE CLARISSE  
Mersi Mr Chair.  Bonzour VP 
avek ou delegasyon.  Bonzour 
bann koleg Onorab.  E 
bonzour tou dimoun ki a 
lekout, spesyalman dimoun 
Bel Ombre.  VP ou’n koz lo 
Lofis Prezidan an relasyon an, 
an nesesit rekrit bann nouvo 
staff.  E letan mon pe get 
program expenditure, program 
1 wages and salaries, mon pe 
war ki i pe annan en 
logmantasyon R3milyon.  E 

kestyon mon pe demande se 
konbyen nouvo travayer ki 
State House in anploye depi 
Oktob zot pozisyon e ki sa i 
reprezante an term saler?  
Mersi Mr Chair. 
 
VICE PRESIDENT 
SEBASTIEN PILLAY 
Mersi Onorab pou ou kestyon.  
Onorab nou’n annan plizyer 
recruitment across diferan, 
diferan laliny Bidze.  E mon 
kapab donn ou bann diferan 
recruitment across bann 

diferan post.  Anba governance 
and administration nou’n 
annan recruitment 1 nouvo 
kwizinyen, 1 Transport 
Manager, 2 Accounts 
Technicians, 1 Senior 
Accountant, 1 Housekeeper, 1 
Senior Driver.   
 Rezon pou annan 2 
Accounts Technician e Senior 
Accountant Onorab se akoz 
kontrerman, an konparezon 
akoz avan ozordi Lofis 
Prezidan, Lofis Vis Prezidan pe 
pran bokou plis fonksyon ki 
oparavan.  Par egzanp anba 
Prezidan li menm i annan 
menm serten portfolio ki 
Prezidan in pran ki totalman 
diferan avek Prezidan 
oparavan.   
 Anba Lofis Vis Prezidan 
parey nou annan, mon annan 
plizyer portfolio ki diferan avek 
oparavan.  Sa i fer ki accounts 
code well management mon 

accounts i bezwen ganny fer 

par State House alors i bezwen 
annan plis zofisye pou 
maintain sa.  E ou’n war si 
oule distorsyon ki’n annan ki 
mannyer bann assets in 
ganny managed alor se pou sa 
rezon ki i annan plis staff anba 
governance and 
administration.   
 Anba Presidential 
Support i annan plizyer lezot 
dimoun ki’n ganny recruit pou 
kapab fer State House 
fonksyonn pli byen.  Be ou’n 
demann mon spesifikman 
anba governance management 
and administration so mon’n 
reponn ou an relasyon avek 
sa.  Si oule plis detay lo sa 
bann plizyer pos Onorab sa 
nou kapab fer ou gannyen.   
 An relasyon avek sipor 
Vis Prezidansyel kot mon i 
annan zis pa 2, pa recruitment 
me in zis 2 dimoun ki ti travay 
avek mwan, ki’n vin avek 
mwan State House e ki’n antre 
dan zot lofis.  Enn konman en 
Senior Private Secretary e lot 
konman en Direkter.   
 An se ki konsern lezot 
landrwa par egzanp nou 
annan nou par egzanp en 
nouvo Principal Secretary for 
Public Affairs.  E sa rol sa 
public affairs se enn bann 
problenm ki ladministrasyon 
avan ti gannyen se, lefe ki zot 
pa ti vreman adres konsern lo 
bann let i ti anvoy bann let 
towards bann Minister 
direkteman,  ti afekte en pti pe 



Verbatim Report NAS Sitting Tuesday 24th February, 2026 

28 
 

Government delivery so nou’n 
entrodwir 2 Departman pou 
fasilit e ed, e donn en interface 
bann manm piblik pou zot 
kapab anvoy zot konsern kot 
pli o lofis.   
 Akoz apre tou se zot ki’n 
met sa dimoun o pouvwar e zot 
annan drwa reach sa dimoun.  
E sa i enn bann keksoz ki nou 
pe sey met an plas, pou fer sir 
ki i annan en interface direk 
avek piblik pou ki piblik i 
konnen ki mannyer pou adres 
zot bann problenm.  Mersi Mr 
Chairman. 
 
MR DEPUTY SPEAKER 
Mersi VP.  Bon nou’n ariv 

moman letan sorry mon dezole 
nou pou bezwen aret sa seri 
kestyon la.  Parey mon’n dir 
okenn Manm ki annan bann 
lezot kestyon Lasanble pe 
esper Manm soumet kestyon 
pou Question Time, so la i zot 
sans pou zot take up serten sa 
bann kestyon e soumet ek 
Lasanble.   
 Nou pou pran en vot lo 
Bidze Lofis Prezidan ki devan 
nou ki en sonm R86milyon 
698mil.  Tou Manm ki an 
faver ? Manm ki kont ?  Bon 
vot lo Lofis Prezidan pou en 
sonm R86milyon 698mil 17 
Manm in vot pour, 14 Manm 
in vot kont e 1 Manm in 
abstain ki fer ki vot pou Lofis 
Prezidan in pase.   
 Bon anvi letan, nou pou 
pran en break 15minit sorry 

15minit pou nou kapab 
retournen e get back to our 
schedule.  10er30 laklos pou 
sonnen pou nou retournen, 
mersi. 
 
 (BREAK) 
 
THE ATTORNEY GENERAL’S 
OFFICE 
 
MR DEPUTY SPEAKER 
Bon nou pou kontinyen lo 
Committee Stage deba lo Bidze 
nou pou aprezan pran Lofis 
Attorney Zeneral e Departman 
Legal Affairs en sonm 
R43milyon 189mil, i trouve lo 
paz 22 ziska 28, osi sanzman 
lo panel avek nou.  Nou annan 
Mr Victor Hill Assistan 
Principal Legal Draftsperson, 
Ms Natalie Julie ki Accountant 
e ankor PS i ankor avek nou.  
E du nouvo dan side table i 
annan Ms Natasha Jeanne ki 
Human Resource Budget 
Management Officer e ankor 
Ms Laura Ah-Shung ki Senior 
Finance Analyst avek nou.   
 VP mon pou donn ou 
laparol pou ou fer 
lentrodiksyon lo sa heads.  
Mersi. 
 
VICE PRESIDENT 
SEBASTIEN PILLAY 
Mersi Mr Chairman.  E 
bonzour ankor enn fwa Leader 
Zafer Gouvernman, Leader 
Lopozisyon, tou Manm Onorab 
e tou dimoun ki pe swiv deba 

lo Bidze 2026.  Mr Chairman 
Bidze pou Oditer Zeneral i en 
Bidze R43.189milyon pou 
lannen 2026, ki reprezant en 
logmantasyon R3.911milyon 
so apepre 10poursan konpare 
avek Bidze 2025 ki ti ganny 
revize.   
 Anba sa Bidze son pli gro 
konponan i son wages and 
salaries ki ladan i annan en 
logmantasyon 3.38milyon ki 
en increase of 979mil e sa i an 
relasyon avek kreasyon nouvo 
pos pou 4 Prosekiter.   
 2 ki al ver mutual legal 
assistance rezon pou sa Mr 
Chairman se akoz i annan en 
backlog konsiderab bann 
request pou mutual legal 
assistance.  Savedir bann 
reket ki ganny fer par bann 
lenstitisyon legal aletranze, 
pou bann lasistans legal 
atraver Oditer Zeneral.   
 E osi pou seksyon AML 
savedir Anti-Money Laundering 
ki’n ganny funded pou 9 mwan 
an 2026 e full lannen pou 
2027-2028 a 1.3milyon 
anyelman.  I osi annan en 
logmantasyon 1.04milyon sa i, 
i dapre bann budget cut and 
savings ki ti bann delayed 
recruitments ki ti ganny fer, ki 
pa ti’n ganny fer an 2025.   
 I annan logmantasyon 
1.723milyon e sa i varman 
bann virman ki’n ganny fer 
from wages to goods an, in 
2025 pou cater pou bann lezot 
service agreement oubyen pou 

bann legal consultant ki ti lo 
bann case ACCS ki’n anmenn 
bokou, bokou depans.   
 E sa bann savings i 
rezilta osi bann delayed 
recruitments.  I annan en 
logmantasyon pou 13enm 
mwan - en forecast 
100poursan ki R231mil 
anyelman.  I annan provizyon 
osi pou long service allowance 
ki Gouvernman ti donn son 
commitment pou ganny 
reentrodwir.   
 E sa i reprezant en 
logmantasyon R168mil, 
R252mil e R348mil respektiv 
pou 2026 ziska 2028.  E osi 
annan en logmantasyon dan 
gratite according to bann 
nouvo rates ki’n ganny etabli.  
35mil, 105mil respektivman 
ziska 2028.   
 Anba son goods and 
services i annan logmantasyon 
R573mil e sa i osi enkorpor 
serten bann logmantasyon 
dan office expenses ki enkli 
bann liniform dan 
transportation and travel cost e 
dan bann maintenance and 
repairs.  E sa i enkli bann 
office building ki annan en i 
annan en decrease of en 
25,000 ki maintain provizyon 
only bann enforcing and minor 
repairs prenan kont ki building 
Anse Royale e lofis Link 
Building.   
 Mr Chairman osi anba 
motor vehicles i annan en 
decrease of 37,000 as per 

bann actuals.  Pou materials 
and supplies napa Bidze anba 
other uses of goods and 
services i annan en overall 
increase of R542mil e sa i al 
ver office building rent.   
 I annan en increase 
R611mil office rent at the Link 
Building ki trouve zis la ki 
permet Lofis Oditer Zeneral 
pou kapab delivre lo son 
manda en pe pli vit akoz i pre 
avek Lakour Siprenm.  E sa i 
kouver osi sa increase 
10poursan tou le lannen 
dapre lagreman ki’n ganny fer 
pou kouver kou bann 
partisyonnman ki ti ganny 
borne par landlord sa building.  
E sa i en increase sorti 
7.9milyon 2025 pou vin 
8milyon an 2026.   
 I annan serten notable 
increases but due to virement 
of funds in 2025 bann 
provizyon Bidze pour sa bann 
items in ganny maintained as 
per approved Budget 2025 pou 
bann purpose ki zot ti ganny 
intended for.   
 Security and enforcement 
i annan en increase R300mil 
sa sekirite. Sa i sekirite pou 
Attorney Zeneral li menm.  
Local consultancy fees i ganny 
en increase R456mil sa i 
consultancy fee pou en former 
Judge to enhance legal 
expertise dan bann decision- 
making legal affairs.   
 E i osi annan bann 
foreign consultancy fees en 

increase R968mil foreign 
consultant pou legal expertise 
and decision-making in legal 
matters.  I osi annan en 
notable increase dan other 
service agreement ki ti en 
decrease of no funds budgeted 
in 2026 an relasyon avek 
prosecution legal fees for ACCS 
rates.   
 So sa i en, i en decrease 
lo Bidze Oditer Zeneral ki ti pe 
ganny, Attorney Zeneral ki ti 
pe osi kouver bann provizyon 
anba bann case ACCS.  Anba 
minor capital outlays i osi 
annan en decrease of 
R676mil.  Sa i akoz dan en 
decrease of R488mil due to 
purchasing minivan an 2025 
only ki pa’n ganny refer an 
2026.   
 E en decrease R128mil 
pou procure bann shelves pou 

library ki’n ganny procure an 
2025 selman Mr Chairman.  
Sa i ki mannyer sa breakdown 
Bidze in ganny aporsyonnen e 
bann diferan decrease e 
increase ki’n gannyen dan sa 
Bidze. E aprezan mon ava 
envit bann Manm pou demann 
zot kestyon lo Bidze Attorney 
Zeneral.  Mersi Mr Chairman.  
 
MR DEPUTY SPEAKER 
Mersi Vis Prezidan.  Bon 
prezan nou ava pran kestyon 
lo sa heads.  Onorab 
Georges ? 
 
HON BERNARD GEORGES 

Mersi Mr Chair.  Bonzour 
bann dimoun ki fek zwenn 
nou.  Mon ti a kontan Mr Chair 
avek ou permisyon felisit Mr 
Hill ki la ozordi bomaten pou 
son promosyon konman 
Attorney General.   
 E mon dir sa akoz lannen 
pase sa dimoun ki ti asiz dan 
mon sez ti dir ki i pa war akoz 
Attorney General pa vin defann 
son Bidze li menm.  E i anvoy, 
i anvoy en Manm son staff,  
alor mazinen sa lannen ki li in 
Vis Prezidan in anmenn 
Attorney General avek li 
ozordi.   
 Mon kestyon i annan 
pou, pou (wi mon mazinen) 
mon, mon kestyon i annan 
pou fer - annefe i pou Mr Hill li 
menm mon mazinen.  Mon war 
anba legal drafting e mon fer 
sa akoz nou, nou i enteres nou 
konman Manm Lasanble, mon 
war anba progranm 2 legal 
drafting and law revision ki i 
lentansyon Biro Attorney 
Zeneral pou fer ki bann Lalwa 
Sesel i kapab available in 
electronic form.  Ki obviously i 
en keksoz ki dezirab e swetab.   
 Eski Mr Hill i kapab 
eksplik nou sa progranm kote 
zot pe, kote zot pe ale avek e 
kan eski lepep Seselwa i kapab 
ekspekte ki nou pou annan up 
to date laws avek tou bann 
revizyon bann Lalwa avek tou 
bann lamannman in electronic 
format?  Mersi. 
 

MR DEPUTY SPEAKER 
VP apre Mr Pool, Mr Victor 
Hill. 
 
VICE PRESIDENT 
SEBASTIEN PILLAY 
Mersi Mr Chairman.  E mersi 
Leader Lopozisyon pou ou 
kestyon.  Mon kontan ou’n 
rekonnet konpetans Mr Hill e 
ki ou, ou’n realize ki i ti a 
kapab vin Attorney Zeneral.  
Malerezman Mr Chairman i 
enportan vi ki Onorab in 
mansyonn lefe ki Attorney 
Zeneral pa dan Lasanble,  mon 
ti ava prefere ki Attorney 
Zeneral i avek nou ozordi 
bomaten.   
 Malerezman mon’n 
ganny enformen ki Attorney 
Zeneral i pa byen i malad, 
alors parey tou travayer ki 
travay dan servis piblik ok ?  E 

i osi on leave, parey tou 
travayer ki anploye dan servis 
piblik e mon krwar Onorab 
konman en avoka e konman 
en dimoun ki defann lentere 
Konstitisyon i tou dimoun 
annan zot drwa pou zot on 
leave.   
 Me mon krwar Mr Hill i 
ava kapab reponn bann 
kestyon ki Onorab in demande 
and then mon ava azout lezot 
keksoz lo la.  Mersi Mr 
Chairman. 
 
ASSISTANT PRINCIPAL 
LEGAL DRAFTSPERSON 
VICTOR HILL 

Ok, mersi Mr Chairman.  E 
mersi Leader Lopozisyon pou 
sa bon lentansyon kekfwa 
anver mon karyer.  Bon Mr 
Chair an relasyon avek bann 
Lalwa in electronic format i vre 
ki nou’n en pe letan la tou 
Lalwa pou le moman ki pe 
sorti i lo nou website Gazette.   
 Sa i, i pe ganny fer tou SI 
e tou even the gazette itself e 
ofcourse la nou annan nou osi 
en Law Revision Commission.  
E i pou tonm anba Law 
Revision Commission prezan 
pou li pran ta sa, sa manda 
pou li review tou bann Lalwa e 
ler tou sa bann review in pare 
pou plas li online osi.   
 E mon ti ganny en pti 
antretyen avek, avek sa 
Komisyon pou mwan demann 
zot mannyer keksoz pe ale 
akoz mon osi tou, toulezour 
mon pe travay ek Lalwa.  Ler 
ou pe fer en lamannman ou 
war ou pe get en 10enn 
dokiman lo en pti screen ki 
vreman difisil.   
 So  in fer i annan en bon 
pe ki’n deza fini ganny fer e i 
pa’n donn mon en dat egzakt.  
Me selman i pe dir mwan ki tre 
byento in, sa i sa mo tre 
byento the revised edition pou 
pare.  E napa en dimoun 
omonn ki pe esper sa plis ki 
mwan.  So mon swete ki nou a 
ganny sa - tou sa bann sa - sa 
new edition, revised edition 
online.  E from then on I guess 
it will be - it will be much 

easier. Akoz once this revision 
is online for the coming laws it 
will be very easy to just amend 
as we go on the flight parey 
nou dir.   
 E pou napa ankor sa - sa 
kalite prosedir kot ou esper 
6an-10an pou ou ganny en 
new edition, en new edition,  ki 
vreman taxing lo tou dimoun 
so bare with, with the, the 
Commission. So hopefully very 
soon sa, sa i sa mo very soon 
nou ava ganny sa, sa new Law 
Revison Commission App 
online.  Mersi Mr Speaker. 
 
MR CHAIR 
Mersi Mr Hill.  Onorab Trevor 
Louise. 
 
HON TREVOR LOUISE 
Mersi Mr Chair.  Bonzour VP 
ek ou delegasyon.  Mon pe gete 
enn bann current challenges se 
en shortage of senior and 
experienced staff bann ki 
highly qualified en.  E mon war 
poudir i annan en serten 
logmantasyon an term wages 
and salaries.   
 Mon zis anvi VP i 
konfirmen si i pou annan 
okenn increment pou bann 
State Counsels sa lannen e osi 
nou bann Public Prosecutors?  
Mersi. 
 
VICE PRESIDENT 
SEBASTIEN PILLAY 
Mersi Onorab Louise pou, pou 
ou kestyon.  Mr Chairman enn 

bann diskisyon ki nou’n 
entamer avek Lofis Attorney 
Zeneral se pou war zisteman 
sa size recruitment e akoz ki 
nou pa pe kapab recruit 
Seselwa.   
 Nou pandan diskisyon lo 
son, lo son M-Test e menm son 
MBE ladministrasyon ti fer 
kler ki ler nou konpar saler ki 
en State Counsel lokal pe 
gannyen e apre nou regard 
bann entitlements ki nou pe 
donn en State Counsel etranze 
i pa fer li fer, i pa fer sans alors 
pou entice lokalman nou 
bann, nou bann dimoun ki 
kalifye pou vin travay kot biro 
Attorney Zeneral.   
 E se pou sa rezon ki nou 
pe angaz Attorney Zeneral 
zisteman pou move towards 
recuitment of Seselwa oubyen 
in-house promot bann dimoun 
pou zot kapab zisteman pou 
zot kapab ganny sa 
leksperyans ki Onorab Louise 
pe koz lo la.   
 Mon krwar nou bezwen 
sanz en konteks dan nou pei. 
Nou pa kapab envestir sa 
kantite dan training nou bann 
avoka lokal nou bann dimoun 
ki travay dan Lalwa lokalman.  
Me apre pa donn zot 
loportinite pou zot kapab 
partisip aktivman dan bann 
fonksyon.  E, e nou, nou pa ti 
satisfe ditou avek bann 
rezondet ki nou ti pe gannyen 
akoz nou santi poudir i annan 
Seselwa ki kapab vini.   

 Si ou pe dir mon ou pou 
ofer en etranze R25mil housing 
allowance be akoz ou pa pran 
sa met dan son saler konman 
en State Counsel ?  E ou ava 
ganny ou en State Counsel 
Seselwa se sa bann diskisyon 
ki nou pe gannyen avek 
Attorney Zeneral.   
 Me parey nou Lasanble i 
kapab apresye, Lofis Attorney 
Zeneral i operate avek serten 
lendepandans.  
Ladministrasyon pa kapab 
neseserman fors son ve menm 
si i en, i en bon ve ki nou 
annan pou donn Seselwa 
loportinite.  E mon krwar going 
forward se sa diskisyon ki nou 
bezwen fer, akoz nou bezwen 
anmenn serten reform ki 
permet Seselwa anmenn sa 
kapasite e nou aret dir sa zafer 
nou napa kapasite lokalman e 
nou bezwen al aletranze pou al 
rod en dimoun, kan nou 
annan dimoun lokalman ki 
kapab fer sa bann louvraz an 
relasyon ek Lofis Attorney 
Zeneral.  Mersi. 
 
MR CHAIR  
Mersi VP.  Onorab Gill. 
 
HON CHURCHILL GILL 
Mersi Mr Chair.  Bon, bonzour 
VP avek ou delegasyon.  
Annefe mon kestyon ti dan 
sanmenm sa direksyon.  Me 
selman ou’n donn en 
leksplikasyon ki annan 

nesesite kot nou, nou donn 
nou priyorite Seselwa.   
 Ki fason ki Lofis Attorney 
Zeneral pe anvizaze adres sa, 
eski zot pou al travay lo bann 
package ki ozordi nou pe ofer 
Seselwa moving forward?  
Konmsi pou konnen 
egzakteman ki fason ki pe 
mazin adres sa issue.  Mersi. 
 
VICE PRESIDENT 
SEBASTIEN PILLAY 
Mersi- mersi Mr Chairman.  
Mr Chairman dan diskisyon 
annefe mon ti la dan diskisyon 
M-Test Lofis Attorney Zeneral 
dan prezans bann zofisye.  
Nou ti eksprim nou 
dezapwentman an relasyon ek 
package zisteman e 
zistifikasyon package.  Akoz 
nou ti aret legzersis zis pou 
nou fer en konparezon ki bann 
diferan entitlement ki en State 
Counsel lokal i gannyen e en 
State Counsel etranze i 
gannyen.   
 Pou nou i pa fer sans, me 
selman parey mon’n eksplik 
ou i annan en serten 
lendepandans ki bezwen 
ganny donnen avek sa lofis as 
per bann prensip e lespri 
Konstitisyon ki nou bezwen 
respekte.   
 Me fotespere mon pa 
ofans personn ler mon dir sa 
la, nou’n ganny elekte pou vin 
en Gouvernman for the many 
not the few.  E lanfaz ki nou pe 
mete la se ki be si nou annan 

konpetans lokal ki pe rod en 
louvraz, nou pa kapab rod 
rezon pou nou pa pran sa 
konpetans lokal, pou nou pa 
pran sa konpetans lokal e al 
rod sa konpetans etranze kot 
en field kot i annan dimoun ki 
konpetan pou travay.   
 Mr Chairman sa ki mon 
kapab donn Onorab 
langazman ki nou pe fer 
konman en ladministrasyon 
se ki nou pe regard de pre sa 
bann sityasyon.  E pou asire ki 
nou donn loportinite sirtou 
nou bann zenn avoka ki’n 
train.   
 E Leader Lopozisyon i 
kapab attest to zot kapasite sa 
bann zenn, akoz i annan 
bokou ki’n pas atraver son 
lanmen ki’n menm vin 
Mazistra.  E ki’n avanse dan 
domenn zidisyer me si zot in 
ariv lo sa nivo i montre poudir 
zot annan konpetans e zot 
devret ganny sa sans.   
 So se sa travay en 
langazman ki nou pe donnen 
Onorab pou nou fer,  san ki 
mon al an deor mon purview 
pou al enfliyans sa ki Attorney 
Zeneral i sipoze fer.  Mersi. 
 
MR CHAIR 
Mersi Vis Prezidan.  Onorab 
Sandy Arissol ? 
 
HON SANDY ARISSOL 
Mersi Mr Chair.  Mon ti a 
kontan demann 2 kestyon an 
relasyon avek Bidze ki devan 

nou.  Premye kestyon mon ti a 
kontan demande lo P1 in terms 
of salary in kind.  Letan nou pe 
koz housing mon war in sorti 
1.7 pou li ariv 2.7milyon 
kekfwa en pti leksplikasyon lo 
la?   
 Dezyenmman letan VP in 
koz an relasyon avek rent, ki 
mon war in ariv 8.8milyon e 
ou’n dir i annan sa kondisyon 
atase avek poudir tou le-z-an i 
annan sa, sa 10poursan 
logmantasyon.  Mon ti a 
kontan demann, demande si 
Gouvernman pe mazin revwar 
National House dan en en faon 
revovation pou ankadre tou 
travayer dan en fason 
konfortab, enkli Attorney 
Zeneral olye pey sa 8.8milyon 
e ki pou ogmante tou le, tou le-
z-an ?   
 Oubyen eski dan bann 
negosyasyon ki zot in fer avek 
Lenn eski i annan sa 
Government House ki pou rent 
ki ava - pa rent me ki ava akey 
Attorney Zeneral avek son 
bann staff ki ava en pe pli pre 
avek Lakour parey zisteman 
ou’n dir?  Mersi Mr Chair. 
 
MR CHAIR  
VP. 
 
VICE PRESIDENT 
SEBASTIEN PILLAY 
Mersi Onorab.  Onorab ou a 
konstate ki bann 
logmantasyon dan provizyon 
housing ki an relasyon avek 

bann proposed recruitment osi 
ki ti sipoze ganny fer.  E ki in 
annan en-en lesanz ki’n ganny 
fer avek Biro Attorney Zeneral 
zisteman pou be poudir be 
tyanbo enkou annou get en 
kou sa zafer ou’n fini met 
provizyon housing savedir ou 
pe al recruit en etranze ? Ou 
konpran mwan ? 
   Ou pa kapab vin ek en 
M-Test kot mon ou dir ou pe 
recruit dimoun selman ou met 
provizyon housing savedir ou’n 
fini annan lentansyon pou 
recruit en etranze.  Malgre ki 
ou pe ganny - ou pe ganny 
demann. I annan lezot - i 
annan zenn i annan Seselwa 
ki pe, ki anvi join Biro Attorney 
Zeneral.  So se sa ki’n, ki’n vin 
en, en konsern me parey 
mon’n dir ou i annan sa 
lendepandans ki ascribe ek sa 
lofis.   
 Nou kapab, nou kapab 
advise, nou kapab sizere me 
nou pa kapab forse.  E, e mon 
krwar se sa enn bann 
problenm ki nou annan la an 
relasyon avek sa premye bout.   
 Dezyenm bout Onorab 
mon, mon konpran sa ki ou pe 
dir. Enn bann konsern ki mon 
ti annan ler mon ti asiz lo sa 
kote latab.  E i en konsern ki 
mon pe sey mon mye la lefe ki 
Departman Lenfrastriktir in 
tonm anba mon Minister.  E 
ou a konstate Onorab ki nou’n 
bouz tou sa bann proze ki ti lo 
plan nou’n bouz zot ver 

lenplimantasyon – tou !  E sa i 
enkli bann proze ki ti’n ganny 
design pou bann distrik, bann 
proze lakaz ki ti on hold 
tousala nou’n bouze.  E i pou 
enkli bann proze lenfrastriktir 
mazer parey sa Government 
House.   
 Mon pe evalye sa 
sityasyon pou war akoz ki nou 
pa’n bouze ek sa Government 
House pandan sa 4an malgre 
ti annan menm later ki’n 
ganny idantifye.  Ti annan 
bonn volonte pou fer e ti 
annan tou rezondet pou fer li.  
E mon pe demann mon lekor 
si sa pa’n ganny fer pou ede ki 
lezot dimoun i ganny 
lokipasyon, i ganny occupancy 
Gouvernman dan zot building 
pou fer ki zot ganny en reveni 
konsiderab e then met en 
10poursan increase lo zot, lo 
zot reveni tou le lannen.   
 E sa lagreman ti ganny 
sinyen Onorab dan 
Gouvernman presedan.  E nou 
pe regard sa par egzanp la 
nou, nou ti pe negosye avek 
en, en dimoun e nou’n war 
poudir son rent ki i pe 
demande i o ; enn.   
 E dezyenm i pe demann 
5poursan tou le-z-an e mon 
desizyon ki mon’n pran mon’n 
dir be sa bann antite ki tonm 
anba mon lofis pa pou kapab 
al laba.  Akoz mwan, mon war 
ou plito ou pran sa larzan ou 
met dan ou servis ki ou al pey 
en dimoun sa rent.   

 Si i le rent, rent avek 
private market i a gete si i pou 
ganny sa valer ki i pe rode.  I 
annan dimoun pa pou, pa pou 
kontan sa lapros, be sa i en 
lapros ki nou bezwen pran 
akoz nou pe zwe ek larzan leta.  
E larzan ki Lepep Seselwa in 
met dan nou lanmen pou nou 
zere.   
 So an relasyon avek sa 
Government House wi, lentere 
i ankor la zisteman pou nou 
kapab annan en landrwa kot 
nou kapab met bann biro 
Gouvernman bann lofis 
Gouvernman.  E travay in 
ganny fer lo renovasyon 
National House me kestyon ki 

nou’n demande eski National 
House i fit for purpose pou 
kalite travay Attorney Zeneral.  
E mon santi poudir dan sa 
konteks i pou annan 
renegosyasyon ki pou ganny 
fer avek sa bann landlords 
akoz i paret poudir ler nou lwe 
ek Gouvernman nou le pli bon 
rate.   
 Nou le pli bon fasilite kan 
nou’n aste sa later ek 
Gouvernman at a subsidise 

rate.  Zis les mon donn ou en 
legzanp Onorab sa i later 
konble sa, konble sa R1,500 
par, par met kare.   
 E nou pe lease li par, pa 

pou plis ki sa nou pe lease li 
pou pran forse pa ni menm en 
kar sa.  So konman en 
Gouvernman nou’n pran en 
desizyon pou nou regard sa ki 

pe arive.  Mwan, mon pa 
kapab koz lo sa ki’n arive dan 
lepase… 
 
 (comments off-mic) 
 
VICE PRESIDENT 
SEBASTIEN PILLAY 
… me mon pran sa ki ou pe dir 
mon going forward, mon’n 
ganny sa responsabilite e 
Gouvernman in donn nou sa 
responsabilite pou nou fer 
keksoz dan en fason ki pli 
byen.  E nou pou bezwen al 
dan en fason ki pli byen. E 
mon dakor avek ou antyerman 
ki logmantasyon dan rent ki ti 
kapab al ver recruit plis staff 
petet i ava, nou ava revwar ki 
mannyer nou kapab fer bann 
negosyasyon ki neseser.   
 E malgre ki bann 
landlords in ganny demande 
pou redwir zot rent avek letan 
Covid be apre sa tou dimoun 
in, in sort of gradually fer 
monte.  E ou napa sa kantite 
building pou ou lwe dan se 
vizinite sa landrwa ki pou fer 
louvraz Lofis Attorney Zeneral 
pli fasil akoz i kout, i koup lo 
son commuting cost, i koup lo 
letan perdi dan trafik pou zot 
sorti kot en lofis an deor pou 
vin, pou vin isi kot, kot Lakour 
kot tou keksoz pe pase.   
 So sa i en travay ki nou 
pe fer e tre byento Onorab ou 
pou war ki across sa koridor 
la, i pou annan Kordgard 
Perseverance ki pe vini.  I pou 

annan nouvo fire station ki pe 
vini, tousala i bann proze ki 
ti’n arete ki ti’n dormi.  Me ki 
la nou’n remet li an, an mars 
pou fer sir ki Gouvernman i 
delivre sa bann proze.  E 
zisteman Government House i 
pou enn ki nou pe konsidere 
going forward.  Mersi Mr 
Chairman. 
 
MR CHAIR  
Mersi VP.  Onorab Toussaint. 
 
HON JEAN TOUSSAINT  
Bonzour Mr Chair.  Bonzour 
VP ek delegasyon.  Bonzour 
tou koleg Manm Lasanble, tou 
bann ki pe swiv diskisyon isi 
Lasanble ozordi.  VP mwan, 
mon pe koz en pe lo an 
relasyon avek bann Prosekiter.   
 I annan bokou serten 
rapor ki’n, ki’n ariv dan 
domenn piblik kot sa relasyon 
ant kliyan savedir viktim ki pe 
aparet devan, devan Lakour 
an relasyon avek serten case.   
 E ler sa ki zot obzerve se 
ki Prosekiter i tant pou annan 
konversasyon ouswa en 
relasyon pli pros avek Avoka 
Defans ki petet pe brief zot lo, 
lo en pe zot case.  Sa i - i osi 
annan serten rapor kot i 
annan sa eleman zwe larzan 
parfwa ki antre.   
 Mon ti a kontan petet ou, 
ou donn nou en garanti ouswa 
dir nou ki, ki Biro Prosekiter 
Zeneral ouswa donn nou 
ansanm sa, sa sekter li menm 



Verbatim Report NAS Sitting Tuesday 24th February, 2026 

38 
 

pe fer, pou reasir Manm piblik 
ki annan zot case devan 
Lakour bann viktim ki zot case 
pou ganny trete byen par sa 
lofis?  Mersi. 
 
MR CHAIR  
Onorab.  VP avan zis pou mon 
gid Onorab ki sa kestyon i 
sipoze zize ver Zidisyer e nou 
pou pran Zidisyer byento i pa 
tonm anba AG’s Office.  Me 
selman si VP i annan okenn 
komanter oule fer la you can 
do it so.   
 
VICE PRESIDENT 
SEBASTIEN PILLAY 
Mersi Mr Chairman.  Mon, 
mon bezwen vey byen sa ki 
mon dir Onorab akoz mon pa 
oule enterfer dan fonksyon 
Lofis Attorney Zeneral.  Me 
selman Onorab i annan en 
keksoz ki ou’n dir ki relevan, 
ki baze lo bann figures ki 
mon’n ganny prezante avek 
pandan prosesis travay avek 
Bidze Attorney Zeneral ki’n 
alarm mwan.   
 Premyerman par egzanp 
nou annan nou plis ki 200 
reket mutual legal assistance 
ki pa ankor ganny attended to 
avek bann diferan ziridiksyon 
aletranze.  E aparaman tim ki 
ti pe fer sa in kase in rearanze 
and then suddenly nou 
bezwen recruit en lot dimoun 
pou fer kan nou ti annan en lot 
dimoun ki ti pe fer, ki ti pe fer 
li byen. Sa i premye pwen.   

 Dezyenm pwen nou’n osi 
war ki i annan en backlog 
signifikan bann diferan kalite 
case enkli bann case ki involve 
trafik ki konsekan an relasyon 
avek lakantite ki i annan.  So i 
montre poudir i bezwen annan 
en lanfaz ki ganny mete par 
leadership Attorney Zeneral 
pou deal avek sa bann 
problenm e persepsyon piblik 
la deor.   
 Sa konsern ki ou’n raise 
Onorab e malerezman i en 
konsern ki mon pa kapab fer 
komanter lo la,  akoz i pou, i 
pou cast en aspersyon lo sa 
lofis ki mon krwar ki bann 
travayer laba i fer zot mye pou 
travay within zot konfigerayon 
zot louvraz.   
 Me si i annan sa ki pe 
arive i devret arete, akoz zot 
devret travay dapre prensip e 
prosedir ki zot louvraz in set 
out.  E si i annan konsern ki’n 
ganny met devan Attorney 
Zeneral li i bezwen fer en 
lenvestigasyon entern pou war 
akoz i konpromiz lentegrite 
son lofis.   
 Alor se sa ki mon kapab 
reponn ou e mon santi poudir 
sa i en keksoz ki bezwen ganny 
adrese.  E dan gam Zidisyer an 
zeneral mon panse ki i pou 
enportan pou nou fer sir 
poudir okenn dimoun ki vin 
rod en, en rekour devan 
lazistis parey Konstitisyon i 
prevwar sa dimoun i devret 

ganny meyer reprezantasyon 
ki posib.   
 E tou son bann drwa 
devan Konstitisyon savedir 
son drwa pou ganny trete 
egalman anba Lalwa i devret 
ganny respekte.  Akoz i al ver 
en drwa fondamantal e okenn 
dimoun ki santi poudir sa in 
arive avek zot i annan tou 
drwa pou zot fer en case 

konstitisyonel e challenge 
okenn desizyon ki’n ganny 
pran oubyen prosedir ki’n 
ganny fer pou anmenn sa 
desizyon.  Mersi Mr Chairman.   
 
MR CHAIR 
Mersi VP.  Onorab Toussaint i 
annan en parti ou kestyon ou 
a rezerve letan Zidisyer i vini 
ou ava kapab demann sa 
menm kestyon.   
 
 REGISTRATION 
DIVISION 
 
 
MR CHAIR  
Bon anvi ki nou’n ariv lo letan 
limit pou sa vot, nou pou eskiz 
bann zofisye AG’s Office pou 
nou kapab welcome zofisye 
Registration, akoz nou pou 
pran zis en vot anba Legal 
Affairs. So nou ava eskiz bann 
zofisye sorti AG’s Office.   
 Nou ava prezan demann 
Parliamentary Service pou fer 
antre bann zofisye pou 
Registration Division.  Nou a 
dir bonzour Ms Wendy Zialor 

ki Rezistrar Zeneral e osi nou 
welcome Mr Keven Morel ki li i 
Senior Accountant kot 
Registration Division.   
 VP mon a donn ou 
laparol pou fer lentrodiksyon 
lo sa heads. 
 
VICE PRESIDENT 
SEBASTIEN PILLAY 
Mersi Mr Chairman.  Mr 
Chairman Bidze pou 
Registration Division pou 2026 
i R21.559milyon.  Ladan anba 
progranm 1 anba management 
and administration i 
12.2milyon.   
 Pli gran konponan dan sa 
12.2milyon i al ver son wages 
and salaries e sa i enkli 
12.2milyon, sorry  8.2milyon 
ki kouver si oule trwakar sa 
Bidze.  Sa ki enportan pou 
note Mr Chairman i annan osi 
provizyon pou housing which 
is R120mil, office expenses ki 
1.4milyon.   
 I annan bann kou pou 
transportasyon ki R552mil, 
bann kou pou maintenance 
and repairs ki R165mil.  E i 
annan bann other uses of 
goods and services ki li in 
desann sorti 2.4milyon pou 
vin 1.5milyon.   
 Ladan son rediksyon 
mazer i sorti sa 1.9milyon ki ti 
anba other service agreements 
pou vin 1.1milyon. I annan en 
pti alotman pou minor capitals 
ki R81mil.  Anba Registration 
Services li menm Mr Chairman 

progranm 2 i annan 9.3milyon 
ladan i annan wages and 
salaries ki 8.5milyon, office 
expenses i 540mil. Ladan son 
enn son pli gro konponan i sa 
printing sationery and 
publications ki R263mil.   
 I osi annan en pti 
konponan pou transportation 
and travel cost ki 29mil.  E 
parey tou bann antite son 
overseas airfares osi in ganny 
koupe par, par lanmwatye.  I 
annan en pti minor capital 
outlay Mr Chairman ki 
R98mil.   
 Sa i pratikman Bidze pou 
departman pou Registration 
Division.  Prezan si mon al en 
pti pe pli an detay lo son bann 
diferan eleman ki annan dan 
son Bidze.  Mr Chairman nou 
a note ki Registration Division i 
osi anmas reveni pou 
Gouvernman atraver enn ; 
atraver stamp duty, bann 
trademarks, company 
registration fees, mortgage 
registration fees, land 
adjudication fees and 
extension fees.   
 Mr Chairman antou an 
2025 lofis, Lofis Registration 
Division ti transfer 
R134.4milyon anver 
Gouvernman.  E sa lannen 
prozesksyon se pou transfer 
R140.2milyon ladan son 
konponan pli gro i pou stamp 
duty ki apepre R123.8milyon.   
 Mr Chairman apard sa, i 
annan osi logmantasyon pou 

kouver pou 13enm mwan saler 
ki ti en prononsman 
Gouvernman.  E sa i reprezant 
en logmantasyon R123mil 
anyelman.   
 Osi long service 
allowance ek communitive 
annual increase ki pou vin 
234mil, 246mil, 294mil ant 
2026 a 2028.  I enkli sa nouvo 
gratwite as per nouvo rate ki 
pou ganny osi aprouve 95mil, 
55mil, 120mil pou 2026 ziska 
2028.   
 Ti annan en increase of 
3.2milyon ti due to budget cut 
and savings ki ti ganny fer 
from delayed recruitments in 
2025.  Mr Chairman across 
bann diferan departman nou 
pou note ki i annan sa size 
delayed recruitments.   
 Me ankor enn fwa sa i 
annan en diskisyon ki 
ladministrasyon pe angaz zot 
avek Minister Finans, pou war 
ki ler ou actually fer 
recruitment ou ganny dir ou pe 
apros 11.2percent wage to 
GDP ratio.  Selman at the same 
time ou war i annan lespas 
pou fer recruitment elsewhere.  
So i annan en armonizasyon 
prosedir e policy ki bezwen 
ganny fer pou asire ki enn, 
Gouvernman pa kontinyen tro 
grandi.   
 Me dezyenmman ki 
Gouvernman i osi kapab 
recruit bann dimoun pou 
delivre dan bann fonksyon e 
Lofis Rezistra i enn bann lofis 

enportan.  E ki mon, mon pe 
espere pou annan serten 
kestyon lo la from bann Manm 
pandan nou sesyon ozordi 
bomaten Mr Chairman.   
 Avek sa mon ava retourn 
ver bann Manm pou okenn 
kestyon ki zot ava annan an 
relasyon avek Lofis Rezistrar e 
nou ava pare pou reponn zot 
kestyon.  Mersi.   
 
MR CHAIR  
Mersi VP.  Nou pou aprezan 
pran kestyon bann Manm.  
Onorab Gill. 
 
HON CHURCHILL GILL 
Mersi Mr Chair.  Bonzour Ms 
Wendy mon kestyon i anba 
progranm P2.  I annan anviron 
2an edmi a 3an ki en legzersis 
pou registrar bann landrwa 
Praslin in konmanse.  Eski 
dan sa Bidze la, i annan ase 
provizyon pou kapab konplet 
sa legzersis ?  
 An menm tan si ou 
kapab donn nou en lide kote in 
arive sa legzersis?  Apre sa 
lofis Praslin ki’n ouver en pe 
letan in toultan en challenge 
pou ganny en permanent staff.   
 Eski dan sa Bidze la i 
annan provizyon pou en 
permanent staff pou lofis 
Praslin, pou asire ki sa servis 
desantralizasyon i kapab 
ganny materyalize dan en 
fason pli efikas?  Mersi. 
 
MR CHAIR  

VP. 
 
VICE PRESIDENT 
SEBASTIEN PILLAY 
Mersi Mr Chairman.  Mon a 
pran premye bout kestyon 
from son policy perspective 
apre mon ava pas ek Rezistrar 
pou reponn bann lezot morso 
kestyon.  Mr Chairman enn 
bann konsern ki nou’n 
konstate e Onorab Gill in fer 
sa a plizyer repriz, se pou 
demande ki bann servis ki 
ganny ofer lo Mahe i ariv lo 
Praslin pou ki bann dimoun ki 
lo Praslin pa bezwen incur 
bann kou an se ki konsern 
depans e letan ki zot perdi pou 
zot vin Mahe pou vin fer serten 
bann prosedir.   
 Lofis Rezistrar, Divizyon 
Rezistrar in fini angaz li dan en 
prosesis digitization, ki zot in 
ganny serten deadline avek 
mon lofis osi.  Akoz se DICT ki 
pe, ki pe si oule spearhead sa 
prosedir. Pou lenformasyon 
bann Manm nou pe trial nouvo 
portal Gouvernman ki’n deza 
online.   
 E si zot al online lo 
egov.sc zot pou war poudir i 
annan en nouvo portal ki 
Gouvernman in met an plas, 
apre plizyer lannen ki sa portal 
in koumsa.  Nou’n fer revizyon 
sa portal dan en lespas 2 
semenn e nou pe konmans 
populate sa portal avek bann 
diferan lenstitisyon 
Gouvernman pou fer li pli fasil 

pou dimoun ganny akse ek 
servis.   
 Enn bann konponan sa 
digitization, zisteman se pou 
fer serten servis ki ou pou 
bezwen avek Lofis Rezistrar ou 
pou kapab fer li online.  E 
Covid in montre poudir ou 
kapab work, ou kapab fer 
keksoz remotely without ki ou 
bezwen vin fizikman.   
 Me sa ki’n arive apre 
Covid nou’n sort of slack dan 
plas pou nou kontinyen ver sa 
ki nou’n anmennen.  So avek 
sa transformasyon dan 
konponan digital, nou le ki i 
vin posib - nou le ki i vin posib 
pou ou fer en search oubyen 
fer lanrezistreman en dokiman 
apriyori son bann premye 
prosedir san ki ou bezwen 
monte desann sorti Praslin 
pou vin Mahe.   
 Me osi enportan ladan se 
la kantite letan ki ou bezwen 
espere pou ou ganny ou 
dokiman e sa mon ava koz en 
pti pe plis, plis lo la pli tar.  
Mon ava les Rezistrar koz lo 
operasyonelizasyon sa ki zot ti 
dir zot pou fer.  Mersi. 
 
REGISTRAR GENERAL 
WENDY ZIALOR 
Thank you VP.  Bonzour Mr 
Chair, tou Manm.  So just to 
kontinyen from kestyon.  
Thank you Onorab Gill.  Mon 
konnen mon’n diskit bokou 
nou’n koz bokou lo Praslin.  
Well ou’n demann sa kestyon 

as to whether nou annan nou 
en permanent staff Praslin. 
Nou pa’n zanmen ganny en 
staff pou met dan lofis Praslin, 
you’re right on that.   
 So ki nou bezwen fer se 
staff dan nou lofis ki baze 
Praslin e for which VP in 
mansyonnen nou annan Bidze 
la pou pey son akomodasyon.  
Ou konnen Praslin i pa en lofis 
ki fully fledged e servis ki nou 
donnen i limite ok ?  E menm 
sometimes i vin en pti pe, en 
pti pe fristran akoz ou a dir 
nou en lofis -  konmsi  en 
liaison office Praslin-Mahe.  En 
defayans par egzanp se ki, ki 
nou’n deza apply se pou ganny 
en Cashier pou met dan sa 
lofis.   
 Ou konnen pou fer 
peyman dan Gouvernman ou 
bezwen respekte bann rules - 
bann financing rules.  Nou pa 
kapab zis pe aksepte peyman 
par - i bezwen annan sa 
segregasyon ok ?   
 So i fer ki prezan menm 
si dimoun i vin demann serten 
servis i annan en process 
peyman ki nou bezwen swiv 
pou asire poudir Gouvernman, 
larzan Gouvernman pe ganny, 
pe ganny handle byen.   
 So definitivman i pou 
annan sa challenge akoz si 
mon kapab mansyonnen nou 
staff ki ti la in al lo maternity 
leave.  So ou konpran i, i 
prezan i, i donn nou en pe 
challenge.   

 La right now nou annan 
en staff ki parey zot sa bann 
progranm ki nou donnen 
atraver bann service 
agreement,  nou met en staff ki 
baze lo Praslin prezan i pe ede 
pou tir en pe presyon.   
 Be selman mon panse i 
annan en diskisyon ki nou 
bezwen gannyen avek Finans 
on how nou, nou equip sa lofis 
en pti pe pli byen ankor pou 
nou kapab donn sa servis.   
 I - e like VP says avek 
bann sipor atraver bann servis 
nimerik, digitization ki nou pe 
fer i pou ede anmenn plis sa 
sipor osi pou sa, sa lofis 
Praslin.  Me selman i annan 
bann diskisyon ki nou, par 
egzanp ek VP nou’n konmanse 
on how nou pou donn en pli 
bon servis sa lofis Praslin.  
Mersi bokou.   
 
MR CHAIR  
Mersi.  VP ou ti annan lazout. 
 
VICE PRESIDENT 
SEBASTIEN PILLAY 
Wi Mr Chair.  Sa ki, sa ki nou, 
nou, nou pe, nou pe revwar, se 
ki lapros travay an relasyon 
avek sa sityasyon anmenn 
bann servis pli pre avek, avek 
bann dimoun ki bezwen li.  I 
annan de eleman enportan la 
ki nou, nou pe travay lo la ki 
pou ede avek sa prosesis.   
 Premyerman se sit 
sistenm gateway ki Finans pe 
travay lo la, me ki la DICT in 

osi pe konmans travay lo la 
pou nou fer ki avan lafen 
lannen nou rule out en 
payment gateway.   
 Ki sa i pou fer, se ki ler 
ou, ou Praslin oule fer ou 
prosedir without ki ou annan 
en cashier akoz ou pe koz bouz 
dimoun bouz efektiv ki ou 
kapab fer keksoz remotely e 
ganny akse avek en servis.   
 Dezyenmman ozordi i 
annan land registry ki i annan 
en trial phase ki’n ganny fer ki 
serten avoka i ganny, in ganny 
akse avek e ki mon santi 
poudir serten layer ou land 
registry tou dimoun i devret 
ganny akse avek.   
 Par egzanp mwan, mon 
anvi fer en konstriksyon dan 
en landrwa ok, ou annan en 
GIS sistenm ki devret permet 
mon konnen ki poudir dan sa 
landrwa i annan larivyer i 
annan building ki pe ganny 
fer.  So without ki mon al 
angaz mon already pou al rod 
tou sa prosedir ki apre ou ava 
ale vini, zis par ganny sa 
lenformasyon ou devret kapab 
fer sa.  E sa ki ou, sa ki 
enteresan Onorab sa 
lenformasyon i la li.   
 In ganny anmase dan 
bann layer GIS e zis nou devret 
ogmant li e fer li vin o piblik.  
Savedir se sa langazman ki 
nou’n donnen ki ziska lafen 
lannen, nou travay lo sa e nou 
konmans roll out en prosedir 
pou sa ganny fer. Sa i enn.   

 Dezyenmman i ti annan, 
nou, nou annan provizyon pou 
Assistant Registration Officer.  
Me sa ki nou bezwen fer se fer 
sir poudir i annan keksoz ki 
nou bezwen get right lo Mahe 
fer sir sa i fonksyonn parey i 
devret pe fonksyonnen.   
 Akoz ou pa kapab 
transfer menm problenm ki 
annan lo Mahe anmenn li lo 
Praslin, akoz i pou problenm 
ki pou sorti Mahe i pou mont 
Praslin.  So se sa rezon ki 
travay ki nou pe fer avek, avek 
Registration Division se asire ki 
lefikasite dan sa servis i ganny 
ogmante.  Me osi servis i 
ganny extended pou ki 
lamazorite dimoun ki bezwen 
sa servis i kapab ganny akse 
avek.   
 E nou donn ou garanti 
poudir dan diskisyon ki nou 
pe fer e avek lefe ki Local 
Government prezan nou’n 
etabli en lofis ki reprezant 
Inner Islands, i pou enn son rol 
sa lofis osi pou interface avek 
lezot lofis Gouvernman pou 
donn bann MNAs - bann 
reprezantan sa bann distrik 
enkli La Digue, en lot platform 
pou zot anmenn sa bann 
konsern devan pou interface 
ek Gouvernman direkteman 
pou ki sa servis i ariv kot sa 
bann dimoun.   
 Gouvernman in fek pran 
lofis i pou pran letan pou nou 
met an plas tou bann striktir.  
Me mon konvenki avek plan ki 

nou annan ek process ki nou’n 
etabli parey nou’n dir trust the 
process.  E mon konnen lo zot 
kote zot osi zot trust the 
process bokou.  Nou pou 
anmenn sa transformasyon 
parey nou le war dan ki 
mannyer Gouvernman i 
fonksyonnen.  Mersi Mr 
Chairman.   
 
MR CHAIR  
Mersi.  Okenn, siplemanter 
Onorab Gill.  Ale ? 
 
HON CHURCHILL GILL 
Mon ti osi demann kestyon lo 
sa legzersis pou anrezistre 
bann diferan plot later ki ti’n 
konmanse 2 a 3an pase ki ti pe 
ganny fer lo Praslin,  kot en 
bon pe dimoun ti ganny 
anvoye lo Praslin kote MLH 
pou, pou antreprann sa 
travay.   
 An menm tan son 
registration bit ki sipoze fer 
mon ti anvi ganny en lide be ki 
mannyer pe ale sa.  Si i pe 
mars byen si i annan okenn 
problenm?  Mersi. 
 
MR CHAIR  
Etan donnen ki ou konnen VP 
vi ki portfolio Lands i tonm 
anba ou si ou kapab reponn sa 
kestyon.  Me mon konnen sa 
kestyon osi i kapab ganny 
reponn letan MLH i vin devan.  
Me selman si ou annan en 
larepons la donnen.  Mersi. 

VICE PRESIDENT 
SEBASTIEN PILLAY 
Mersi Mr Chairman.  Mr 
Chairman i en legzersis ki 
ongoing e, e enn parmi bann 
legzersis ki apre ki nou war.  E 
sa ki nou’n konstate se ki i 
annan en, en pti pe ti annan 
en dekoneksyon en pe partou 
ek lafason ki lenformasyon pe 
ganny anmase.   
 Lafason pe ganny, 
lenformasyon pe ganny 
kolekte e pe ganny met 
ansanm.  En kantite sa travay 
in fini ganny konplete, prezan 
it’s just a question of met sa 
travay annord.  Mon ava 
prefere ki ler nou pran Lands 
nou a kapab donn en 
leksplikasyon from son 
perspektiv registration.  Akoz 
ou osi annan en serten 
konponan survey involved 
avek.   
 Me, me mon ava les 
Rezistrar reponn son bout ki 
in involve avek ziska la.  And 
then mon ava extend sa 
diskisyon pli tar ler nou pran, 
nou pran Departman Later 
letan i vini.  Mersi Mr 
Chairman. 
 
REGISTRAR GENERAL 
WENDY ZIALOR 
Thank you Mr Chair,  Onorab 
Gill. Yes so where kot nou, 
nou antre ladan nou when it 
comes to Praslin pou siport sa 
legzersis ki pe ganny fer,  se sa 
bout definitivman registration 

apre access to bann rikord 
ok ?   
 So this is when nou ti pe 
travay kot a kot avek Minister 
kot, kot Departman Later.  
Mon pa pou konn egzakteman 
- parey VP i dir sa i tonm anba 
son portfolio ki i a klarifye lo la.  
Be selman as much as possible 
this is where osi sa lofis 
Praslin ti pe ede.  Akoz bann 
dimoun ki, ki anvi fer sa, sa 
process kot prezan zot access 
nou lofis pou zot fer bann 
request.  Sometimes nou’n 
annan en pe challenge akoz i 
bann, bann dokimantasyon i, i 
vye.   
 E sanmenm sa ki nou ti 
pe fer proze ki nou’n fini 
lannen pase pou kapab tret 
bann vye dokiman apre scan 
zot e fer zot available.  So sa i, 
i nou’n fini avek sa ki dimoun 
i ganny access avek sa, sa 
bann rikord ki pou ed zot dan 
zot prosedir pou anrezistre zot 
bann later parey nou dir lo, lo 
vye sistenm pou vin lo nouvo 
sistenm.   
 Selman Onorab i annan 
en pti pe challenge dan lesans 
bann dokiman ki’n ganny 
andomaze. Ok, dan, dan 
lepase nou pa’n fer years back 
nou pa’n fer sa bon travay of 
maintaining sa bann dokiman.  
I bann dokiman i sansib nou 
pe koz ou even dokiman i 
annan 1800 en ?  Me selman 
pou mazorite nou’n fini sa, 
nou’n fini sa, sa legzersis e sa 

proze e this is where nou, nou 
come in.   
 Se ki nou donn sa sipor 
atraver bann access to sa 
bann rikord to bann, bann 
dimoun Praslin pou zot kapab 
fer zot registration.  Mersi 
bokou. 
 
MR CHAIR  
Mersi Ms Wendy.  Okenn, ok 
nou a bouze.  Onorab Georges. 
 
HON BERNARD GEORGES 
Mersi Mr Chair.  Mr Chair mon 
ti a kontan remersye Vis 
Prezidan ki’n fer nou mazinen 
taler ki nou persepsyon annan 
de fwa i diferan depandan lo 
kote nou asize dan sa 
Lasanble.   
 E mon kontan pou war ki 
sa i apply pou li osi akoz in 
realize la ozordi ki sa gap ki 
egziste ant en Bidze pou 
recruitment ek the actual 
numbers recruited, annan de 
fwa i pa fasil pou konble.   
 E, e in donn nou 
egzakteman rezon bomaten e 
sa se availability ek kapasite 
bann dimoun ki devret pe pran 
plas dan sa bann landrwa ki 
pe ganny advertised.  E sa i 
mars osi parey i fek eksplik 
nou pou biro Registration 
Division.   
 Vis Prezidan in osi fer 
nou rapel ki sa, sa lofis, sa 
departman i kontribye 
130ekek milyon roupi par an.  
Ki 1poursan Bidze nasyonal ki 

enorm pou en, en pti, en pti 
lantrepriz.   
 Lot kote, lot kote nou war 
ki sa biro e la mon pe regard 
bann, bann statistik ki nou’n 
ganny, ki’n ganny provide ki 
Registration Division i ankor 
annan en kantite, en kantite 
issues, en kantite defi pou li 
provide sa, sa servis ki dimoun 
i ekspekte.  E in no small part i 
responsab pou mon krwar the 
drop in the ease of doing 
business nou, nou pozisyon lo 
latab ease of doing business.   
 E tousala Mr Chair i 
anmenn mon pou, pou 
demann avek, avek panel ki, ki 
lekspektasyon ki piblik i 
kapab annan ki nou kapab 
ganny en amelyorasyon dan 
servis Registration Division ?  
 Par egzanp mon pe 
regard lo table 6 e mon war ki 
ou kapab ganny en business 
name 15minit, ou kapab 
ganny en lakonpannyen ganny 
incorporated dan 30minit.   
 Mon pa, mon pa krwar ki 
dan larealite sa in fact i arive, 
me pou en lanrezistreman 
later oubyen mortgage or 
whatever 30 zour apre 
peyman.  I annan obviously en 
gran lead time avan ki ou 
ganny invoice pou ou peye 
akoz i bezwen pas atraver 
compliance eksetera.   
 Akoz i pran ou 30zour 
apre ki ou’n peye pou ou 
ganny sa lanrezistreman.  I 
think we can do better e mon 

pe demann avek, avek Vis 
Prezidan e Madanm Zialor ki 
la ozordi,  donn nou sa, sa 
satisfaksyon ki things will get 
better ki, ki avek kekfwa akoz 
enn bann, zot bann defi se zot 
kapasite en lot zot bann defi se 
zot landrwa dan lekel zot 
operate ki tight, tousala nou 
konpran moral staff i ba 
bokou staff i, i partaz sa avek 
mwan.  Donn nou en mo 
lankourazman ki anba sa 
nouvo ladministrasyon avek 
zot duo fason fer nou ava 
kapab war en lamelyorasyon 
dan servis?   
 Par egzanp 30zour pou 
ganny en dokiman anrezistre 
it’s just not ozordi lannen 2026 
i vreman pa, pa akseptab.  
Donn nou silvouple en 
lekspektasyon e ki mannyer 
zot arive fer li pou ki sa 
konponan enportan dan en, 
dan en lorganizasyon ki pey 
1poursan Bidze reveni Sesel i 
kapab amelyore e, e improve 
son servis.  Mersi Mr Chair. 
 
MR CHAIR  
VP. 
 
VICE PRESIDENT 
SEBASTIEN PILLAY 
Mersi Mr Chair.  E mersi 
Onorab Georges pou ou 
kestyon e i montre ki ou, ou 
konmans trust the process e 
mon war sa i tre, tre byen akoz 
ou pe rod sa langazman e nou, 

e nou pe al koz ek ou lo sa 
process ki nou pe al etabli.   
 E mon kontan, mon 
kontan Onorab Georges i byen 
ki ou’n come around pou war 
sa e ler Leader Lopozisyon i 
vin, i vini i konmans realiz sa 
e i montre ou poudir Mr 
Chairman ki Gouvernman US 
pe fer en, en bon travay.   
 Mr Chairman sa ki 
enportan pou nou dan sa ki 
Onorab Georges in dir i, i 
realite ozordi.  E bokou 
konplent e nou bezwen admet 
nou pa pou kapab vin la e 
sugarcoat nanryen.  Akoz nou 
bezwen transparan e bokou 
konplent i vin lo la.  E 
souvandfwa piblik i, i call 
oubyen i ekrir mon lofis, i ekrir 
plizyer lofis, i ekrir Prezidan, i 
ekrir kot zot MNA enkli zot 
menm bann MNA’s ou menm 
Onorab Georges konman en 
profesyonnel dan Lalwa.   
 Mon asire ou, ou’n santi 
poudir something has to be 
done, akoz i pa kapab 
kontinyen koumsa ki serten 
keksoz nou kapab fer li vitman 
me serten keksoz i pran letan.   
 So pou nou kapab adres 
sa nou’n bezwen regard bann 
gaps i annan bann gaps. Me 
selman i annan en keksoz ki 
mon krwar nou bezwen osi 
regarde.  E se ki, eski ki 
mannyer sa lofis pe 
fonksyonnen is a best way ki i 
pe fonksyonnen.  Eski lafason 
ki nou pe met li ozordi i pli bon 

fason e resours ki nou pe 
donnen i meyer use of 
resources ki nou pou annan 
dan sa lofis ?   
 E sa i en keksoz ki nou 
bezwen met an plas i pa sel 
landrwa ki nou annan 
problenm.  Nou annan menm 
problenm kot Licensing osi ki 
nou oule improve akoz tousala 
i konekte pou fer ki nou pei ler 
oule fer en biznes, oule fer en 
aktivite ou kapab fer li dan en 
dele letan akoz time cost 
money sak fwa ou perdi li.  So 
sa langazman ki nou, nou pe 
donn ou enn travay ki’n 
konmans ganny fer se i ti 
annan en prosesis sa 
digitization process se 
zisteman pou fer sa.   
 Pou ede ki sa, sa letan ki 
ganny gate pou go through 
bann dokiman eksetera pa 
sipoze pe, pe pas atraver sa.  
Sertennman mon pou admet 
ki i annan problenm parfwa lo 
nivo par egzanp menm bann 
Avoka ki dir zot in submit 
dokiman pa’n submit eksetera.   
 Me sa ki ou’n dir i korek 
i 30zour i pa fer, i pa fer sans. 
I kapab ganny fer dan, dan en 
peryod letan.  E langazman ki 
nou’n fer se zisteman pou 
target sa akoz si nou kapab 
ganny sa kantite reveni 
through Lofis Rezistrar it 
means there’s possibility pou 
nou ganny plis.   
 E ganny plis i pou 
anmenn plis larzan dan kof 

letan i pou anmenn plis larzan 
pou nou reenvestir dan bann 
lezot progranm, sirtou bann 
progranm sosyal ki 
Gouvernman in angaz li pou 
envestir ladan atraver son 
kontra sosyal avek lepep 
Seselwa.   
 Sa ki mon kapab dir ou 
an relasyon ek staff pou 
annan en revision of Scheme of 
Service ki pou effective le 01 
Zilyet 2026.  E sa nou ti ganny 
dir nou ti diskite pandan letan 
M-Test me malgre, e malgre 
Minister Finans ti annan 
serten retisans lo 
konmansman, nou, nou ti 
nobou convince li akoz 

diskisyon ti ganny fer atraver, 
atraver mon lofis e Lofis 
Rezistrar.  E lagreman ki 
nou’n annan se ki i pou annan 
en, en logmantasyon dan 
Bidze ki pou enkorpor 
zisteman sa revizyon dan 
Scheme effective 1st July of 
2026 e full year 2027-2028 ki 
pou apepre 1.38milyon 
annually.   
 E sa i ava enkorpor 
eleman pou bann staff e i pou 
annan en increase osi per 
month lo marketable skills 
allowance ki bann staff i 
annan ok ?  E i pou en 
increase per month per post as 
follows:  pou Registration 
Assistant i pou R1,050, i pou 
annan 8 Senior Registration 
Assistant 2.7 - R2,703.   

 Premye, premye i 
R1,000, dezyenm i R2,703, 
trwazyenm i R3,258 sa i pou 
bann Assistant Registration 
Compliance Officer.  Apre pou 
bann Registration Compliance 
Officer i pou osi annan en 
logmantasyon R2,119 e osi 
pou bann Compliance Officers 
Senior Registration Officer i 
pou R4,184.  E 1 Principal 
Registration Officer pou 
R5,579.  So nou pe sey adres 
bann konsern ki annan pou 
fer avek bann konsern saler.   
 Be donn dimoun en saler 
an plis si i pe travay dan en 
konfigerasyon ki pa pe fer li 
delivre pli vit i pa pou 
neseserman ede.  It will be 
good throwing good money 
after bad.   
 So nou’n pran en 
langazman pou nou al ver en 
prosesis pli digital pou kapab 
improve efficiency sa lofis.  Osi 
revwar serten fonksyonnman 
sa lofis e ki lanfaz i bezwen 
ganny mete e ki fason nou 
etabli bann KPIs pou asire ki 
sa lofis i delivre lo en pli o nivo.   
 So nou pe donn ou en 
langazman ki sa i en keksoz ki 
nou oule adrese.  Akoz i pa la i 
fek arive i la pou en bon pe 
letan, me ozordi kot nou’n 
arive 2026 mon krwar nou 
kapab fer pli byen.  E se sa ki 
mon kapab dir lo la Mr 
Chairman nou a pran lot 
kestyon.  Mersi. 
 

MR CHAIR  
Mersi VP.  Ms Wendy ou ti 
annan, proceed.   
 
REGISTRAR GENERAL 
WENDY ZIALOR 
Thank you Mr Chair.  Thank 
you Onorab Georges.  Yes, 
anyway nou, nou mon’n dan 
sa lofis en pe, en pe letan e 
mon pou kontinyelman defann 
li.  Because mon konnen ki 
kalite zefors ki atase avek 
louvraz ki serten staff i fer, 
espeyalman ler nou war ki i 
annan staff pe fer louvraz 3-4 
dimoun ok ?   
 Wi nou koz ease of doing 
business, mon krwar zis en 
dimoun i kapab zis al lo 
resepsyon esper en kou 
regarde ki en staff pe fer.  En 
staff pe servi piblik, i pe raise 
invoice i prodwir sertifika, ok 
tousala i 3 louvraz dan enn 
ok ?   
 E sa i par konsekans ki 
Lofis Rezistrar i annan li 
apepre en 12 Lalwa anba li.  E 
Rezistrar li menm i deservi 
apepre 6-7 pozisyon, 6-7 sapo 
apepre.  Kapasite when it 
comes to staff I’m very happy 
ki finalman nou lavwa in 
ganny tande ki nou pe war en 
review dan Scheme of Service. 
Ms Tamatave i konn byen sa ki 
mannyer nou lager pou sa.   
 Ou konnen Onorab 
Georges i konn sa byen ou zis 
bezwen get bann natir valer 
tranzaksyon ki vin dan sa 

lofis, ou assess li akote nivo 
staff ki ou annan, konnen ?   
 E mwan i mon fason 
travay se mon ase - well mon 
meticulous. As much as 
possible mon sey antre sirtou 
ler i annan bann tranzaksyon 
konplike.  Me selman mon pa 
kapab partou konnen ? So 
mon’n fer sa konparezon akoz 
i enportan sa.  Ou konnen 
sometimes nou, nou take this 
for granted staff ki antre dan 
lofis pretty much nou pa 
gannyen staff ek degre.  Nou 
pa gannyen staff avek bann, 
bann ou konnen bann, bann 
kalifikasyon, ki ou pou santi 
ou konfortab ki ler le moman 
ki en dokiman i antre they are 
on top of it.   
 Staff ki antre ou bezwen 
travay ek zot, groom zot, donn 
zot sa, sa kalite training la 
avek zot pou kapab deservi.  E 
ki ou latet i anpe ler dokiman i 
sorti ki demen ou napa en case 
Ankour.  I pa tro fasil sa. E 
nou kantite dokiman ki pe 
antre dan sa lofis 100enn 
konpare avek zis 50enn staff.  
Mon dir 50enn staff i annan 
bann support staff, staff kle 
mon pe koz ou apepre 20-25.   
 E mon kontan ki VP in 
stress lo larzan ki nou pe 
anmennen R134milyon pou 
zis apepre 50-45 staff be, be sa 
i, i nou, nou sa nou pa kapab 
disregard sa.  E sanmenm sa 
ki nou mon dir mon pou 
defann akoz mon konnen 

kalite zefors ki dimoun i mete 
dan sa lofis pou nou kapab 
donn en servis.  As much as 
possible sometimes nou dir 
nou pe fer mazik, ou konnen ?   
 Be nou bezwen get 
kapasite resours ki nou annan 
pou zot kapab delivre ok kalite 
servis osi.  Onorab Georges 
mon pe get ou, ou konnen 
ennler nou annan avoka osi pa 
ede en ? Dokiman i antre nou 
fer retournen. Mon pa pe 
target Onorab Georges akoz 
mon pe ganny konversasyon 
mon pe get ou sorry.   
 Yes, yes dokiman i antre 
kalite dokiman ki antre nou 
compliance i, i nou annan nou 
en Departman Compliance.  i 
bezwen retournen personn pa 
koz lo la nou tann dimoun pe 
call pe zoure, pe konplent.   
 Apre nou dir be madanm 
dokiman in ganny retournen 
kot avoka pa ankor come back 
to us.  Konmsi nou, nou ou 
konnen nou, nou travay close 
avek bann avoka nou pa la 
pou nou kraze as such.   
 Be selman nou koz 
realite, VP pe dir realite, mon 
pe dir realite osi se ki i annan 
ler dokiman i antre i, i sorti e i 
tarde reantre osi.  E mwan, 
mon konsern e mon poudir la 
si mon bann, bann koleg 
avoka osi pe ekoute silvouple 
fer en search tyek byen 
lenformasyon.   
 Konmsi ki nou konnen 
ler nou pe deal ek en, en 

dokiman later la parcel i byen, 
dimoun ki sipoze ganny met lo 
la ki sa later pou li i menm 
dimoun.  Annandler ou fer 
retournen dokiman akoz later 
pa pou sa dimoun ok ? E 
menm sometimes mon konnen 
biro Attorney Zeneral ti la 
menm annan ler nou ganny 
challenge avek sa lo sa kote.   
 So ou konnen i annan 
enta realite osi ki ennler nou 
parey nou pe dir nou pa 
konnen ki go on dan sa lofis.  E 
mwan, mon pou tir chapeau 
avek sa bann staff akoz mon 
war ki mannyer zot travay. 
Mon war ki mannyer zot 
travay.  E mon kontan Scheme 
of Service pe ganny fer nou 
annan Onorab i dir 15minit 
mwan, mon dir nou bezwen -  
mwan, mon dir nou bann staff 
mon dir ek li an 15minit pou 
donn en dimoun en business 
name nou kapab fer li.  E nou 
fer li. Mwan, mon debout mon 
gete akoz mon partou mon war 
mwan.   
 Kanmenm 15minit 
madanm ale ou’n fini ale 
debout lanmenm dir ou pe 
peye ou pe espere.  Be i 
gannyen son dokiman, be ou 
konnen be dimoun i vini i met 
sa i ale.   
 Be mwan, mon dir 
dimoun i bezwen accountable 
ok ? Hold them accountable.  
Sanmenm sa ki nou annan 
nou sa lofis nou ti’n ganny 
mon krwar i annan 1an-2an 

pase nou’n ganny en fonksyon 
customer service.   
 E mon’n dir avek staff ki 
dan customer service we need 
to do sensitisation e fer 
Seselwa there and then hold 
staff ki devan lo resepsyon 
whoever else accountable.  Zot 
in dir 15minit donn mwan 
sertifika 15minit - i pa pare 
pou donn mwan, mon raport 
ou e i vin lo ou performance 
appraisal.  Ou konnen ? So i 
bezwen annan sa, sa 
accountability e mwan, mon 
dir 15minit pou donn en 
biznes it’s happening, ok ?   
 30minit pou donn en 
company i, i posib. 30minit 
pou donn later definitivman, 
be selman Onorab Georges 
mon krwar ou konn sa 
prosedir ki annan dan sa bann 
Lalwa land registration, 
mortgage tousala,  ki nou 
bezwen fer sir i ganny respekte 
ok ? I annan enta rikord pretty 
much dan son process fizik i 
annan en kalite duplication ki 
al avek. Yes-yes.  So (wi mon 
pe fini VP pa trakase) - mon pe 
zis fer ganny en konpran 
keksoz akoz annandler nou 
underestimate the process ou 
konpran mwan ?   
 Be non, it is very 
demanding be selman mon 
panse avek sa bann sistenm 
digitization parey nou’n fer 
proze kot nou’n scan tou bann 
dokiman ;  la nou’n fini scan 

later, nou’n fini scan biznes, 

nou’n fini scan IP - Intellectual 
Property.   
 La nou actually lo scan 
nou companies file.  So 
definitivman as we put all this 
it’s online, it’s accessable i 
pou, i pou ed nou pou nou 
kapab donn en pli bon servis 
avek bann VP.  Mon konpran 
ki nou annan en VP ki now i 
Later avek, avek kot, kot osi 
DICT i tonm anba li.  Konmsi i 
a met tousala ansanm nou ava 
kapab fer keksoz mars pli 
byen.   
 So tousala mon panse i 
pou kapab ede pou nou kapab 
donn en, en pli bon service 
Onorab Georges.  Mersi 
bokou. 
 
MR CHAIR  
Mersi Ms Wendy.  Mon, mon 
war ou pasyonnen ek ou 
departman.  Mon a donn 
laparol prezan Onorab Lemiel. 
 
HON SYLVANNE LEMIEL 
Mersi Mr Chair.  Mon kontan 
petet Ms Wendy petet en 
nouvo ladministrasyon ki’n 
antre pe ekout en pe ou lavwa.  
E mon priye ki keksoz i mars 
bokou pli byen e bokou pli vit 
parey Onorab Georges pe 
demande.   
 Letan mon regard ou 
annan pa mal challenges ki 
ou’n mete e an menm tan ou 
annan bann strategic priorities 
ki ou’n mete.  Petet pou ou 
kapab adres en pe sa bann 

challenges ki ou’n mete li 
menm.   
 E enn ou bann pwen 
stratezik ki ou’n mete sete 
enn ; ki vin son pwen ki ou’n 
dir Onorab LOTO, se ki pou 
improve bann processing time 
of bann dokiman ki ariv kot 
zot.  E an menm tan through 
streamlining registration 
process. E an menm tan osi 
oule improve efficiency dan ou 
service delivery.  Me ler mon 
get ou challenges avek ou 
bann priorities ki ou’n set eski 
ou’n ganny larzan Bidze la pou 
ou kapab adres mazorite sa 
bann challenges e en pe ou 
bann strategic priorities ? 
  Menm si i etale ziska 
2028,  me eski Bidze 2026 in 
fer provizyon ki ou kapab - ou 
pou kapab petet elimin 
mazorite ou bann challenges 
ki ou annan.  E menm 
konmans antre dan ou bann 
strategic priorities ki ou’n set?  
Mersi Mr Chair. 
 
MR CHAIR  
Mersi Onorab.  VP ? 
 
VICE PRESIDENT 
SEBASTIEN PILLAY 
Mersi LGB pou, pou ou 
kestyon.  Dan sa ki ou’n raise 
regarding Bidze pou adres sa 
bann challenges la enn bann 
core challenges ki ler ou fer 
analiz ki Registration Division 
ti pe rankontre se recognition 

of ki sa lofis i ete egzakteman 
ki sa bann staff i fer.   
 E ler nou’n, nou’n vin 
dan lofis enn bann keksoz ki 
Prezidan in donn nou latas 
pou fer se, sey ganny en 
konpran, akoz ki nou pa pe 
war sa bann staff pou zot 
fonksyon e pa defini zot kad 
travay pli byen.  Mon a 
eksplike akoz . For too long 
bann staff Registration in 
ganny pran zis konman bann 
filing officers.  Be zot pa bann 
filing officers akoz i en skill set 
dan li menm pou fer sa.   
 Me ou pa rekonnet sa 
skill set e parey Onorab Leader 
Lopozisyon in dir e mon swete 
zot met zot bann dokiman 
annord li osi ler i anvoye.  (Ok, 
mon pa ti merit al laba) - sa ki 
devret arive se ki nou devret 
rekonnet travay ki sa bann 
staff i fer se pou sa rezon ki 
nou’n met lanfaz lo revwar sa 
Scheme of Service pou kapab 
atrakte lezot dimoun pou join 
sa lofis.   
 Me fer sa bann dimoun ki 
dan sa lofis osi santi ki zot, zot 
louvraz i valued not ki zot zis 
bann dimoun ki pran en file 
met la.  Me i en skill set dan li 
menm pou fer sa search. E se 
pou sa rezon akoz annefe zot 
fer trwa kar louvraz ki 
lamazorite bann CABINET 
bann avoka i fer.   
 E zot fer li for a fraction of 
the, of the money ki en avoka i 
sarz en kliyan.  So ler ou 

realize poudir ou annan ou 
dimoun ki’n ganny konpetans 
dan sa domenn pandan plizyer 
lannen me ou pa pe rekonnet 
sa konpetans.  So obviously ou 
delivery i limite. So se pou sa 
rezon ki Bidze in ganny 
konfigire ki one of the core 
component is the 
amelyorasyon sa Scheme of 
Service e recognition sa bann 
staff.   
 Dezyenmman lo kote 
sipor ki sa lofis pou gannyen 
lefe ki sa i parti, i form parti 
goal Gouvernman pou 
anmenn sa transformasyon 
nimerik oubyen sa digital 
transformation,  i annan 2, 2 
process ki pe go on i annan en 
digitalisation process ek en 
digitization process,  kot ou pe 
met bann dokiman sorti dan 
form papye pou anvoy li lo 
form digital.  E sa i enportan 
pou ki akse ek sa bann 
dokiman i vini.   
 E osi parey Rezistrar in 
mansyonnen prezerv sa bann 
dokiman.  Akoz si nou perdi sa 
bann dokiman then nou perdi 
en rikord.  So tousala i bann 
problenm ki nou’n bezwen 
konmans adrese e byensir nou 
pa pou adres li dizour a 
lannmen akoz i bann 
problenm ki’n la pandan 
plizyer lannen.  Me nou pe 
konmans adres li. 
  So sa Bidze i fer ki nou 
pou kapab konmans serten 
travay e bid lo serten travay ki 

lofis Rezistrar in konmanse e 
adres son bann challenge ki’n 
ganny identified oparavan, par 
pran sa bann challenge 
efektivman from en diferan 
perspektiv, pa zis from 
perspektiv ladministrasyon, 
me avek perspektiv staff.   
 Savedir bottom up 
approach pou anmenn 
transformasyon dan Lofis 
Rezistrar.  E se sa ki nou oule 
fer pou montre poudir nou pe 
enkorpor sa bann eleman dan, 
dan nou travay.  En lot keksoz 
selman ki nou bezwen koz lo la 
Onorab se ki pandan legzersis 
revi milye lannen nou pou 
annan interface avek Minister 
Finans an relasyon avek 
travay ki Lofis Rezistrar pe fer 
e mon’n annan miting avek 
bann staff Rezistrar lo travay 
ki zot in konmanse.  Annefe i 
annan bokou travay ki zot in 
fer ki pa ankor vin dan piblik.  
E tousala nou bezwen siport 
zot pou anmenn sa travay dan 
piblik. 
  I fasil pou konplent ou 
dokiman i an retar, Me at the 
same time petet osi nou devret 
donn letan Gouvernman pou 
nou kapab adres serten sa 
bann problenm.  Idealman 
Onorab mon ti a kontan 
annan en purpose bid building 
zis pou Rezistrar, kot i ava 
annan son larsiv, i ava annan 
son storage dokimantasyon, i 
ava annan son documentation 

center idealman sa ki nou 
oule.   

Malerezman sa ki nou le 
idealman i pa toultan sa ki 
nou annan available.  So nou 
bezwen make use of sa ki nou 
annan e i annan en lanvlop 
pou Finans kapab fer marse 
tou sa bann Departman.   

E se pou sa rezon ki 
nou’n, nou pe sey travay 
koumsa.  E trwazyenm eleman 
enportan Onorab e en 
diskisyon ki nou bezwen 
entamer se eski i fer sans pou 
kontinyen mentenir Lofis 
Rezistrar anba Attorney 
Zeneral, oubyen pou war en lot 
konfigirasyon?  Tousala i bann 
diskisyon ki pe ganny fer lo 
nivo policy pou war ki meyer 
lapros pou pran pou improve 
lefikasite sa lofis.  Mersi Mr 
Chairman.   
 
MR CHAIR  
Mersi VP.  Onorab Woodcock. 
 
HON WAVEL WOODCOCK 
Mersi Mr Chair.  Mon kestyon 
i pou Madanm Registrar.  
Madanm Pierre nou konn ou 
konman en dimoun onnet e 
drwat,  eski ou kapab dir nou 
si i annan plis ki 100 files 
bann dimoun ki biro Attorney 
Zeneral in fini anvoy kot ou 
pou anrezistre.  Afen ki bann 
Seselwa i kapab ganny zot title 
deed pou zot fer zot bann 
demars loan pou konstrir zot 

lakaz,  ki ou lofis in ganny 
demande pou pa travay lo la? 

 Eski sa pa en malis ki sa 
nouvo Gouvernman pe fer sa 
bann Seselwa ki merit zot 
papye?  Si ou kapab donn nou 
en leksplikasyon lo la?   

Apre dan sa lagreman ki 
ti ganny sinyen par the current 
Minister of Foreign Affairs 
lagreman proze Baz Militer 
Assomption eski dan sa deal 
ki Prezidan Herminie in fer 
avek Lenn ler in ale la, i enkli 
en proze pou fer en batiman 
pou Registration si Minis, sa 
petet VP i kapab donn nou en 
pe detay lo la?  Mersi. 
 
VICE PRESIDENT 
SEBASTIEN PILLAY 
Mr Chair.   
 
MR CHAIR  
VP? 
 
VICE PRESIDENT 
SEBASTIEN PILLAY 
Rezistrar i a konmans reponn 
apre mon ava termin larepons.  
Mersi. 
 
MR CHAIR  
Rezistrar? 
 
REGISTRAR GENERAL 
WENDY ZIALOR 
Thank you Mr Chair, Onorab.  

Onorab pou - I guess pou tou 
lanrezistreman i annan, i 
annan son process ki al avek.  
E Rezistrar i bezwen ascertain 

whatever dokimantasyon ki 
ganny ki pe al ganny 
anrezistre, due process in 
ganny, in ganny follow.   

E si i annan okenn query 
ok mon panse i annan serten 
responsabilite, nou annan 
serten responsabilite pou 
ascertain vreman si i annan 
merit oubyen non ladan.  Wi in 
annan serten query sa ki mon 
kapab reponn nou annan 
Minis, Minis ki annan portfolio 
lo Later VP i la obor mwan i 
kapab azout lo la.   

In annan serten query ki 
nou, nou’n, nou’n fer serten, 
nou’n fer serten legzersis avek.  
Be selman ou konnen Biro 
Lanrezistreman i reste li en 
Biro Legal ki ultimately nou 
anrezistre dokiman according 
to legal process ok?  E sa i 
bezwen ganny respekte so si i 
annan dokimantasyon ki’n 
ariv kot Biro Lanrezistreman 
for registration unless i annan 
serten lenvestigasyon, oubyen 
i annan serten mekanizm legal 
ki ganny, ki ganny initiate pou 
anpes serten registration,  nou 
bezwen respekte process ki, ki 
diferan Lalwa anba ki nou 
tonbe i, i nou, nou ganny 
ekspoze, nou ganny ekspoze 
avek.  Thank you Mr Chair.   
 
MR CHAIR  
VP? 
 
VICE PRESIDENT 
SEBASTIEN PILLAY 

Mersi Mr Chair.  Mr Chair an 
relasyon avek pou kontiny 
larepons lo sa premye kestyon, 
i enportan pou, pou Lasanble 
e lepep Seselwa an zeneral 
pran konsyans ki dan peryod 
Oktob, Septanm-Oktob-
Novanm plis ki 100 
aprouvasyon in ganny donnen 
pou zisteman bann 
lanrezistreman - plis ki 100.   
 Ki mannyer ou kapab 
donn 100 laprouvasyon e i 
annan apepre 100 ekek ki’n 
ganny donnen zis ant mwan 
Oktob, dan mwan Oktob.  Ki 
mannyer ou kapab donn 100 
laprouvasyon dan mwan 
Oktob e ekspekte poudir 
konman en ladministrasyon 
ou vini zis ou sign off.  Ou 
bezwen gete. Be sa ki pli 
enteresan i annan plizyer 
laprouvasyon ki ti’n kapab 
ganny donnen pou transfer 
lavant later bann dimoun ki’n 
fini pey PMC, pey PMC zot 
lakaz sa pa’n fer sa!   
 Alors so byensir i pou 
annan en query ki ganny raise 
pou asire ki okenn bann 
tranzaksyon ki’n ganny fer in 
fer, fer dapre prosedir e i swiv 
prosedir ki’n ganny fer.  Akoz 
sa i en, i en langazman ki 
Seselwa i demande ki nou fer.   
 I annan sirkonstans kot 
en dimoun in demann 400 met 
kare in ganny en plot antye.  I 
annan sirkonstans kot ti 
sipoze sinyen pa’n sinyen, 

apre in sinyen selman pa 
konnen lekel ki’n sinyen.   
 En sirkonstans kot file ti 
ganny lock dan en cabinet dan 
lofis Minis.  So mon ou bezwen 
konpran mon sityasyon ki 
mon bezwen pran en leta de 
lieu e mon annan zis 3 mwan 
dan lofis pou mon fer sir 
poudir okenn desizyon ki nou 
pran going forward i dan 
lentere Seselwa.  E sa i 
enportan. E si i annan dimoun 
ki’n pas atraver son prosedir 
normal then obviously son 
tranzaksyon.   
 E pou, pou lenformasyon 
i annan menm tranzaksyon ki 
involve Gouvernman.  I en 
tranzaksyon ki involve 
Gouvernman i annan, i annan 
later ki’n ganny aste pou 
plizyer milyon roupi, plizyer 
milyon roupi over R18milyon.   
 Konmsi zot pa demande 
konmsi ki mannyer bann 
tranzaksyon in pase?  Sa, sa i 
enportan pou nou met lo 
rikord, i enportan pou nou war 
kwa ki’n arive si tou prosedir 
in ganny swiv.   
 Gouvernman i ganny li 
en lanvlop pou fer, pou fer 
akizisyon later pou li buy en 
later, pou li aste later.  Be ou 
ler ou’n extend ou lanvlop ou 
annan case ki sipoze tonm dan 

land return ki land return in 
fini case in vin apre land 
return case in pase.   
 So i annan tou en seri 
bann case ki nou bezwen fer 

sir nou met annord, pou ki 
nou war ki apre demen ou pa, 
ou menm ou pa ganny 
konplent poudir be sa bout 
later in ganny vann selman i 
en right of way ki sipoze 
deservi en vilaz oubyen deservi 
en group dimoun.   
 So tou sa bann prosedir 
mon bezwen fer sir nou protez 
lentere. Sa Gouvernman i pa 
for the few i for the many not 
the few! Sa fodre nou met lo 
rikord sa, fodre nou fer kler.   
  
 (APPLAUSE) 
 
VICE PRESIDENT 
SEBASTIEN PILLAY 
Dezyenmman Mr Chairman 
ou konnen i annan en 
lobsesyon lo Assomption mon 
pa ti la ki’n, ki’n souleve.  Mon 
pa konnen akoz ki zot sitan 
obsede ek Assomption zot in 
pratikman donn Assomption 
antye Katari.  Nou’n al lo la 
nou’n war,  
 
 (Interruptions) 
 
VICE PRESIDENT 
SEBASTIEN PILLAY 
zot ti pe pratikman pran 
Coetivy pou donn Katari sa osi 
mon’n war.   
 
 (Interruptions) 
 
VICE PRESIDENT 
SEBASTIEN PILLAY 

La aprezan zot pe konplent 
akoz pou annan en fasilite 
Coast Guard lo Assomption be 
akoz ki zot pa oule ki Coast 
Guard i konnen ki Katari pe fer 
lo Assomption?   
  
 (Interruptions) 
 
VICE PRESIDENT 
SEBASTIEN PILLAY 
Akoz zot pa vini poudir ek 
Seselwa poudir diskisyon ki ti 
ganny fer sete pou Katari al 
bennyen dan lagon Aldabra al 
anmenn bato dan lagon 
Aldabra.  Tousala zot pa dir sa, 
so mon krwar ou konnen ki 
nou bezwen fer Mr Chairman, 
Departman Ladefans pou la 
apre si i annan okenn kestyon 
ki Onorab i le konnen.   
 Me kanmenm i pa lo 
Bidze i le konnen nou a pare 
pou donn li son larepons ki 
bezwen donnen.  Mersi Mr 
Chairman. 
 
MR CHAIR  
Mersi VP.  Mon le zis bann 
Manm silvouple.  Nou pe tret 
Bidze ki annan pou fer avek 
Registration Division ok,  pa 
Assomption Onorab ou annan 
en siplemanter.  
 
HON WAVEL WOODCOCK 
Yes, en siplemanter.  
 
MR CHAIR  
Mersi. 

HON WAVEL WOODCOCK 
Mr Chair avan-ler la mon 
konpran akoz ki VP in ganny 
sa portfolio Later.  Avan-ler ki 
sa 100enn files i ariv kot 
Registrar.  Registrar i lo, i, i lo 
faz final i annan bann prosedir 
legal ki bezwen ganny swiv i 
konmans kot Lands, i fer en pe 
letan kot Lands.   
 Ler i sorti Lands i al kot 
biro Attorney Zeneral, from 
Biro Attorney Zeneral la 
prezan ki anvoy kot Registrar 
pou laprouvasyon,  ki 
mannyer VP i kapab vini 
poudir nou ozordi poudir sa 
bann file in zis la sa dernyen 
detrwa mwan, kan nou tou 
nou konnen poudir sa bann 
file i annan bann file ki’n pas 
the whole process pandan i 
annan plis ki 2an i annan ki 
annan 1an, i annan ki annan 
6 mwan,  la VP i vini i dir nou 
sa bann, sa bann file i fek, i fek 
ariv devan biro Registrar la.   
 I kler, i kler Mr Chair 
poudir i annan lenterferans 
politik e i annan viktimizasyon 
lo bann size alokasyon later!   
 
 (APPLAUSE) 
 
HON WAVEL WOODCOCK 
In fini konmanse anba Vis 
Prezidan e zot pou kontinyen 
fer li! Mersi.  
 
MR CHAIR  
Onorab ou pa’n demann en 
kestyon ou’n fer en stetment la 

ou.  Sanmenm. Prezan si mon 
pou donn VP laparol i pou fer 
en stetment.  VP mon pou 
donn ou laparol, mersi. 
 
VICE PRESIDENT 
SEBASTIEN PILLAY 
Mersi, mersi Mr Chairman.  
Ou konnen i annan en, i 
annan en saying ki dir ou 
konn vini.  Ou konnen ler ou, 
ler ou koz lo prosedir ki’n 
ganny fer Onorab mwan, mon 
antyerman dakor si en 
prosedir in konmans 4an pase 
and then suddenly then apre 
nou donn li en finalite.   
 Mon konpran sa mon be 
ou annan prosedir ki pa’n 
konmanse 4an pase ou annan 
suddenly en file ki’n bypass 
tou lezot prosedir in pas par 
devan pou tou dimoun e in 
ariv par devan pou tou 
dimoun.   
 Now mon’n fer kler, 
mon’n fer kler Mr Chairman ki 
prosedir ki pe ganny swiv i se 
ki si ou case in meet kriter ki i 
sipoze meet.  Akoz nou, nou pa 
dan lentere viktimiz personn 
nou, nou lentere se fer sir 
poudir tou dimoun i ganny, i 
ganny loportinite pou li kapab 
ganny akse ek en resours 
Gouvernman.   
 Me sa ki nou pa dakor Mr 
Chairman, par egzanp mon pa 
war li fer sans kot apre ki ou 
deside fer alokasyon en later 
ou pe antyerman blok en 
kominote konpletman akoz sa 

later ki ou’n donnen i landrwa 
kot sa right of way pou pase.  
Eski then mwan, mon zis asize 
les sa pase kot sa bann 
dimoun prezan pou bezwen 
rod en santye pou sa vye 
manman ki anler pou li 
desann lo en lanmak pou al 
anba, non!   
 So mon bezwen fer sir 
poudir dan tou sirkonstans sa 
ki ganny fer, sa ki ganny fer i 
ganny fer byen.  Alors Mr 
Chairman sa ki mon kapab dir 
ek Onorab i senp ok, i byen ki 
soudennman ou lizye in ouver 
pou ou koz lo viktimizasyon.   
 Ozordi ou kapab koz lo la 
be zot in pas zot letan viktimiz 
zot dimoun pandan sa 
dernyen 5an e mon met lo 
rikord zot in viktimiz dimoun e 
nou pou montre zot levidans ki 
zot in fer Mr Chairman.  Par 
egzanp ou annan en dimoun ki 
li in fini pey son lakaz ek PMC 
ale vini pou sa dimoun kapab 
ganny son, son lavant son title.   
 Pou le senp rezon akoz sa 
dimoun i aktivis US sa in arive 
Mr Chairman e mon met lo 
rikord mon’n war in arive.  
Alors mon krwar aret koz lo 
viktimiz dimoun.  Mersi Mr 
Chairman. 
 
         (Interruptions) 
 
MR CHAIR  
Bann Manm silvouple.  
Onorab Louise ou annan en 
kestyon. 

 
HON TREVOR LOUISE 
Mersi Mr Chair.  Bonzour, 
bonn apre midi plito panel.  
Mon kestyon pou tourn en pe 
lo progranm limero 2 
registration services ki relye 
avek traning fees en?  Madanm 
Pierre in koze in dir ki i annan 
bokou bann staff ki mank 
petet kalifikasyon avek serten, 
serten training.   
 E zot pa ganny bann, 
bann staff ki ase kalifye e mon 
konnen poudir lo kote par 
egzanp intellectual property ou 
annan Denise avek Samantha 
ki ler nouvo dimoun i vini zot, 
zot ki train kot en letan kot 
companies ki ti pe train avek 
(mon bliy non sa lot fiy)   
 Me selman kot later osi 
ou annan ou Rosemay avek 
Raymonde mon konnen zot ki 
ti pe train bann nouvo staff ki 
ler i antre.  E i bann dimoun 
ki’n la pou bokou lannen on, 
in, in service.   
 Me selman mon pe get lo 
kote training fees i napa en 
logmantasyon signifikan dan 
sa Bidze ki’n ganny donnen la,  
ki mon pe war li en pti pe drol 
letan nou pe koz lo en 
mankman kalifikasyon, ki pa 
neseserman relye avek servis 
ki pe ganny donnen e ki pa 
neseserman relye avek 
alokasyon ki pe ganny fer.   
 So mon anvi zis konnen 
eski pou annan training ki 
pou, ki pou ganny donnen 

avek bann staff ki aktyel, 
ouswa bann staff ki pou antre 
pli tar anvi sa, sa sonm ki’n 
ganny mete pou sa alokasyon?  
Mersi. 
 
MR CHAIR  
VP? 
 
VICE PRESIDENT 
SEBASTIEN PILLAY 
Mersi, mersi Mr Chairman.  
Mr Chairman enn bann, enn 
bann keksoz ki nou’n konstate 
across bann diferan line 
ministries se sa size training e 
professional development.  E 
travay ki nou, ki nou pe fer la 
se pou fer sir poudir 
professional development dan 
sa field ki relate avek fonksyon 
sa dimoun i enn ki anmenn en 
value added dan son louvraz 
ki i pe fer.   
 Ou konnen souvandfwa 
i, i counter productive pou 
anvoy en dimoun pou al fer en 
training me selman ki pa 
vreman enfliyans son, son 
kapasite.  Rezondet akoz 
nou’n, nou’n debat avek, avek 
PSB pou anmenn sa 
transformasyon lo lafason ki 
nou war bann staff Rezistrar, 
se zisteman pou regard ki 
mannyer nou kapab anmenn 
training ki pli pre ki pli 
konekte avek zot.   
 I annan plizyer travay ki 
pe ganny fer pou nou kapab 
realiz sa.  E nou pe regard osi 
avek bann pei pou nou kapab 

war nou, nou bilateral pou 
ganny sa sipor.  Akoz training 
vot Gouvernman li menm i pa 
pou kapab abzorb tou training 
ki tou dimoun i oule ale.  E se 
pou sa rezon ki ler menm ler 
nou’n koup sa 50poursan cut 
across dan overseas airfares, 
in seryezman limit osi kantite 
training ki nou pou kapab ofer. 
So nou bezwen rod lezot 
alternativ pou nou kapab ofer 
sa training.  Rezistrar i kapab 
donn ou en pe plis detay lo 
bann, lo bann travay ki’n 
ganny fer.   
 Me fodre pa bliye i annan 
kapasite in-house ki kapab 
ofer sa training.  It’s just a 
question of elev nivo, nivo 
kalifikasyon sa bann dimoun.  
E osi elev lafason ki nou war 
zot e se sa ki nou bezwen fer 
pou nou kapab fer sa lofis 
fonksyonn pli byen.   
 Annou admet poudir si 
Lofis Rezistrar i kapab 
fonksyonn avek plis efikasite it 
means plis reveni pou nou.  It 
means improve nou ranking of 
ease of doing business i osi 
vedir poudir en pli bon servis 
ki pli efikas pou sa dimoun la 
deor.   
 E sa i en keksoz ki nou pe 
rode ki nou le, ki nou le 
anmennen.  Akoz souvandfwa 
par egzanp i annan servis ki en 
dimoun i pa konnen i kapab 
gannyen kot Rezistrar li 
menm.   

 Me i choose to go through 
en avoka and then i pey en 
larzan pou li al fer sa servis.  
En servis ki i ti kapab vin 
direkteman li menm gannyen 
kot Lofis Rezistrar.  So i osi 
annan en ledikasyon ki nou 
bezwen fer atraver lofis 
Rezistrar pou fer dimoun 
konnen ki servis ou menm ou 
personnelman ou kapab akse.   
 Mersi Onorab mon ava 
les Rezistrar elabor lo bann 
training ki zot in fer ziska la.  
Mersi. 
 
MR CHAIR  
Rezistrar. 
 
REGISTRAR GENERAL 
WENDY ZIALOR 
Ok thank you Mr Chair, 
Onorab Louise.  Yes, parey in 
ganny mansyonnen mon 
krwar VP taler ti dir i annan 
serten skill set ki ou bezwen 
annan kot Biro 
Lanrezistreman which is true.   

 Nou deal avek bann, 
bann tranzaksyon legal, so 
this is why nou scheme li 
menm i baze - ou bezwen 
annan serten background legal 
atraver studies ki ou fer pou 
kapab join lofis.   
 Me over the years ler 
nou’n ganny, nou’n ganny sa 
bann challenges kot nou pa 
kapab atrakte, nou pa’n kapab 
atrakte e menm retain dimoun 
ki’n antre avek sa bann, sa 
bann background legal.   

 E in, in akoz osi nou 
salary package ki nou ofer, me 
selman sa pe ganny adrese la 
ok?  Yes, annou konmanse par 
dir internally e again mon 
poudir chapeau to nou bann, 
nou bann staff ki’n la pou i 
annan in la pou bokou lannen.   
 E i annan osi ki malgre 
mon dir nou perdi staff 
mannyer nou annan some 
staff, i annan staff ki’n still zot 
in, zot in reste ok?  I fer ki 
prezan ler staff i antre zot ki 
donn, zot donn sa ou kapab 
dir on the, on the job training,  
pou staff i kapab as soon as 
possible antre dan zot 

responsabilite relevan.  So be i 
annan serten areas par 
egzanp ou’n mansyonnen 
Onorab, par egzanp IP ou 
konnen IP i en specialised area 
ou pa kapab zis fer ki konmsi.   
 So pou sa we been nou’n, 
nou’n sanse over the years 
atraver relasyon ki nou, nou’n 
build avek bann partners.  Par 
egzanp nou, nou, nou en 
Manm WIPO – (World 
Intellectual Property 
Organization), nou annan 
ARIPO ki nou en Manm rezyon 
en lorganizasyon rezyonal pou 
intellectual property.   
 E nou osi annan bann 
relasyon bilateral avek bann, 
bann pei bann lofis Rezistrar 
kot nou ganny bann, nou 
ganny bann lasistans bann 
fasilite pou nou ale pou swiv 
bann training.   

 E, e sa in build kapasite 
espesyalman when it comes to, 
to IP.  Be selman i enteresan ki 
ou’n nonm, ou’n nonm non sa 
2, 2 staff zot in la bokou 
lannen avek nou.  Be selman 
IP i pa pou tou dimoun e, e vini 
menm pou atrakte dimoun 
pou antre ladan.   
 Be selman i en area ki 
sitan annan potansyel e mon, 
mon lespwar se ki en zour nou 
kapab anmenn sa kalite return 
ki nou, nou kapab gannyen 
atraver intellectual property.   
 Nou annan osi bann, nou 
annan bann staff ki’n swiv 
bann course dan diploma dan 
even A Level, degre even nou’n 
fer atraver legal practice pou 
kapab devlop nou.  Sa in arive 
over the years, be selman i 
pa’n tou kou as nou anvi 
konmsi ou konnen akoz staff 
tou kou i dir nou’n vin dan 
lofis, nou fatige nou annan 
fanmir pou take care of apre 
nou retournen pou nou swiv 
training.   
 Be selman mon one thing 
which I always try to do e sa 
mon, mon strong se devlop 
staff ou bezwen devlope.  E tou 

kou mon dir avek staff 
ultimately ler ou ganny ou 
papye ou sertifika dan ou 
lanmen la i pa pou Wendy i pa 
pou sa lofis, i pou ou, ou al 
partou avek sa ok?   
 E mon, mon kontan ler 
mon war staff pe, pe devlope 

konmsi.  Be i, i something ki 

mon kontinyelman profess e 
menm bann heads dan mon 
lorganizasyon mon dir zot, zot 
osi zot bezwen devlope zot osi 
zot bezwen ankouraz zot bann 
staff pou zot kontinyelman 
devlop zot.  Be selman i annan 
bann basic osi par egzanp 
customer service non pou staff 
osi vi ki lot pe antre dan lofis 
ki la nou pe move towards plis 
online services lo kote 
computing.   
 So i annan nou’n fer 
bann you know bann training 
debaz apre en pti pe pli 
spesyalize.  Be selman nou, 
nou parey VP in dir lentansyon 
dan lefitir se met en pti pe plis 
focus ki prezan nou donn 
bann, bann right training for 
this office baze lo, lo natir 
louvraz ki nou fer.   
 E osi ler nou fer dimoun 
antre nou kapab retain sa 
bann dimoun osi akoz i en 
investment training, right?  So 
nou bezwen kapab retain sa 
osi nou retain sa bann dimoun 
ki’n ganny train dan, dan 
lorganizasyon bokou.   
 
MR CHAIR  
Mersi Ms Wendy.  Nou pou 
pran dernyen kestyon Onorab 
Arissol.   
 
HON SANDY ARISSOL 
Mersi Mr Chair.  Mon anvi 
demann VP de kestyon.  An 
relasyon avek Bidze ki nou pe 
pase mon anvi retourn lo sa 

kestyon 100 file ki VP in koz lo 
la ki Onorab Woodcock in 
demande la.  Ki VP pe, pe 
tyonbo pa pe large akoz 
senpleman pou li gete parey in 
dir ek nou lekel ki ti siport li 
lekel ki pa ti siport li, e ki 
mannyer i kapab viktimiz sa 
bann dimoun.   
 So kekfwa ti a bon si nou 
ganny en dat kekfwa kan ki sa 
bann file ti antre kot Registrar.  
Parske Mr Chair sa ki piblik i 
bezwen konnen non pa akoz 
VP i asiz la devan ki tou sa ki i 
dir i korek.   
 I bezwen substantiate en 
pe bann lenformasyon ki i pe 
donn nou.   
 
 (APPLAUSE) 
 
HON SANDY ARISSOL 
Parske i dir nou en seri 
lenformasyon li alor mon ti a 
kontan premyerman demande 
lekel kan ki dat savedir sa 
bann dokiman ti antre 
Madanm Registrar?   
 Dezyenm keksoz ki mon 
ti a kontan demande letan VP 
in donn nou konfirmasyon 
poudir i pa enterese dan sa 
bann zafer viktimiz dimoun.  
Mr Hoareau, ki ti travay dan 
biro Madanm Registrar in 
ganny pouse dan son plas 
travay li, ganny pouse dan son 
plas travay Mr Hoareau.   
 Mon ti a kontan alor 
zisteman demann VP, eski 
kanmenm nou demann 

Madanm Registrar la i devan i 
pe defann son Bidze, 
repitasyon son lorganizasyon, 
siport son staff zot travay dir, 
zot fer sa, zot pa fer isi, eski VP 
mon ti a kontan demann ou si 
Madanm Registrar pou 
kontinyen reste la dan son 
pozisyon pa pas parey Mr 
Hoareau, pou li kapab 
kontinyen defann son Bidze, 
defann son lorganizasyon, 
defann son repitasyon parey 
mon war li pe fer ozordi apre 
midi 12.04?  Mersi bokou Mr 
Chair.   
 
MR CHAIR  
Mersi Onorab.  VP? 

 
VICE PRESIDENT 
SEBASTIEN PILLAY 
Mersi Mr Chairman.  Mon pe 
sey get dan sa dokiman Bidze 
ki devan mwan la.  Pou mon 
war, war sa kestyon be mon pa 
pe war li la.   
 
 (comments off-mic) 
 
VICE PRESIDENT 
SEBASTIEN PILLAY 
Me neanmwen en kestyon in 
ganny demande dan Lasanble 
mon ava, mon ava reponn pou 
benefis piblik akoz kestyon in 
ganny demande an piblik mon 
ava reponn pou benefis piblik.   
 Kestyon ki ou’n demande 
i an relasyon avek sa bann file 
Onorab parmi sa bann files ki 
nou ti pe regarde i annan 

plizyer sa bann files ki ti, ki’n 
fini ganny, ganny release.  I 
annan bann file ki nou pa’n 
war okenn issue vizavi sa.   
 I annan file ki nou santi 
poudir ti annan lezot, lezot 
keksoz an plis ki ti devret 
ganny azoute, nou’n fer azoute 
so sa pe ganny release.  E i 
annan en travay konpreansiv 
ki’n ganny fer lo la e napa 
personn ki pe ganny viktimize 
vizavi sa bann file. 
Premyerman.   
 Dezyenmman Mr 
Chairman an relasyon avek 
kestyon lo, lo Mr Hoareau.  
Mon pa kapab reponn ou si i 
annan okenn lenvestigasyon 
entern ki pe arive kot, kot 
Registration Division.  Sa ki 
mon kapab dir ou se ki 
Gouvernman i retenir toultan 
drwa de regar pou li swazir ki 
mannyer i servi pli byen son 
bann asset ki i annan.  E si e 
menm mon, mon Vis Prezidan, 
mon Minis pou Later Prezidan 
i deside dir mon ok mon oule 
ou sorti Minis pou Later e ou 
vin Minis pou Tourism mon 
pou bezwen aksepte pou vin 
Minis pou Tourism.   
 Zisteman parey pou 
Madanm Registrar si demen 
Gouvernman i santi poudir 
son konpetans ki in 
anmennen kot Rezistrar e 
transformasyon ki’n 
anmennen kot Rezistrar nou 
bezwen li osi pou transform lot 
lofis, sa osi i ava en desizyon 

ki Gouvernman i pran parey 
tou Gouvernman i annan drwa 
pou li pran sa bann desizyon 
ki i sipoze pran.   
 Sa ki mon kapab garanti 
ou Onorab e mon donn ou en 
garanti sa se ki mon’n la 
pandan plizyer lannen mwan.  
E mon’n war e konstate bann 
defayans ki bann 
Gouvernman in fonksyonn 
avek.  Mon’n osi konstat 
fristrasyon ki konman MNA 
mon’n war kot oule war keksoz 
avans pli devan.  Ki mannyer 
ou anmenn lofis Gouvernman 
pli pre se pou sa rezon ki mon 
bann departman pe angaz zot 
dan bann seri vizit avek bann 
MNA pou vin pli pre avek zot 
dan zot distrik pou anmenn sa 
bann zofisye lo teren.   
 Dan plas ler piblik i ekrir 
zot e zot pe pran problenm 
piblik zis from en parol lo en let 
zot ale zot war pou zot menm.  
E zot enfliyans sa desizyon lo 
sa teren pou zot menm akoz 
zot ganny peye pou zot fer sa 
se sa ki mon oule anmennen.   
 Ki tou fonksyonner piblik 
i travay dapre son manda ki in 
gannyen e dapre sa valer ki 
Gouvernman i donn li.  Mersi 
Mr Chairman.   
 
MR CHAIR  
Mersi VP.  Moman in arive pou 
nou pran en vot lo sa 2 heads.  
Zis pou remind bann Manm e 
bann dimoun ki a lekout sonm 
ki nou pou vot lo la anba 

Attorney General’s Office i 
annan R43milyon 189mil e 
anba Registration Division en 
sonm R21milyon 559mil.   
 Tou bann Manm, nou 
pou pran li konman en sel vot.  
Bann ki pour? Bann ki kont?  
Vot pou Departman anba 
Legal Affairs ki konpri sa 2 
antite Attorney General’s 
Chamber avek Registration 
Division i koumsa.  17 Manm 
in vot pour, 0 in vot kont e nou 
annan 14 abstansyon,  ki fer 
ki vot anba Legal Affairs 
Department in ganny aprouve. 
Mersi.   
 Nou ava prezan nou pou 
pran en break ziska 1er30.  
Mon ava remersi bann zofisye 
anba AG’s Office e Registration 
Division ki’n atenn sesyon la 
bomaten, mersi.  Lasanble i 
ava pran en poz ziska 1er30, 
mersi. 
 
 

(BREAK) 
 
 
DEPARTMENT OF DEFENCE 
 
MADAM CHAIR  
Bon a dir bonn apre midi tou 
Manm.  E nou resevwar ankor 
enn fwa Vis Prezidan dan 
Lasanble la apre midi pou nou 
prezant, konsider vot pou 
Bidze pou Departman 
Ladefans.   

 Si Minis, si VP i kapab fer 
en pti prezantasyon silvouple.  
Mersi. 
 
VICE PRESIDENT 
SEBASTIEN PILLAY 
Mersi Madanm Chair.  I en 
plezir pou ankor enn fwa dan 
Lasanble en plezir pou zwenn 
ou, ou ankor enn fwa dan 
Lasanble.  Madanm Chair mon 
pou pas lo Bidze Ladefans 
baze lo bann sif ki’n ganny 
mete dan Bidze.  Apre bann 
Manm i ava demann zot bann 
kestyon pertinan.  Bidze 
Ladefans i trouve lo paz 35 
dan liv Bidze pou lannen 
2026.  Departman Defans in 
ganny atribye en Bidze total 
430.9milyon ki Lasanble pe 
ganny demande pou aprouve.   
 Sa i en logmantasyon 
26milyon konpare avek Bidze 
revize pou 2025 ki ti 
R404.5milyon.  Lo kote saler, 
saler travayer Bidze in monte 
par 21.4milyon an total sa i an 
rezilta provizyon pou bann 
gratwite pou bann Solda dapre 
sa ki kalifye pou sa lannen, 
lenpak reentrodiksyon long 
service allowance ki 
Gouvernman ti fer commitment 
lo la.   
 Lenpak reentrodiksyon 
13enm mwan saler ki 
Gouvernman ti fer commitment 
lo la,  ki aprezan pe ganny 
prozekte lo en baz 100poursan 
e provizyon saler pou 
rekritman nouvo post holder e 

3 pos teknik adisyonnel pou 
staff sivilyen.   
 Anba goods and services 
i annan en logmantasyon 
16.7milyon e bann rezon 
prensipal i konm swivan;  dan 
kategori transportasyon ek 
travel Bidze in monte par 
R7.3milyon.  Sa i 
prensipalman pou karbiran 
pou bato ek avyon baze lo 
lakantite patrol ki’n ganny 
targete pou fer e osi en rezilta 
bann asset adisyonnel kot 
Gard Lakot.   
 Maintenance and repairs 
in mont par 33milyon e sa i 
pou bann kou reparasyon e 
mentenir bato e avyon.  E 
annakor avek zot plan 
mentenans ki permet sa bann 
asset i reste dan bon 
kondisyon operasyonnel.   
 Dan kategori materials 
and supplies i annan en 
logmantasyon 2.1milyon sa i 
prensipalman dan rasyon 
dapre bezwen operasyonnel.  
Parkont in osi annan 
rediksyon dan goods and 
services 22.9milyon dan 
grants sa i akoz donasyon en 
bato apele Boudeuse ki ti 
resevwar e rikorde dan Bidze 
2025.  R2.4milyon dan minor 
capital outlays anvi bann 

lekipman ki ti’n ganny 
prevwar pou aste 2025 in fini 
ganny konplete.   
 Lo kote non-financial 
assets i annan rediksyon 
R18milyon e sa i 

prensipalman an rezilta 
konstriksyon jetty ki’n preski 
fini terminen i reste pou fer 
bann lezot travay parey 
fencing asosye avek sa proze.   
 Madanm Chair zis pou al 
en pti pe an detay en pti pe plis 
an se ki konsern bann 
maintenance and repairs sa 
logmantasyon 33.35milyon i 
sipoze ed lefikasite Lafors 
Defans sirtou Gard Lakot.   
 An relasyon avek dry 
docking bann bato kot kan i 
neseser ganny fer.  I osi enkli 
bann logmantasyon an se ki 
konsern bann materials and 
supplies e sa logmantasyon i 
R2.377milyon.  I annan osi 
other uses of goods and 
services ki enkli 34 pwen - 
R341mil e osi i annan en bann 
lasirans pou bann avyon.   
 Anba minor capital 
outlays i annan bann lezot 
rekizisyon ki bezwen ganny fer 
Madanm Chair.  Lasanble i 
ava apresye ki serten 
lenformasyon an se ki konsern 
sa bann akizisyon i relye avek 
lefikasite, e lefikasite 
operasyonnel Lafors Defans, 
ki sa i a kapab ganny diskite 
anba Komite Defans ler sa 
bann detay i ava neseser pou 
zot diskite.   
 Avek sa Madanm Chair 
mon pou termin mon 
prezantasyon lo Bidze pou 
Ladefans e mon envit bann 
Manm pou demann zot bann 
kestyon.  Mersi. 



Verbatim Report NAS Sitting Tuesday 24th February, 2026 

67 
 

 
MADAM CHAIR 
Mersi.  Nou ava pran kestyon, 
Onorab John Hoareau. 
 
HON JOHN HOAREAU 
Mersi Madanm Chair.  Bonn 
apre midi VP avek ou 
delegasyon.  Mon ti a kontan 
konnen vi ki in annan lanons 
ki pou annan baz militer lo 
Assomption mon ti ava kontan 
konnen ki pou kontribisyon 
SDF dan an faver konstriksyon 
sa, sa baz si pou annan.  E dir 
nou konbyen e dir nou kot i 
aparet akoz nou pa war 
nanryen dan Bidze la lo sa 
size?  
 Anvi ki lanons ti dir 
poudir sa baz pou al konstrir 
byento,  eski i annan okenn 
plan ki’n ganny diskite ant 
Lenn avek Lafors Defans Sesel 
lo size ki kantite batiman pou 
annan, kantite dimoun pou 
annan ensidswit?  Mersi. 
 
VICE PRESIDENT 
SEBASTIEN PILLAY 
Mersi pou ou kestyon.  
Madanm Chair mon ava 
demann CDF pou konmans 
reponn sa kestyon and then 
mon ava konplet larepons.  
Mersi. 
 
MAJOR GENERAL OF THE 
DEFENCE FORCES 
MICHAEL ROSETTE 
Mersi VP.  Bonn apre midi 
Madanm Chair.  Bonn apre 

midi tou bann Manm Onorab.  
E Onorab mersi pou ou 
kestyon.  An se ki konsern 
Assomption mon krwar si i 
annan keksoz ki zot deza 
okouran ki Lafors Defans i 
deza annan serten batiman lo 
Assomption ki pe host en 
stasyon radar e  en fasilite ki 
nou kapab loz nou bann solda 
laba.   
 Nou le anbelir lo la pou 
kapab fer li dan en pti pe pli 
konvenab, pli gran pou nou 
kapab cater pou bann bato ek 
nou bann avyon letan i laba.  
Si ou get byen Assomption li 
menm son pozisyon i dan en 
pozisyon tre stratezik dan 
larantre kannal Mozanbik.  I 
annan en kantite aktivite ki 
pase otour sa rezyon dan 
lantre kannal Mozanbik.  Nou 
annan nou bann teritwar ki 
laba nou annan Aldabra, 
Assomption li menm, nou 
annan Cosmodelo avek Astove 
ki dan sa zanmerant.   
 E kantite aktivite ilegal ki 
pase i enportan ki nou annan 
en prezans permanans pou 
mentenir nou souvrennte lo sa 
bann zil dan sa rezyon.  Alors 
par annan en fasilite pli elarzi 
ki nou annan la aktyelman i 
pou permet nou pou kapab fer 
ravitayman - savedir donn fuel 
nou bann bato.   
 Nou’n fini annan 
laranzman avek SEYPEC pou 
kapab annan bann stokaz fuel 
pou avyon avek bato pou 

Assomption.  Airstrip 
Assomption in deza agrandi 
sorti 1285met pou vin apepre 
2000met la enkli lalimyer.   
 Me i still mank ankor 
bann serten fasilite pou nou 
kapab cater pou tou ler nou 
annan prezans nou bann bato 
laba.  E sa fasilite i pou ganny 
manned par Solda Seselwa e 
pou annan en zofisye ki 
responsab laba pou asire ki sa 
fasilite i anba komann tou 
Seselwa ki la.   
 E se sa ki nou oule fer se 
agrandi nou, nou prezans dan 
sa rezyon e, e asire ki nou 
kapab patrol, fer sirveyans e 
patrol dan sa rezyon napa 
aktivite ilegal ki afekte nou 
bann resours ki prezan laba 
dan sa rezyon.  Mersi.  
 
MADAM CHAIR 
Proceed VP. 
 
VICE PRESIDENT 
SEBASTIEN PILLAY 
Mersi Madanm Chair.  Mersi 
Onorab pou ou kestyon.  
Onorab ou a note atraver sa 
Bidze ki devan ou ozordi i 
napa en konponan pou sa 
fasilite.  Akoz sa i enkorpor 
parey CDF in eksplike en 
travay konpreansiv ki bezwen 
ganny fer, pou etablir ki bann 
mankman ki annan pou asire 
ki ler nou deplway nou bann 
solda Seselwa nou deplway zot 
pa zis dan konfor pa ki Solda i 

bezwen ganny deplwaye dan 
konfor.   
 Be zot ganny deplwaye 
avek bann resours neseser 
pou zot kapab fer travay ki zot 
bezwen fer.  Ou a note Onorab 
an se ki konsern IUU fishing 
dan sa rezyon e bann aktivite 
ilegal san pran kont bann 
aktivite ilegal ki annan pou fer 
avek tranzaksyon bann 
transpor maritim.   
 Bann, bann aktivite par 
egzanp parey narkotik oubyen 
trafik zarm tousala i poz en 
risk pou Sesel.  Me pa zis sa i 
pou poz en risk Assomption la 
ki’n annan diskisyon avek 
ansyen Gouvernman.   
 E bann devloper Katari 
pou met en, pou annan en 
devlopman lo sa zil.  Se pou sa 
rezon ki i neseser pou annan 
en lizye lo kwa ki pe pase dan 
sa rezyon.  IUU fishing li menm 
li i account pou en gran perd 
sibstansyel ekonomikman pou 
nou pei.   
 E sa i pe osi deplete nou, 
nou stok enn bann 
lenformasyon ki nou’n kapab 
gannyen se an relasyon avek 
IUU fishing e lafason ki zot sa 
pe ganny fer par serten, par 
serten bann dimoun ki pe fer 
sa aktivite.   
 I, i ras ker pou war ki ou, 
ou pou annan ou at least 4mil 
lanmson ki pe ganny large a 
lafwa dan sa en moman.  E 
plizyer laliny ki pe ganny met 

tranpe e sa i pe, i pe deplete 
nou stok pwason.   
 E i en landrwa sansib e 
alors i enportan pou nou 
prezans pou nou enforce 
proteksyon.  An sa ki konsern 
lagreman Onorab i napa 
okenn lagreman an relasyon 
avek Assomption.  Mersi. 
 
MADAM CHAIR  
Onorab Vidot. 
 
HON AUDREY VIDOT 
Mersi Madanm Chair.  Bonn 
apre midi ankor enn fwa tou 
Manm e nouvo delegasyon ki’n 
zwenn nou.  Mon kestyon i 
relye avek logmantasyon ki 
mon’n war anba SP2 kot 
military training pou defans.  
Kot other allowances mon war 
i annan en logmantasyon 
konpare avek lannen 2025 osi 
byen ki i annan en training fee 
ankor mon war en lot 
logmantasyon,  ase signifikan 
mon ti le demann avek panel, 
eski sa bann logmantasyon ki 
ladan espesyalman lo kote 
training nou konnen zot annan 
en seksyon kot Coast Guard,  
ki zot lo kote militer zot donn 
training ki bann in-house 
trainers.   
 E ki zot annan bann, 
bann local training ki zot donn 
bann lezot kad zofisye.  Eski 
zot pe benefisye atraver sa 
bann allowance ki mon’n war 
in ogmante?  E osi sa bann 
training eski i pou bann 

training for lokal oubyen i pou 
annan ki pe konsantre osi 
loportinite pou nou bann solda 
ganny serten training 
aletranze?   
 E mon, mon ti ava voudre 
konnen si sa pe focus lo nou 
bann plis nou bann zofisye 
Seselwa e non pa bann etranze 
parey nou pe ganny dir pou 
annan serten baz militer 
Assomption.  Kot petet zot a 
krwar, Seselwa a krwar poudir 
larzan pa pe ganny envestir 
avek nou dimoun.  Mersi. 
 
MADAM CHAIR  
Proceed VP. 
 
VICE PRESIDENT 
SEBASTIEN PILLAY 
Mersi Madanm Chair.  Mon 
ava demann CDF pou reponn 
premye parti kestyon and then 
nou ava reponn sa lot bout.  
Mersi. 
 
MAJOR GENERAL OF THE 
DEFENCE FORCES 
MICHAEL ROSETTE 
Mersi VP.  Mersi Madanm 
Chair.  E Onorab ou kestyon i, 
i tre pertinan i valab akoz sa 
larzan logmantasyon pou 
prensipalman i pou nou bann 
Seselwa ki dan militer pou nou 
kapab train zot swa lokal 
oubyen overseas lo la.   
 E bann, i annan bann 
allowance pou bann 
lenstrikter e deza in-house e ki, 
ki qualified konman instructor 

lo la.  Me mon ava pas avek 
mon Financial Controller i 
kapab donn ou bann detay ki 
mannyer pou marse sa.   
 
FINANCIAL CONTROLLER 
AGNES MADELEINE  
Bonn apre midi Madanm 
Chair.  Bonn apre midi tou 
Manm Onorab prezan.  Mersi 
pou ou kestyon Onorab.  With 
regards to other allowances ki 
anba progranm 1.2 pou 
military training, i annan a 
logmantasyon akoz nou annan 
provizyon pou bann rekritman 
adisyonnel pou bann solda.   
 E tou bann nouvo recruit 
i ganny peye anba sa 
progranm 1.2 e ler zot konplet 
zot training la ki zot ganny 
allocate dan bann diferan unit.  
So sa diferans dan other 
allowances i pou saler bann 
other allowances bann recruit.  
Lo kote anba training fees ki 
anba sa progranm 1.2 sa i 
relye avek bann training ki 
ganny ofer pou solda e osi pou 
sivilyen dan Lafors Defans.   
 Pou lo kote bann training 
aletranze nou plito i annan en 
pe ki ganny anba training fees.  
Me selman lamazorite nou 
bann training i fully funded by 
nou bann partner.  E sa nou 
fer provizyon pou zot per diem 
e sa i ganny trouve anba 
progranm 1.1 anba Bidze 
overseas subsistence 
allowance.  Mersi Madanm 
Chair. 

 
MADAM CHAIR  
Alright.  VP proceed. 
 
VICE PRESIDENT 
SEBASTIEN PILLAY 
Yes Madanm Chair, enn bann, 
enn bann travay ki SDF pe fer 
la se aktivman rod loportinite 
training pou bann efektiv dan, 
dan lafors.  Akoz i enportan 
pou kontinyen pou ki Lafors i, 
i evolye e pou sa rezon i annan 
bann diferan prosedir ki zot 
swiv e bann travay ki zot fer 
avek bann lezot partner.   
 I annan bann training ki 

SDF i kapab afford pou anvoye 
me parey nou tou nou konnen 
resours i enportan.  E training 
dan domenn militer i pa en 
keksoz ki tou dimoun i ofer.   
 Se alors i, i annan 
langazman Gouvernman pou 
asire ki bann efektiv dan 
Lafors a tou nivo i kontinyen 
ganny training.  I kontinyen 
ganny professional 
development e sa i form parti 
en diskisyon pli larz ki pe 
ganny entamer avek bann 
lotorite konsernen pou war ki 
mannyer an se ki konsern 
bann Schemes of Service atase 
ek bann travay ki bann solda 
pe fer ozordi.   
 Ki bann travay ki bezwen 
ganny fer pou amelyor bann 
kondisyon.  Me tousala i bann 
keksoz ki bezwen ganny fer 
dan en fason konpreansiv.  
Akoz si ou fer li dan en fason 

piecemeal i pou annan dimoun 
ki pou benefisye i annan 
dimoun ki pou pa benefisye.   
 So ou bezwen fer sir 
poudir ler ou fer li ou fer li 
byen e ki benefis i ganny 
donnen a tou nivo.  Enkli 
loportinite pou sa bann 
dimoun i ganny professional 
development training.  Mersi. 
 
MADAM CHAIR  
Onorab Tirant. 
 
HON COLIN TIRANT 
Mersi Madanm Speaker.  
Bonn apre midi VP.  Bonn apre 
midi panel.  Mon kestyon i ki 
dan lepase Lafors Defans i 
deza ganny dir ki poudir Lenn 
pou fund en jetty pou zot lo 
Assomption.  E sa zanmen in 
arive e ki nou’n war 
Gouvernman Sesel a lafen 
dizour ki’n bezwen antreprann 
proze.   
 Akoz ki la ozordi zour 
nou bezwen war nou, akoz ki 
nou bezwen war Lenn ozordi 
pe vin devan pou li fer sa proze 
pou nou ki nou ti’n deza fer 
enn e ki lanpler sa proze i ete?  
Mon ti a kontan konnen e 
lepep ti a kontan konnen ki 
lanpler sa proze i sipoze ete lo 
Assomption.   
 E mon dezyenm kestyon 
i ki bann bezwen ki Coast 
Guard pou, zot pou kapab fer 
avek en patrol dan zanmerant 
Assomption e Aldabra?  Eski 
sa i, i deza pe ganny fer la 

aktyelman ouswa ler sa proze 
pou ganny fer ki sa pou ganny 
entansifye?  Mersi. 
 
VICE PRESIDENT 
SEBASTIEN PILLAY 
Mersi Madanm Chair.  
Madanm Chair mon i napa en 
jetty lo, lo Assomption Onorab.  
Annefe enn bann rezon akoz 
sa proze devlopman ti ganny 
sa stop notice, sete akoz 
lagreman ki ti’n ganny mete 
dan enn bann, enn bann 
clause ki ti’n ganny mete dan 
lagreman pou fer sa proze 
devlopman lo Assomption.   
 Sete zisteman pou 
konstrir en jetty pou ou donn 
sa ki ou apel en bio security 
corridor,  dan plas ki bann, 
bann bato, bann barges i vin 
direk lo lans zot offload an 
deor.  E avan ki okenn lezot 
keksoz i ariv ater i pas atraver 
sa jetty.   
 Gouvernman Sesel pa’n 
fer sa jetty akoz i napa 
konsiderasyon zanmen in deza 
annan lagreman avek Lenn 
pou fer sa jetty.   
 Going forward la sa jetty 
ki ou pe koz lo la kot i ete, i 
form parti enn bann 
kondisyon biosekirite, bio 
biodiversite dan sa proze 
devlopman Assomption ki pa 
ti’n ganny met.   
 Ki aprezan bann devloper 
in bezwen war li neseser pou 
zot meet sa kondisyon.  Akoz si 
zot pa meet sa kondisyon then 

i pa fer sans pou zot kontiny 
zot proze akoz zot pou 
kontinyen ekspoz Assomption, 
ekspoz Aldabra.   
 Prezan an plis ki sa 
prezan i pou reste prezan pou 
SCG Coast Guard war prezan 
ki bann bezwen ki li i annan 
an relasyon avek sa jetty.  
Akoz i napa involvement 
oubyen lagreman avek Lenn 
an relasyon avek sa.   
 Mon ava les CDF pou 
elabore lo bann lezot kestyon 
efektiv an se ki konsern Coast 
Guard.  Mersi. 
 
MAJOR GENERAL OF THE 
DEFENCE FORCES 
MICHAEL ROSETTE 
Mersi VP.  E mersi Madanm 
Chair.  Mersi Onorab pou ou 
kestyon.  Mon krwar letan nou 
pe koz sa bann zil ki pou Sesel 
nou bezwen dan nou lespri 
annan petet en vizyon zistans 
ki i ete avek Mahe isi kot nou 
annan nou baz prensipal.   
 Ki anmenn en fakter 
enportan si nou bezwen annan 
en lentervansyon lo sa bann 
zil.  Si mon donn ou en pti pe, 
en pe perspektiv ki mannyer i 
ete se Assomption, Aldabra 
pou nou kapab sorti Mahe pou 
nou kapab ariv laba dan nou 
bato i pran nou plis ki 2zour 
edmi a 3zour pou ariv laba.   
 E dan en avyon pou nou 
ariv Assomption i plis ki 
3erdtan.  Okenn keksoz 
aktivite ilegal ki pase lo sa 

bann zil pou kapab arive 
entervenir si ou napa en 
prezans laba 2zour-3zour apre 
i kapab tro tar bann aktivite in 
fini pase.   
 Sa dimoun ki’n vini in fer 
komit en lenfraksyon i kapab 
in fer in ale.  Alors i enportan 
ki nou annan sa prezans laba, 
pou nou kapab fer en 
lentervansyon avan keksoz i 
deteryore.  Ki nou oule lo 
Assomption se ozordi parey 
mon dir ou nou annan serten 
fasilite pou nou solda kapab 
dormi ater.   
 Pou nou kapab kit en 
bato ek en avyon laba i mank 
nou serten mwayen.  Parey 
mon’n dir lo kote bato nou 
bezwen annan en stok fuel 
laba, ler nou bato i al laba i 
kapab reste li 1mwan-1mwan 
edmi-2 mwan laba letan ki i fer 
bann patrol.  E si i annan 
okenn lensidan i kapab fer 
lentervansyon.  Nou bezwen 
enstal bann tenk pou kapab 
asire ki bato i kapab re-fuel.  
Nou bezwen annan plis fasilite 
ater pou bann solda ki bato, ki 
ler bato i laba i kapab al ater 
pou detann pou fer bann lezot 
aktivite.   
 Avyon osi i pou parey, 
avyon i pou bezwen annan 
bann stokaz pou fuel si ou pou 
repozisyon avyon laba i 
bezwen kapab ale fer patrol 
vini re-fuel e repatrol ankor.   
 Si i annan bann pti 
travay pou fer swa lo avyon 

swa lo bato laba ou bezwen 
annan bann pti fasilite 
workshop, bann keksoz ki 
kapab servi pou repar ou bato 
letan i laba.   
 Si ou napa tou sa bann 
fasilite laba i pa vo lapenn ou, 
ou laba e dimoun pou vini pou 
vole ou pa pou kapab fer 
nanryen.  Alors se sa ki nou le 
pou le fitir nou annan sa bann 
fasilite pou nou kapab kit 
annan en prezans laba 
permanans, pou nou kapab 
fer nou bann loperasyon laba 
san ki nou bezwen retourn 
Mahe ki pran enta i pan 
detrwa zour pou sa.  Se sa ki 
nou kapab dir ki nou, nou 
lentansyon pou lavenir.  
Mersi. 
 
MADAM CHAIR  
Onorab Loze. 
 
HON JOHAN LOZE 
Mersi Madanm Speaker.  
Madanm Speaker mon pou 
profite konman mon annan 
mikro pou fer rapel Lasanble 
ki diran 6enm Lasanble.  
Lasanble ti ganny enformen 
konm kwa ki i kout SDF 
R3milyon pou mobiliz en bato 
pou al fer patrol laba dan bann 
dan sid e sa ti in swivan 
kestyon dan Lasanble.   
 Madanm Speaker an 
2010 - UAE ti siny en lakor 
$15milyon avek Sesel pou 
konstriksyon en baz lo zil 
Perseverance.  Swivan sa lakor 

parti SNP ti ensiste ki i pe fer 
baz pou UAE. Zot ti menm 
pibliy en lartik dan zot zournal 
Regar kot zot ti montre portre 
dapre zot en moske dan milye 
baz ki ti pou UAE.   
 Now mon premye 
kestyon pou CDF, eski Bidze 
2026 i reflekte en baz Coast 
Guard Perseverance pou Sesel 
ouswa ou met sa baz Coast 
Guard Perseverance pou UAE?  
Akoz nou bezwen etabli 
klerman si sa bann dimoun 
laba lot kote pe koz menm 
mansonz menm lalang depi 
lannen 2010 ziska ozordi?  Sa 
i mon premye kestyon.   
 Mon dezyenm kestyon 
Madanm Speaker sa zil ki apel 
Assomption mon krwar i pou 
Sesel i apartyen souvrennte 
Sesel, prezan mwan, mon anvi 
konnen mon ki annan laba ki 
nou bezwen kasyet ki fer ki 
anpese ki nou Coast Guard pa 
kapab met lipye laba.   
 Ki nou’n promet sa bann 
Katari ki nou bezwen lager 
lebra kase prezan pou anpes 
nou solda, nou Coast Guard 
mont lo nou zil nou teritwar 
nou popoyete? Sa ki nou anvi 
konnen ozordi mon Madanm 
Speaker.   
 
MADAM CHAIR  
VP. 
 
VICE PRESIDENT 
SEBASTIEN PILLAY 

Mersi Madanm Chair.  Mon 
ava permet CDF pou reponn 
serten morso kestyon apre 
mon ava, mon ava konklir 
larepons.  Mersi. 
 
MAJOR GENERAL OF THE 
DEFENCE FORCES 
MICHAEL ROSETTE 
Ok, mersi VP.  Mersi Madanm 
Chair.  E mersi Onorab pou ou 
kestyon.  Mon krwar keksoz i, 
i tre senp. Perseverance wi ti 
en finansman baz Coast 
Guard, ti en finansman United 
Arab Emirates ki ti finanse pou 
fer sa baz.   
 E nou tou nou ti war ki 
ler baz ti fini ti ganny handover 
avek Gouvernman Sesel e se i 
anba komann Coast Guard 
Sesel sa baz.  An se ki konsern 
Assomption bann finansman 
ki’n fer lo bann fasilite ki 
egziste ozordi ti ganny fer par 
Lenn.  E sa bann fasilite ozordi 
i pou Sesel. E i anba komann 
Seselwa. Napa Endyen ziska 
prezan dan bann fasilite ki 
deza egziste Assomption pou le 
moman napa, napa pou le 
moman e menm pou le fitir osi 
i pou parey, parey.  Mersi. 
 
 
 (APPLAUSE) 
 
MADAM CHAIR  
Ok VP. 
 
VICE PRESIDENT 
SEBASTIEN PILLAY 

Mersi Madanm Chair.  
Madanm Chair si Komite 
Ladefans i, i angaz li pou fer en 
vizit kot baz Gard Lakot Sesel 
ozordi i an egzistan,  zot pou 
war ki i annan resaman fek 
ganny konplete atraver gidans 
leadership SDF ozordi pa en 
jetty akoz si ou apel li en jetty 
i bokou pli gro ki en jetty.   
 Me in annan en 
ekstansyon e si oule nou’n 
konstrir en quay kot bann 
bato i kapab ganny mete.  E 
apre ki sa proze in pran plizyer 
retar oparavan, nou’n akseler 
son lenplimantasyon e i pe 
ganny konplete e la i lo son 
bann faz final pou fer son 
fencing ek son drenaz e i en 

baz Gard Lakot Sesel manned 
par Se..sel..wa!   
  
 (APPLAUSE) 
 
VICE PRESIDENT 
SEBASTIEN PILLAY 
Dan Polisi SDF tou son policy 
document napa en landrwa 
ki’n ekrir ki komann 
operasyonnel okenn son 
fasilite i ganny donnen a 
okenn lezot lafors ou 
resortisan.   
 Komann prensipal tou 
son fasilite i reste anba kontrol 
Lafors Defans Sesel ozordi 
reprezante par CDF akote 
mwan Brigadye Zeneral e 
Depite CDF ki la lot kote ki la 
obor nou pe siport nou 

prezantasyon ozordi apre 
midi.   
 E Assomption pou parey. 
I pou en fasilite Coast Guard ki 
pou ganny managed, kontrole, 
manned par Se..sel..wa!  
Mersi. 
 
MADAM CHAIR  
Onorab Savy. 
 
HON DOMINIC SAVY 
Mersi Madanm Speaker.  
Bonn apre midi tou dimoun 
dan Lasanble, Minis, VP avek 
ou delegasyon.  Mon ti a 
voudre demann mon konnen 
CDF ou’n tous en pe lo la.   
 Selman mon ti a kontan 
demann ou avek devlopman 
nou bann zil elwanye, 
notaman en lotel lo 
Assomption san bliy nou bann 
peser ki osi frekant sa rezyon,  
ki lanpler oubyen grander 
fasilite ou panse Coast Guard i 
bezwen pou li permet asir 
sekirite e servis e garanti 
servis resers ek softaz dan sa 
rezyon?  Mersi Madanm 
Speaker. 
 
VICE PRESIDENT 
SEBASTIEN PILLAY 
Madanm Chair CDF i a reponn 
lo serten efektiv operasyonnel 
e mon ava reponn lo 
lenfrastriktirel parey nou’n 
deza travay avek baz lakot.  
Mersi. 
 

MAJOR GENERAL OF THE 
DEFENCE FORCES 
MICHAEL ROSETTE 
Mersi VP e  mersi Madanm 
Chair.  Mersi Onorab pou ou 
kestyon.  Parey mon’n refer 
sorti en pe pli boner, fasilite ki 
nou bezwen laba se fasilite 
pou kapab cater pou annan 
bato Coast Guard laba pou li 
kapab fer patrol dan sa 
rezyon.   
 Mon’n koz rezyon 
Aldabra i kouver Aldabra, 
Assomption, Astove, 
Cosmoledo.  E si ou pou al pli 
lwen nou annan Farquar, 
Providence bann lezot zil.  E 
nou mwayen se prensipalman 
se annan enn ou de bato pli pti 
ki kapab fer lakot e bann ki 
kapab fer, al pli o larz, pou 
kapab entervenir pou kapab 
fer sirveryans osi e okenn pou 
detekte okenn aktivite ilegal ki 
pase.   
 E osi nou pou bezwen 
annan fasilite erport i deza la 
Assomption pou cater pou nou 
avyon pou li kapab ganny 
repozisyonnen pou en peryod 
letan ler i neseser, pou li fer 
sirveyans dan sa rezyon ki 
mon’n mansyonnen.  Se sa 
prensipalman fasilite, me ater 
ou konnen ou bezwen fasilite 
pou bann zonm ou bezwen 
cater pou bann crew avyon zot 
pou reste ater dan bann 
fasilite.   
 Nou pou annan crew ki 
manned pou radar ater fasilite 

pou zot.  E fasilite osi pou crew 
bato ki zot kapab vin ater 
annan en fason detann annan 
en fason rekreasyonnel ater 
pou zot.  Se sa bann fasilite ki 
nou pou bezwen pou, pou sa 
stasyon laba Assomption.  
Mersi. 
 
VICE PRESIDENT 
SEBASTIEN PILLAY 
Madanm Chair sa bann fasilite 
pou reprezant en lenvestisman 
pa zis pou Lafors Defans me 
osi pou nou pei.  Rezondet pou 
sa i akoz ozordi en konponan, 
en konponan lenformasyon ki 
nou pe gannyen se zisteman 
atraver bann peser.   
 E se zot ki pe alert 
Lotorite konsernen lo plizyer ki 
pe pase.  I annan zot i menm 
sey filmen a risk zot prop lavi.  
E souvandfwa i ras ker pou 
war kalite aktivite ki serten 
lezot dimoun i vin fer dan nou 
delo teritoryal.   
 E ler CDF pe koz lo 
Cosmoledo i pe koz lo Astove, 
Cosmoledo i en landrwa avek 
enn, avek biodiversite osi 
signifikan,  i kapab vin enn 
bann controlled islands e 
ozordi napa okenn 
lenfrastriktir lo Cosmoledo.  
Me ki nou’n war letan ou al 
Cosmoledo ou war bann 
diferan kalite pti shack ki’n 
ganny fer par bann nou pa 
konnen nou pa kapab blanm 
okenn lezot pei dan Lasanble 
Nasyonal.   

 Me nou konnen zot sorti 
dan lezot pei larezyon zot vin 
reste lo sa zil, zot retir 
barbara, zot retir pwason, zot 
touy torti e apre zot ale.  E i 
difisil by the time ki Coast 
Guard in kit Mahe pou li ariv 
laba pou li fer okenn travay 
efektiv ou kapab fer 
apreansyon oubyen deal avek 
sa sityasyon.   
 Dezyenmman si nou 
regard kou karbiran pou 
deplwaye sorti Mahe a sak fwa 
ki pou annan en loperasyon 
nou kapab konpran ki 
mannyer sa efektiv i vin pli 
difisil.  Alors nou bezwen 
deplway toultan en pli gro 
bato.  E sa ki Lafors Defans in 
fer akoz zot annan konesans 
dan bann keksoz.  E parey 
CDF in anonse zot bann 
eksper dan sa domenn e zot pe 
fer li zot pe protez nou pandan, 
pandan plizyer lannen.   
 E mon krwar nou devret 
felisit travay ki nou Coast 
Guard i fer e nou bann zonm 
dan lafors dan Lafors Defans e 
nou bann fanm dan Lafors 
Defans osi,  pou, pou realize 
poudir si ou annan pli pti bato 
me ki kapab ravitaye from 
Assomption e fer zot patrol 
dan larezyon i vin pli efektiv, i 
vin pli efikas, i vin pli vit.   
 E zot in envestir dan 
bann bato ki bokou pli vit e ki 
kapab anmenn bann zonm lo 
sa efektiv lo sa scene byen 
avan ki sa bann dimoun i 

kapab kit sa landrwa.  So pou 
protez sa landrwa e sa i ava 
ede osi ogmant bann aktivite 
touristik ki kapab arive pa ver 
Aldabra, me pli ba ver Astove e 
Cosmoledo e permet nou 
annan en lizye laba.   
 Sirtou lefe ki fodre nou 
pa bliye ki piratri pa ankor fini 
i ankor la e a tou moman i 
kapab retournen e ler sa pou 
vini pou afekte nou tou dan 
lesans ki kou lasirans pou 
bann bato pou monte.  E sa i 
fer ki kou marsandiz ki pou 
ariv ater lo Mahe osi pou 
monte.  Mersi Madanm Chair.   
 
MADAM CHAIR 
Onorab David. 
 
HON ROBERT DAVID 
Mersi Madanm Chair.  Bonn 
apre midi.  Bonn apre midi Vis 
Prezidan.  Mon kestyon pou 
Vis Prezidan i eski Vis 
Prezidan i kapab enform 
Lasanble si ki Bidze pe fer 
provizyon pou okenn keksoz 
pou bann ansyen solda?  
Mersi. 
 
VICE PRESIDENT 
SEBASTIEN PILLAY 
Mersi Onorab pou ou kestyon.  
E i en kestyon tre pertinan. E 
annefe, annefe yer menm 
ankor nou’n ganny sa 
diskisyon avek SDF.  Dan tou 
lankadreman militer i annan 
sa ki ou apel en, en konponan 
veteran.   

 E i annan en konponan 
veteran ozordi me selman sa ki 
SDF pe, pe rod fason pou fer se 
elarzi zisteman pou enkorpor 
bann dimoun bann ansyen 
servicemen.  Sa ki nou bezwen 
prezan apresye lefe se ki 
apriyori ozordi SDF son, son 
drwa de regar i bezwen lo bann 
efektiv aktiv dan lafors.   
 Savedir asire ki sa bann 
dimoun i kapab deplwaye fer 
zot louvraz, fer zot travay a tou 
moman ki zot ganny demande 
pou fer avek lekipman 
neseser.   
 Me i osi montre ou ki ou 
bezwen annan en prosedir 
okip sa bann dimoun ler zot 
fini.  E se sa travay ki 
Gouvernman pe fer pou etablir 
sa bann lankadreman.   
 I pa pou en travay ki zis 
SDF i pou bezwen fer Lafors 
Defans i pou bezwen fer.  I pou 
osi pou Gouvernman an 
zeneral pou bezwen fer an 
partenarya avek SDF,  pou 
etablir sa proper lankadreman 
i kapab annan bann 
Lasosyasyon ki formen e sa 
Lasosyasyon i a vin sa baz 
interface si oule sa baz kontak 
ki i ava annan ant bann 
veteran e SDF ozordi.   
 Sa ki nou, nou bezwen 
konpran se ki travay ki SDF pe 
fer ozordi pou moderniz lafors 
i enn ki signifikan.  E zot mon 
war sa, sa lanvi nou war sa 
lanvi e Prezidan pe ankouraz 
zot pou kontinyen fer sa.  E 

pare pou donn zot tou sipor 
pou asire zisteman ki i annan 
modernizasyon dan lafors.  Me 
osi avek resours neseser pou 
zot kapab fer sa travay ki zot 
annan pou fer.  E mon krwar i 
pou nou menm nou, nou pou 
war sa, sa rezilta apre.   
 So an se ki konsern 
veteran i annan en bon travay 
ki pe ganny fer i pa pou vin en 
konponan dan sa Bidze.  Me i 
pou plito en travay diskisyon 
akoz nou bezwen etablir son 
lankadreman byen pou asire 
ki ou take care of sa dimoun 
ki’n donn ou sa servis.  Fodre 
ou pa bliye i pa en Brigadye 
Mazor Zeneral pou osi vin en 
veteran.   
 E pou sa servis ki’n 
donnen zis parey Depite CDF 
laba zot pou osi vin bann 
veteran.  So i enportan ki nou 
annan en konfigerasyon 
Lanmerik i annan son, son vye 
Association, e i annan bann 
lopital menm ki striktire otour 
sa.  Me li i annan bokou plis 
resours so nou bezwen borrow 
bann pli bon practice prenan 
kont bann resours ki nou 
annan pou nou kapab met li 
an plas.  Mersi.   
 
MADAM CHAIR  
Onorab Adelaide. 
 
HON FRANCOIS ADELAIDE 
Mersi Madanm Chair.  Bonn 
apre midi tou dimoun.  En, en 
bonzour spesyal pou Mazor 

Zeneral avek ou lekip.  Mazor 
Zeneral ler mon pe get zot 
manda Lafors Defans i sa sel 
lafors militer lawful ki ganny 
sa manda pou protez nou 
souvrennte avek nou bann 
lentegrite teritoryal natural, 
national interest.   
 Be mwan ler mon’n tande 
avek en, en konferans de pres 
kot Prezidan Herminie i ti fer 
resorti, mon pa pe konpran la 
mon le konpran poudir Lenn 
ek Sesel pou travay an 
partenarya ok pou en baz Gard 
Lakot.   
 E ler mon pe dir en baz 
Gard Lakot mon ti a kontan 
petet ou tir, akoz ou ki 
mandate ou petet ou kapab 
eksplik nou byen,  eski sa baz 
lakot i en baz militer ouswa en 
baz sivilyen zis pou fer nou 
dimoun konpran byen lo 
Assomption, ki zot annan lide 
fer? 
  E i annan bann koze dan 
bann medya enternasyonal ki 
Lenn pe vin avek Sesel pou fer 
en baz militer lo Assomption.  
So mon ti, ti ava anvi ou 
eklersi sa eski petet ou pa 
konnen, eski petet ti ou’n 
desizyon ou’n ganny konsilte 
dan sa baz lakot ou dan sa baz 
militer? Ouswa i en 
konversasyon ki pou le 
moman ou ankor an deor?   
 Mon dezyenm kestyon se 
in regards to bann depans 
avek petet bann keksoz ki zot 
pou bezwen parey bato avek 

avyon, eski kantite larzan nou 
pe war dan sa Bidze pou sirtou 
maintenance? 
   E eski i vo lapenn nou 
kontinyen ganny sa bann kado 
ouswa plito Lafors Defans i rod 
son larzan pou li aste keksoz 
en pe nef, pou ki nou pa war 
bokou bann depans parey nou 
ti dir bomaten bann zafer loto?  
Mersi. 
 
MADAM CHAIR 
Bon avan mon pas laparol 
avek panel i reste nou 25minit 
pou nou konsider sa enn vot, 
si bann members i kapab gard 
zot kestyon kourt silvouple.  
VP? 
 
VICE PRESIDENT 
SEBASTIEN PILLAY 
Mersi Madanm Chair.  Mon 
ava les CDF konmans reponn 
kestyon Onorab and then mon 
ava, mon ava konklir.  Mersi. 
 
MAJOR GENERAL OF THE 
DEFENCE FORCES 
MICHAEL ROSETTE 
Mersi VP.  Mersi Madanm 
Chair.  Mersi Onorab pou ou 
kestyon.  Mon krwar Sesel 
parey ou’n mansyonnen i en 
sel militer e nou manda i sorti 
dan nou, dan Konstitisyon e 
dan Defence Forces Act.   
 E nou travay avek plizyer 
partner dan plizyer domenn, 
Lenn i enn e i asiste nou dan 
plizyer domenn.  E si i annan 
en lasistans ki’n ganny 

demande ek Lenn pou asiste 
nou pou fer serten 
konstriksyon e en demann 
pou fer en konstriksyon pou 
Coast Guard pou Lafors 
Defans Sesel.  Setou ki pou 
reste pou Lafors Defans Sesel.  
 Nou travay plizyer avek 
lezot partner osi i annan 
plizyer lezot partner ki donn 
nou bann lasistans.  Mon 
kapab mansyonnen UAE in 
donn nou en baz avan, i annan 
Lafrans osi ki ed, nou annan 
Lanmerik osi ki ed nou.  
Tousala i bann partner ki nou 
travay ansanm avek pou, pou 
kapab kontinyen devlope pou 
nou avanse lo la.   
 E nou, nou tret tou nou 
bann partner parey si zot pare 
pou asiste nou.  Nou war ki i 
en, i en donasyon i en keksoz 
ki pou servi nou byen, i pou 
reste pou nou, nou pa war 
okenn difikilte pou fer sa.  Me 
an se ki konsern bann 
lekipman ki nou pou servi 
laba, nou’n deza annan en, en 
laflot bato.  Nou avyon nou 
annan detrwa. Nou pe travay 
pou war si nou kapab ogmant 
nou kantite avyon ki nou 
annan.   
 Me bato nou deza annan 
dan nou laflot ki nou kapab 
tire pou en repozisyonn 
Assomption pou le moman 
pou fer bann patrol laba.  
Mersi. 

VICE PRESIDENT 
SEBASTIEN PILLAY 
Madanm Chair enn bann, enn 
bann kestyon ki Onorab in 
demande, in demann lo 
spesifikasyon lo bann kou 
mentenans.  Ler mon ti fer 
prezantasyon mon ti prezant 
serten sif lo Onorab mon ava, 
mon ava repas lo la.   
 Par egzanp kou 
mentenans i annan apepre 
R33.3milyon sa kou 
mentenans i pa pou zis en 
bato i pou plis ki en bato.  Mon 
pa war li neseser pou mon a sa 
moman pou devwale lekel bato 
oubyen kantite bato ki pe al 
fer, ki pou al fer antou ki pou 
al fer reparasyon a ki moman 
zot pe al fer.   
 Sa i ava en diskisyon ki 
Komite Ladefans i kapab fer 
pou zot konn bann efektiv.  
Akoz ou a konpran poudir sa 
lenformasyon i en 
lenformasyon ki permet okenn 
dimoun an deor konnen ki a 
tou moman ki kapasite efektiv 
pou fer response an relasyon 
avek aktivite ilegal ki pe arive.   
 Dezyenmman an se ki 
konsern mentenans lo bann 
avyon tou e sa i menm parey i 
annan kou mentenans. Ki 
fodre nou, nou apresye i ki i 
annan menm lenstans kot 
lezot lafors in vin Sesel e 
regard efektiv ki zot annan zot 
in sirpriz par kapasite efektiv 
ki nou annan menm si zot in 
vin atraver bann don e bann, 

bann lakor bilateral ki nou 
annan lo sipor.   
 Sesel i exercise en policy 
kot i napa okenn lagreman 
spesifik ou spesyal avek 
okenn, okenn lezot pei an se ki 
konsern korperasyon 
ladefans.  E i korpere avek tou 
bann pei ki annan efektivman 
en rol pou zwe dan larezyon.  
Lanmerik i annan en baz 
Diego Garcia, Lafrans e La 
Reunion e bann lezot zil ki, ki 
ankor anba bann resortisan 
Franse.   
 E ou ganny Langleter osi 
ki tanzantan i fer patrol dan 
larezyon i annan efektiv 
Endyen ki dan larezyon.  So 
tousala i end up vin Sesel e 
plizyer Onorab isi in atenn 
bann aktivite Onorab Naidu 
mon’n zwenn li lo bann bato 
ki’n vin isi bato Endyen.   
 I annan bann lezot 
dimoun ki’n vin atenn bann 
aktivite Angle, bann bato 
Franse, tousala i bann efektiv.  
Alors si i annan okenn fasilite 
Gard Lakot ki okenn lezot 
lafors i pou deservi SDF i pou 
deside e mon krwar prensip ki 
in pran ozordi se ki si i annan 
en benefis pou SDF anybody 
can use it.  Napa okenn 
eksklisivite ki’n ganny sinyen 
dan okenn lakor oubyen dan 
okenn lagreman.  Mersi 
Madanm Chair. 
 
MADAM CHAIR  
Onorab Herminie. 

HON WILBERT HERMINIE 
Bonn apre midi Madanm 
Chair.  Mersi Madanm Chair.  
Bonn apre midi VP, CDF ek 
panel e tou dimoun a lekout.  
VP mon kestyon en pe spesifik 
pou ou vi ki ou’n remarke 
trend ki pe al ladan kanmenm 
ou’n dir detrwa fwa i en baz, i 
en baz Coast Guard pa en baz 
militer me still i annan ki, ki pa 
konpran.   
 Akoz nou konnen dan zot 
disperasyon pou ensit vyolans 
e desann lo semen LDS pe sey 
vann diferan kalite zistwar 
pou zot kapab ganny en, en 
leskiz pou zot desann lo 
semen.   
 VP spesifikman ou koze 
ou’n dir ki sa, sa baz i en baz 
Coast Guard e sa ti dan plan 
depi lontan.  Menm nou tann 
ansye VP Afif koz lo la i dir ki 
nou ti bezwen enn sa.  Mon pa 
konnen si bann MNA LDS i in 
gone rogue. 
 
 (Interruptions) 
 
MADAM CHAIR  
Onorab ou kestyon please.   
 
HON WILBERT HERMINIE 
Ki zot pa pe swiv sa lipye ek 
latet pe fer me selman VP 
klersi pou la dernyen fwa pou 
lanmour Bondye,  dir nou 
spesifikman pou sirtou bann 
Onorab LDS konpran eski sa i 

en baz Coast Guard?  Mersi 

VP, mersi Madanm Speaker 
tou. 
 
 (Comments off-mic) 
 
VICE PRESIDENT 
SEBASTIEN PILLAY 
Mersi Onorab pou ou kestyon.  
Bondye i gran e i tann tou.  
Madanm Chair sa fasilite 
Coast Guard pou en fasilite 
pou Sesel e i pou en fasilite 
Coast Guard ki pou ganny 
servi pou nou fer bann travay 
ki lo bann efektiv ki nou 
bezwen fer dan sa rezyon 
parey CDF in eksprimen.   
 E napa okenn lagreman 
ki’n ganny sinyen avek okenn 
pei pou ekslisivite, pou servi, 
pou manage konmkwa.  Me sa 
ki mon konsernen avek ozordi 
apre midi se mon bezwen 
kosyonn bann Onorab, zot le 
demann zot kestyon lo efektiv 
militer pei e zot le ki panel i 
devwal lenformasyon lo radar 
ki mon’n tann CDF 
mansyonnen.   
 Tou sa bann keksoz fodre 
zot konpran organized crime 
ozordi ki pe pase dan nou 
rezyon i annan en lenpak 
konsiderab lo nou lekonomi e 
lo sekirite nou pei.  Zot in form 
en Komite Ladefans pou 
zisteman eksplor bann size pli 
sansib.   
 Nou’n vin la dan tou 
fransizm e nou’n donn zot 
leksplikasyon lo tou keksoz ki 
zot pe demande.  Si zot le 

ensiste ankor pou zot konnen 
e zot santi poudir petet sa i al 
anmenn kek gen politik,  mon 
ava demann CDF pou 
konfirmen ki napa okenn 
lagreman avek Lenn an 
relasyon avek sa fasilite Gard 
Lakot.  Mersi. 
 
MADAM CHAIR  
Onorab Woodcock. 
 
HON WAVEL WOODCOCK 
Mersi Madanm Speaker.  
Madanm Speaker, dan 6enm 
Lasanble Prezidan Faure ti 
pou anmenn en Lakor pou 
ratifikasyon Lasanble en 
lagreman ant Lenn avek Sesel 
pou fer en baz militer zot in 
apel sa en baz Coast Guard 
dan nou Lasanble pou ratifye.   
 Ki ti pou fer ki pou annan 
en baz Coast Guard or baz 
militer ki ti pou ganny jointly 
managed by Sesel avek Lenn.  
Nou ti zet sa Lagreman, nou ti 
dir pa anmennen sa Lagreman 
devan Lasanble e sa lagreman 
pa’n vini.   
 Annefe an plis ki sa pou 
5an ki la 5an pase nou pa’n 
tann nanryen zafer okenn baz 
militer Assomption ziska la, la, 
la sponsored by Lenn.  Akoz ki 
nou bezwen, ki nou bezwen 
Lenn pou fer en baz kan nou 
Lenn dan tou son bann outlet 
lo son website i dir i anvi ki 
Sesel i vin enn sa dyanman 
dan son sennon.   

 Akoz i anvi, i anvi 
Assomption pou son bato 
koste pou li operate 
Assomption. Sa in toultan 
lentansyon Lenn.  Zot pe dir 
koumsa poudir be ok nou 
bezwen en baz Coast Guard 
laba.  Wi baz Coast Guard nou 
deza annan bann fasilite laba 
pou refueling bato pou, pou 
avyon, me selman nou bezwen 
en prezans pli permanan laba.  
Why India? Kan Sesel pa bliye 
poudir Sesel nou osi annan 
Lakor.   
 
MADAM CHAIR  
Kestyon silvouple Onorab. 
 
HON WAVEL WOODCOCK 
Sesel in annan en lakor, nou 
annan en lakor avek European 
Union Naval Force avek Sesel 
en lagreman.  US in deside pull 
out of, of sa Lakor kan VP in dir 
poudir i annan issue illegal 
reported and fishing dan sa 
rezyon.   
 I annan trafficking in 
person dan sa rezyon yet nou’n 
pull out dan en Lakor - en 
Lakor ki ti ganny siporte par 
union resolution kont IUU avek 
TIP.  Mon kestyon akoz? 
Ozordi nou war nou pe met EU 
akote lagreman lapes osi pa 
ankor sinyen.   
 Nou pe anmenn Lenn 
pou vin fer en baz Assomption 
be nou bezwen zis depan lo 
Lenn.  Nou, nou pa kapab fer 
sa bann fasilite nou menm 

nou akoz, akoz ki zis Lenn tou 
sa lannen 10an-15an Lenn i 
le, i le met en baz laba.   
 Akoz ki nou, nou pe 
ensiste ki fodre Lenn akoz 
Sesel pa kapab fer sa li menm 
e sa bann fasilite ki nou 
bezwen, ki nou bezwen zis 
depan lo Lenn toultan? Ki 
Lenn i le, ki Lenn i le? 
 
MADAM CHAIR  
Onorab ou kapab demann ou 
kestyon.   
 
HON WAVEL WOODCOCK 
Mersi. 
 
MADAM CHAIR  
Vis Prezidan. 
 
VICE PRESIDENT 
SEBASTIEN PILLAY 
Mersi Madanm Chair.  Cool 
down Onorab mon pe al 
reponn ou kestyon.  Onorab 
ou a note ki mon pa konnen si 
ou ti la 7enm Lasanble me 
mon, mon ti la mon ti asiz la e 
mon ti demann sa kestyon 
avek mon predeseser.  E 
diskisyon ti lo en baz militer ti 
ganny prononse par ou 
ladministrasyon ki ti o 
pouvwar resaman.  So ankor 
enn fwa petet Onorab si 
mansonz ti en dimoun mon pa 
konnen en.  Anyway,  
 
 
 (laughter) 
 

 
VICE PRESIDENT 
SEBASTIEN PILLAY 
Dezeyenmman, Madanm 
Chair ou konnen Linyon 
Eropeen i le nou fer legal finish 
lo pirat.  I le nou fer 
kaserasyon pirat isi menm.  I 
le nou, prezan ler nou 
ankarsin sa bann pirat nou ki 
pou sonny zot la aprezan nou 
pou fer karserasyon trafiker 
zarm, high valued criminals.   
 Lo teritwar Sesel a okenn 
moman ni Lenn e Lasin ni 
okenn lezot pei pa’n zanmen 
demann nou pou fer 
karserasyon okenn kriminel lo 
nou later.  Sa i enn sa ti enn, 
e sa ti en lagreman banal ki pa 
ti dan lentere Sesel.  Akoz nou 
ti pe al komit enn nou zil ki pli 
zoli ki efektivman ler i ti pou 
vin en high security prison, ni 
mwan ni ou pa ti pou kapab 
poz nou lipye obor.  So sa ki 
Gouvernman US in pe fer 
efektivman se sov Marie 
Louise. Sa i premye.   
  
 (APPLAUSE) 
 
VICE PRESIDENT 
SEBASTIEN PILLAY 
Dezyenmman Madanm Chair 
Assomption mwan, mon’n ale 
Assomption mon e mon ti 
enstrimantal pou met en stop 
notice lo Assomption.  Apre ki 
ou Gouvernman ti dir ek mon 
koumsa poudir lanvergir sa 
bann proze mannyer ti ete 

mon ti al war pou mon menm, 
ti bokou pli larz ek sa ki mon 
ti ganny dir dan sa Lasanble 
pa ti antyerman korek.  Menm 
sa jetty ki ou’n tann dir ankor 
enn fwa zot pa anliny avek, zot 
pa align ek zot lenformasyon ki 
zot annan menm sa jetty pa ti 
ankor fer.   
 E ler ou pe koz refuelling 
bato CDF ki annan konpetans 
ki nou tou lede nou napa.  
Savedir li i en solda 
profesyonnel in eksplik ou ki 
kalite bato ki nou le met laba.   
 Akoz zisteman pou li pa 
depans tou son larzan son 
efektiv pou li deplway son 
efektiv prensipal sorti Mahe 
pou al laba i pli fasil pou 
annan en staging point lo 
Assomption.   
 So kestyon ki ou bezwen 
demann ou lekor ki, ki nou 
devret demande pa ki Lenn i 
anvi akoz ki ou, ou pa oule 
nou konnen kwa ki pe pase lo 
Assomption, sa ki mon le met 
devan Lepep Seselwa.  Mersi 
Madanm Chair.   
 
MADAM CHAIR 
Onorab Henrie? 
 
HON GERVAIS HENRIE 
Mersi Madanm Chair.  Bonn 
apre midi tou dimoun.  
Madanm Chair i annan en 
keksoz ki pa kler e Lasanble i 
bezwen ganny lenformasyon 
korek.   

 Depi ki nouvo 
ladministrasyon in vin o 
pouvwar zot in fer plizyer 
miting avek Minister Finans 
pou rearanz Bidze, ki normal 
parske zot ki la zot e zot annan 
zot priyorite.  Plizyer miting e 
alor zot ti annan zot 
aspirasyon pou met dan Bidze 
ki’n vini plis ki 3mwan pli tar.  
Now dan sa 3mwan pli tar 
premye keksoz ki nou’n tande 
konsernan Assomption 
Prezidan dan en press 
conference State House in dir 
avek zournalis ki travay pou 
konmanse byento.  Travay pou 
konmanse byento lo 
Assomption. Now sa i enn.   
 Travay ki pou konmanse 
Mazor Zeneral in dir nou bann 
fasilite ki bezwen pou stokaz 
fuel pou ant 1mwan a 1mwan 
edmi pou bato e avyon.  
Landrwa dormi pou bann 
personnel ki pou baze laba, 
bann workshop pou zot kapab 
fer bann keksoz par egzanp 
aranz serten masin.  E lot 
fasilite detann e osi fasilite 
ekstra lo erport tel ki lalimyer.   
 Now, ler nou pe kalkil 
kalite bato ki pe al laba i 
bezwen apepre en jetty en pe 
reprezantatif avek sa quay 
Coast Guard fek fer anba 
Gouvernman LDS 152met 
lavaler R52.9milyon.   
 Me ler mon get dan Bidze 
Madanm Speaker, Madanm 
Chair capital project pou Coast 
Guard mon war i annan de 

konponan enn 12milyon, enn 
2.1milyon.  So it doesn’t reflect 
bann fasilite ki militer pe dir 
nou zot pou bezwen laba, ki 
Prezidan in dir zot pe al fer 
byento.  Sel konponan larzan 
kot mon’n tande VP in dir pou 
fer en jetty i en kondisyon 
biosecurity avek developer 
lotel.   
 So premye kestyon se 
lekel ki pe pey sa bann fasilite 
ki Coast Guard i bezwen ki 
Prezidan in dir i pe al fer 
byento an 2026?  Akoz mon pa 
war i reflekte dan Bidze. Sa 
premye kestyon.   
 Dezyenm kestyon, Lenn 
in fek fer lagreman avek Sesel 
en economic package 
175milyon ki konpri sekirite 
maritim avek lenfrastriktir.  
Nou konnen poudir dan sa 
175milyon 50milyon i en grant 
125milyon i en loan.   
 Eski okenn konponan 
swa sa grant swa sa loan i pou 
annan keksoz pou fer avek 
Assomption?  De kestyon 
Madanm Chair, mersi bokou. 
 
VICE PRESIDENT 
SEBASTIEN PILLAY 
Mersi pou ou kestyon Onorab 
Henrie.  Mon a les CDF 
konmans larepons and then 
mon ava konklir.  Mersi 
Madanm Chair. 
 
MAJOR GENERAL OF THE 
DEFENCE FORCES 
MICHAEL ROSETTE 

Mersi VP.  Mersi Madanm 
Chair.  Mersi Onorab pou ou 
kestyon.  Sa ki’n mansyonnen 
i pa pe reflekte dan Bidze akoz 
parey nou pe dir bann travay 
ki preliminer ki nou pe 
konmanse lo Assomption pe al 
konmanse la byento.   
 E nou pe remann bann 
fasilite la se sa ki nou pe koz lo 
la.  I deza enkli dan nou Bidze 
la enkli nou pa pe met Bidze 
an plis la.  Sa bann lezot 
lenfrastriktir pou en lot 
konponan, me pou kapab 
konmans opere nou deza 
annan nou larzan pou nou 
kapab konmans opere lo 
Assomption.   
 Me an se ki konsern sa 
lot bout lwe economic package 
lo sa 50milyon i annan serten 
bout ladan ki pou ganny servi 
dan grant ki Lenn pe donnen 
pou sekirite maritim.  Me nou 
pa kapab devwal tou bann, 
bann detay la pou le moman 
akoz i ankor an diskisyon ki 
kantite pou bann bout sekirite 
maritim lo la.  Mon a les avek 
VP petet i a kapab donn plis 
leklersisman lo la.   
 
VICE PRESIDENT 
SEBASTIEN PILLAY 
Mersi Madanm Chair.  
Madanm Chair ler nou ti vin 
dan lofis, nou ti perdi 1 mwan 
an tranzisyon kot nou pa ti 
kapab fer preski nanryen pou 
nou diskit travay lo Bidze.  E 
nou’n bezwen akseler 

diskisyon lo bann diferan 
Bidze pou nou enkorpor tou 
bann konponan.  Ou a note 
Onorab ki Bidze son 
preparasyon ti’n vin avan ki 
Prezidan i ganny sans al dan 
Lenn pou ki i annan sa 
konponan sekirite maritim ki 
ou pe koz lo la.   
 So ou ava apresye ki nou, 
nou ti anba lobligasyon legal 
avek Konstitisyon e Lasanble 
Nasyonal pou prezant Bidze.  
An menm tan ki nou’n perdi 
1mwan apre eleksyon baze lo 
sa lamannman tranzisyon ki 
ou kote ti mazorite sa letan ti 
pase e ki fer ki sa letan nou 
pa’n kapab fer tou bann travay 
ki ti neseser pou enkorpor tou 
keksoz.  Me i annan keksoz 
ki’n vin apre sa i premye pwen 
ki mon le met, met devan 
Lasanble Nasyonal.   
 Dezyenm pwen ki mon le, 
mon le met lo rikord serten 
fasilite ki deza lo Assomption 
ki CDF pa’n azoute se SDF ki’n 
donn pou ti bezwen pou 
transfer, pa transfer me donn 
sa bann fasilite.   
 I form par prosesis pou 
konstriksyon lo Assomption e 
sa ki ti ganny negosye avek 
Gouvernman avan.  Sa ki nou, 
nou pe fer se ki nou pe dir SDF 
i bezwen repran son bann 
fasilite ki pou li akoz i ti ganny 
konstrir pou SDF.   
 Nou ti annan en 
operating post laba avan e i ti 
ganny manned par zofisye 

senior, ki en zofisye senior dan 
Lafors Defans e menm ansyen 
Prezidan in deza zwenn li ler 
mon, mon ti dan Komite Zil 
nou ti vizit Assomption mwan, 
mon krwar ek Onorab Georges 
ki ti la sa letan.   
 Sa ki mon kapab donn ou 
en, en garanti lo la i se ki nou 
kler lo kwa ki nou le.  E nou 
pa’n kasyet nanryen e mon 
felisit Prezidan Herminie pou 
annan sa transparans poudir 
kwa ki i pe fer.   
 I pa’n kasyet i pa’n fer 
okenn dimoun koz pou li e li 
menm li in dir e prezan nou le 
operalizasyon sa ki’n koz lo la.  
E mwan, mon santi sa ki i pe 
propoze i dan lentere nou pei i 
dan lentere Sesel.  Sa ki mon 
en pti pe dezapwente avek si 
oule sa Bidze i annan bokou 
lezot keksoz ladan ki nou ti pe 
sey met lanfaz lo la pou nou 
revwar larzan pou nou fer.   
 Par egzanp nou annan en 
women’s barracks ki nou oule 
fer pou nou bann zofisye 
madanm dan, pou nou bann 
madanm dan, dan Lafors.  E 
nou current women’s barracks 
i pa dan en bon leta me 
malerezman zot letan ki nou’n 
gannyen pou nou armoniz tou 
bann finans tou pa’n kapab.   
 Me okenn Manm lot 
kestyon lo la zot pe focus plis 
lo Assomption.  Nou annan 
bann lezot konponan ki 
konsern welfare bann solda ki 
mon pa tann zot pe koz lo la ki 

nou le, nou le accentuate.  Me 
nou war poudir ozordi zot pe 
pran tou letan ki zis lo 
Assomption.   
 So pou mon sa ki mon, 
mon kapab garanti ou se ki 
nou’n fer en travay 
konpreansiv, nou pou regard 
Lafors Defans konman 
konpreansiv.  E lenportans ki 
nou pe mete se pa zis lo fasilite 
nou pe met lenportans lo bann 
efektiv nou bann zonm ek 
fanm dan liniform.   
 Me nou pou osi met 
lenportans lo resours ki zot 
bezwen pou travay.  E sa i 
enportan pou nou, pou nou 
delivre lo nou manda ki lepep 
Seselwa in donn zot e 
fonksyon ek manda ki SDF i 
annan.  E sa se protez 
lentegrite, sekirite nou pei e 
nou zone eksklisiv ekonomik.  
Mersi Madanm Chair.   
 
MADAM CHAIR  
Onorab Aglae.  Request to 
clarification apre Onorab Aglae 
i ava demann son kestyon. 
 
HON GERVAIS HENRIE 
Mersi Madanm Chair, mersi.  
Akoz nou pe focus lo 
Assomption akoz i mank 
latransparans.  E nou santi 
poudir the panel pe kasyet 
lenformasyon!  Madanm Chair 
Mazor Zeneral in dir i annan 
omwen 5 keksoz ki i bezwen.  
Fasilite pou stokaz fuel, 
landrwa dormi pou bann 

personnel, workshop, fasilite 
detann e erport bann fasilite 
ekstra ki enkli lalimyer.   
 What I’m asking is kote 
larzan dan Bidze i annan pou 
fer sa?  Si napa savedir pa pe 
arive an 2026 akoz zis jetty ki 
Coast Guard pou bezwen plis 
ki 150met i apepre plis ki 
R50milyon.   
 So where is the money or 
who is paying for it? This is the 
clarification ou si non se Lenn 
ki pe peye e zot pe vann nou 
pei ek Lenn!  
 
 
 (APPLAUSE) 
 
VICE PRESIDENT 
SEBASTIEN PILLAY 
Mersi, mersi Madanm Chair.  
Mon pe sey konpran 
klarifikasyon Onorab. Mon 
ava, mon ava reponn li amwen 
son klarifikasyon ki in 
demande.   
 In koz lo sa bann plizyer 
fasilite ki Coast Guard i 
bezwen e mon prezimen 
Onorab lefe ki’n en, en MNA 
pandan plizyer lannen, in osi 
konpran poudir ou, ou 
bezwen, ou pran ou letan pou 
ou analiz tou ou bann efektiv 
ki ou bezwen e kantite letan ki 
ou pran pou enplimant li.   
 Bidze i annan en prosedir 
ki fer dan Mid-Year Review e 
nou’n deza diskite ek Lafors 
Defans ek SDF, enkli son 
women’s barracks ki pa’n 

ganny enkli dan Bidze la, enkli 
bann lezot fasilite ki nou 
bezwen fer an relasyon avek 
priyoritizasyon ki nou ti 
annan. 
  Ki priyotizasyon ki nou ti 
annan? Enn, pou ki nou anpes 
sa bann Peser ilegal ki pe vol 
nou pwason ki pe vol nou 
pwason.  Unless oule mon 
kontinyen les zot vol nou 
pwason, pou anpes zot vol nou 
pwason ok, mon bezwen fer sir 
ki sa bann bato i annord.   
 Dezyenmman nou 
bezwen fer sir poudir nou 
avyon i kapab fer son louvraz 
ki bezwen fer pou fer patrol.  
Sa i neseser e menm sa ki 
enteresan menm gendarmerie 
Franse in rekonnet poudir in 
terms of nou Airforce e rol ki 
nou donnen e zwe i enn pli bon 
dan larezyon e zot depan lo 
nou pou fer sa travay.   
 So sa i en, i en eleman 
travay ki nou bezwen fer e son 
konponan total Onorab petet 
ou pa pe ekoute, oubyen ou pa 
anvi tande.  Be selman mon 
ava, mon ava repete i 33.5, 
33.5milyon pou zis 
maintenance an se ki konsern 
nou bann avyon  e bato.   
 Prezan Madanm Chair 
mon a vin lo sa size vann nou 
pei. Madanm Chair ou konnen 
i enteresan ki soudennman 
apre ki zot in vann nou pei 
avek Katari, zot vin dir ek 
mwan nou pe vann nou pei.   
  

 (APPLAUSE) 
 
VICE PRESIDENT 
SEBASTIEN PILLAY 
Kot ou Gouvernman, en 
Gouvernman coward pa’n 
kapab anpes Katari fer sa ki i 
anvi lo Assomption.  E in 
depan lo Gouvernman US pou 
fer bann msye sorti Qatar vin 
Sesel e vin reponn kestyon lo 
sa ki zot le fer.  E sa ki pli 
enteresan larzan ki ti 
swadizan bidzete pou Katari 
donnen pou beach soccer pa’n 
zanmen arive akoz zot menm 
zot, zot in pas en Bidze 
Siplemanter 300 ekek milyon 
zis par ladan enkorpore ek 
kwa beach soccer.  Onorab, 
Onorab silvouple! Mersi 
Madanm Chair.   
 
MADAM CHAIR  
Dernyen kestyon Onorab 
Aglae.  
 
HON EGBERT AGLAE 
Mersi Madanm Chair.  
Madanm Chair, VP mon 
kestyon an, apartir 2009 an 
montan 2010 kan Sesel ti pe 
fer fas avek latak piratri, Sesel 
ti anbark li lo en rolling plan 
2010 ziska 2040 kot sa letan 
nou ti apele en comprehensive 
martime security plan of action.   
 E Sesel bann pei ki ti pe 
ed Sesel, ti annan Lanmerik, ti 
annan EU, ti annan India, ti 
annan Russia, ti annan China.  
Dan sa plan li menm li ti fer 

resorti ki pou donn Sesel 
kapasite a lavenir anvi ki 
menas piratri i pa en keksoz ki 
pou zis arete.  E i ti fer resorti 
pou annan sa security and 
maritime border security kot 
Sesel ti pou ganny led pou li 
kapab konstrir bann fasilite 
pou li kapab sirmont okenn 
bann lezot arise eventuality.   
 Baze lo sa VP, eski dan sa 
plan ki sipoze ale ziskan 2040 
savedir la nou 2026 i ankor 
annan 14an devan nou ok -  
dan sa plan ti enkli bann 
propozisyon konstrir bann 
fasilite ki pou kapab sofgard 
nou EEZ sa i enn.   
 E dezyenmman anvi ki 
Sesel osi in siny bann serten 
bann MOUs bann protokol 
avek bann lezot partner sirtou 
letan nou annan bann 
legzersis militer parey UNA 4 
tou le lannen zot vini zot vin 
fer serten, en serten legzersis.   
 Angiz pou donn kapasite 
nou Lafors Defans li menm e 
Coast Guard.  Eski sa bann 
lezot pei osi ki mon’n site zot 
osi demen anvi ki nou annan 
bann lagreman pou donn sipor 
teknik Sesel.   
 Zot osi zot kapab join 
force pou zot kapab donn en 
koudmen dan konstriksyon en 
baz e osi servi sa fasilite kan i 
neseser si demen akoz nou 
bliy vitman.   
 Si demen latak i releve lo 
nou souvrennte, dan nou EEZ 
avek tou sa bann problenm 

zeopolitik ki egziste ozordi?  
Mersi. 
 
VICE PRESIDENT 
SEBASTIEN PILLAY 
Mersi pou ou kestyon.  
Madanm Chair, mersi Onorab 
pou ou kestyon.  Sa ki nou’n, 
nou’n konstate depi ki nou’n 
vin dan, dan Gouvernman i se 
ki nou pei i lo en i, i trouv li a 
en pwen zeopolitik enteresan.   
 E son lokasyon, son 
lokasyon zeografik i fer ki 
zeopolitik otour nou pei pa 
pou zanmen arete.  Sa ki nou 
toultan se met an perspektiv 
se ki enn kolonalizasyon pa 
pou zanmen retournen Sesel.   
 Okenn teritwar Sesel pa 
pou zanmen an kontrol okenn 
lezot resortisan apard Seselwa 
li menm sa i enportan pou 
nou, pou nou met an 
perspektiv.  Dezyenmman tou 
desizyon ki nou pran pou fer i 
bezwen dan lentere lepep 
Seselwa.   
 Ziska la sa Gouvernman 
in montre ki tou son desizyon 
ki in fer i anliny avek son 
prozeksyon e son progranm ki 
in set devan lepep Seselwa.  
Mon servi sa term ankor for 
the many not the few.   
 Nou konsiderasyon 
prensipal nou i asire ki tou 
Seselwa i kontinyen zouir en 
aktivite ekonomik, i kontinyen 
kapab zouir en standar dan 
son pei ki fer li kontan reste 
dan son pei.   

 E sa i enportan pou nou 
tou pa zis pou serten me pou 
tou dimoun.  E se pou sa rezon 
tou desizyon ki nou’n fer ziska 
la i al dan sa laliny.  En fasilite 
Coast Guard lo Assomption i al 
en dan laliny protez 
souvrennte e lentegrite 
ekonomik lo sekirite nou pei.   
 Prezan mon lans en 
mesaz avek Lasanble 
Nasyonal devan zot ozordi zot 
annan en Bidze pou SDF.  Si 
zot le fer en konsiderasyon 
politik, e pwen politik vin en 
pwen kardinal an relasyon 
avek sipor pou sa Bidze.   
 Then mon envit bann ki 
santi ki sa i zot preokipasyon 
prensipal e non pa enn konfor.  
2) welfare, e 3)lavansman 
bann efektiv dan Lafors 
Defans then vot kont sa Bidze.   
 Me si zot santi zot buy 
into prosesis ki SDF pe fer, 
savedir moderniz nou Lafors 
Defans then siport sa Bidze.  
Setou ki Lasanble pe ganny 
demande pou fer ozordi apre 
midi.  Mersi Madanm Chair.   
 
MADAM CHAIR  
Bon, in ariv ler pou nou pran 
en vot lo vot an kestyon ki pou 
Departman Ladefans.  At the 
sum of R130million 
972thousand for the 
Department of Defence stand 
part of the schedule.  Tou bann 
Manm ki agree? Mersi okenn 
Manm ki kont?  Bon pou 
Departman Ladefans vot i ki 

18 Manm in vot pour e 15 in 
abstain.  E alors sa vot in pase.   
 Nou pou aprezan 
remersye bann zofisye ki’n vini 
pou Departman Ladefans.  E 
mon ava demann 
Parliamentary Reporter pou fer 
bann zofisye ki’n vin pou, akoz 
nou pou aprezan bouze pou 
regard Seychelles Intelligence 
Service.  So mon a remersye 
bann zofisye Departman 
Ladefans e eskiz zot avek nou.  
E nou a demann bann officials 
Departman Seychelles 
Intelligence Service pou antre 
dan chamber.   
 
 

SEYCHELLES 
INTELLIGENCE SERVICES 

 
MADAM CHAIR  
Bon nou ava resevwar kot sorti 
kot Seychelles Intelligence 
Service nou annan Mr Sabry 
Khan, Mrs Tahyra Morin avek 
Madanm Rosanne Desir.  E 
alors mon ava demann Vice 
President pou fer en 
prezantasyon pou Seychelles 
Intelligence Service please.  
 
VICE PRESIDENT 
SEBASTIEN PILLAY 
Mersi Madanm Chair.  Bonn 
apre midi ankor enn fwa tou 
dimoun.  Madanm Chair Bidze 
pou Seychelles Intelligence 
Service i 23.7milyon pou 2026.  
Ladan 11.9milyon i al ver son 

gouvernans management and 
administration.   
 Dan sa 11.9milyon, 
5milyon ladan i al ver son 
wages and salaries enkli bann 
allowances ki sipoze ganny 
enkorpore.  E sa i ava 
enkorpor long service 
allowance osi enkli gratuity to 
workers ki sipoze ganny peye 
according bann nouvo 
spesifikasyon.   
 Li osi annan vizyon pou 
overtime lo bann lezot 
allowance e pou annan ankor 
e legzizans sa servis li menm.  
Anba son bann office expenses 
anba sa progranm i annan en 
depans R926mil enn son bann 
pli gro kou ladan i elektrisite 
pou 286mil e internet 229mil e 
telefonn 237mil.   
 I osi annan en provizyon 
377mil anba sa menm 
progranm pou son 
transportasyon ek travel.  E sa 
en provizyon 317mil, 100mil 
pou fuel and vehicles ladan, 
175mil pou bann overseas 
airfares.   
 Anba maintenance and 
repairs i annan R128mil, 
ladan i met lo plito repairs an 
se ki konsern son motor 
vehicles 175mil, 30mil anba 

son IT equipment e zis 18mil 
pou son printing.   
 Madanm Chair i osi 
annan en other uses and 
services anba sa menm 
progranm ki 4.9milyon. Dan 
sa 4.9milyon pli gro konponan 

i 4.3milyon ki enkorpor son 
office building rent.   
 E parey nou ti diskite pli 
boner pou Lofis Attorney 
Zeneral i enkorpor plis ki 
10poursan logmantasyon ki 
vini tou le-z-an an relasyon 
avek son, son rent.  Anba son 
minor capitals anba sa menm 
progranm, progranm 1 i 
annan R450mil e sa R450mil i 
pou akizisyon veikil.   
 Son dezyenm progranm i 
operations and technical 
security support ki R8milyon, 
ladan R5milyon i al ver son 
wages and salaries, 4.3milyon 
i pou son basic pay e 588mil i 
al pou son bann overtime e 
pou son bann other 
allowances i ganny kouver 
atraver R794mil.   
 I osi annan provizyon 
pou transportation and travel 
ki R588mil enkli ladan fuel for 
vehicles ki R105mil.  I annan 
en other uses of goods and 
services ki enkorpor 
R1.6milyon.   
 Ladan R8mil pou training 
fees e 1.6milyon i pou 
information awards.  Madanm 
Chair i annan en trwazyenm 
progranm anba sa, anba sa 
Bidze pou Seychelles 
Intelligence Service e sa se 
External Affairs, Research and 
Liaison,  ki  en Bidze 
3.6milyon. Ankor ki fer son pli 
gro konponan i son Bidze saler 
ki R2.8milyon.   

 I osi annan en provizyon 
anba son other use, other uses 
of goods and services ki 
R533mil.  E sa i 495mil 
subscription to international 
organisation.  Antou sa i fer sa 
Bidze R23.7milyon ki 
Lasanble pe ganny demande 
pou aprouve ozordi apre midi.  
Mersi Madanm Chair.  
 
MADAM CHAIR  
Bon nou ava pran kestyon 
prezan.  Onorab Aglae. 
 
HON EGBERT AGLAE 
Mersi Madanm Chair.  
Welcome Mr Khan ek ou panel.  
Mon premye kestyon i konsern 
travay ki SIS i annan pou fer e 
ki’n fer e mon ti a kontan petet 
VP e osi Mr Khan asir Seselwa,  
akoz dan lepase e la mon pe 
koz ansyen ladministrasyon 
plizyer Seselwa ti annan li 
lenkyetid ki zot bann telefonn 
pe ganny ekoute.  Zot pa ti 
kapab call lo normal, call lo 
WhatsApp eski atraver sa 
Bidze ki la ki nou pe vote pou 
zot, ki donn sa lasirans ki 
Seselwa i safe dan son prop 
pei?   
 E dezyenmman in annan 
serten group Seselwa ki letan 
zot travel i paret mwan zot non 
i ganny met lo en lalis ki ler zot 
antre dan sa pei zot ganny 
arete, zot ganny kestyonnen.   
 E mon annan plizyer 
Seselwa ki mon, mon konnen 
ki’n pas atraver sa dan bann 

pei.  Eski Lotorite Sesel la ki i 
annan sanzman dan 
Gouvernman i pe revwar sa 
kalite lalis, sa bann lalis i 
konnen lekel sa bann Seselwa 
e konnen akoz ki Sesel sa 
letan ansyen Gouvernman ti 
bezwen met sa bann dimoun 
lo sa bann lalis, ki ler zot antre 
dan bann pei zot ganny zis 
arete zot ganny enteroze.   
 E apre Lotorite laba i dir 
demann ou Gouvernman kot 
dan ou pei kot ou sorti?  Mersi. 
 
VICE PRESIDENT 
SEBASTIEN PILLAY 
Madanm Chair.  Mersi Onorab 
pou ou kestyon mon ava pas 
laparol avek Mr Khan pou 
reponn ou bann premye bout 
kestyon e si i annan lezot 
keksoz ki manke nou ava, mon 
ava azoute.  Mersi.  Mr Khan? 
 
DIRECTOR SIS SABRY KHAN 
Bonn apre midi Madanm 
Chair.  Bonn apre midi tou 
bann Onorab.  Mersi pou ou 
kestyon Onorab.  Mon a 
reponn sa premye kestyon.  Si 
kekfwa mon kapab eksplike en 
pe kwa ki SIS i fer.  Permet 
mwan pou koz sa bout an 
Angle nou mandates, purpose 
and what SIS does basically 
SIS investigates, gathers, 
evaluates, corellates, analyses 
processes and stores 
information inside and outside 
Seychelles.  And also to detect 
and identify threats or 

potential threats including 
possible offences and to 
support national security 
decision- making.  Mon krwar 
sa kestyon lo ekout telefonn 
mon krwar i en kestyon quite 
common ki nou, nou gannyen 
sa.  Selman personally i fer 
2mwan depi mon’n pran lofis e 
sa kestyon in, mon’n ganny 
demande en ta fwa.   
 Nou, nou napa, nou pa 
fer sa louvraz. Nou pa ekout 
calls dimoun nou.  Be selman 
through legal means, through 
the Court processes and 
through warrants nou kapab 
rod information perhaps lo en 
person of interests si oule.   
 Me selman nou napa, 
nou pa ekout calls dimoun it’s 
i, i it’s not according to the law 
mon kapab dir ou.  So sa, sa 
bout la mon kapab dir ou nou 
pa fer.   
 Kot ou dezyenm kestyon 
mon krwar sa group dimoun ki 
ou’n koz lo la ki Seselwa i pa’n 
ganny permitted pou antre dan 
en foreign country in, in 
aviation terms zot apel li 
inadmissible passengers.   
 Sa i annan travay nou 
SIS nou’n ganny demande pou 
fer pou rode pou ki rezon ki sa 
bann Seselwa pa’n ganny 
permission pou antre dan sa 
foreign country sa foreign 
State.   
 So i annan sa travay ki 
nou pe fer lo la e perhaps pli 
tar nou kapab donn en bon 

feedback lo la.  Mersi Onorab, 
mersi Madanm Chair.   
 
MADAM CHAIR 
Onorab Aglae ti annan 
klarifikasyon. 
 
HON EGBERT AGLAE 
Non zis en follow up baze lo sa 
dernyen larepons ki nou’n 
donnen dan sa travay ki zot pe 
fer.  Eski sa endividi ki’n 
ganny afekte pou ganny 
notifye ouswa ganny kriye dan 
en fason ou en lot, pou bann 
rezondet pou zot petet kapab 
osi eklersi zot lekor if ever.  E 
ki zot kapab travel dan en 
fason libreman dan sa bann 
pei?  Mersi. 
 
VICE PRESIDENT 
SEBASTIEN PILLAY 
Madanm Chair avek ou 
permisyon mon pou reponn sa 
kestyon.  In annan konplent 
ki’n ganny souleve par serten 
endividi.  I pa enn, i pa de, i 
annan plis ki de plis ki trwa, 
ki’n raise serten konsern vizavi 
serten pei kot zot ale zot ganny 
konsidere konman zot in 
ganny blacklist dan sa pei.   
 I annan travay ki SIS pe 
fer pou etablir pou ki rezon sa 
in arive.  Me i pa zis sa i annan 
bann lezot travay entern ki ti 
pe ganny fer e malerezman 
dan bann sirkonstans kot ou 
annan en servis parey SIS ou 
pa kapab vin lav son lenz sal 
dan piblik.   

 I annan en Komite ki’n 
ganny setup e sa Komite i 
kapab a tou moman 
investigate sa bann keksoz 
ki’n arive.  Me selman i annan 
serten pratik ki pa 
neseserman anliny avek 
fonksyon ki SIS i sipoze 
annan.  E se pou sa rezon ki i 
annan en travay ki pe ganny 
fer par nouvo direksyon SIS 
pou zot etablir bann SOPs kler 
ki zot sipoze pe, pe servi.   
 E ki dan sa sirkonstans 
zot louvraz i bezwen relye avek 
proteksyon lentegrite leta.  E, 
e non pa pou fer faver okenn 
endividi or otherwise.  E sa 
mon krwar i en keksoz ki reste 
enportan e parey ou’n dir i 
kapab osi dan sirkonstans 
serten sa bann dimoun ki ou 
pe nonmen i annan en rezon 
par deryer sa in arive.   
 Me tousala i bezwen 
ganny etablir akoz i pas lo de 
kote sa e si i annan.  En alert i 
sorti isi e laba i reakte lo sa 
alert so i bezwen ganny etablir 
byen.  E mon pa krwar ki SIS 
pou dan en pozisyon dan 
Lasanble dan open session 
pou de, devwal sa. Sa i ava en 
keksoz ki zot ava kapab diskite 
atraver Komite Ladefans 
Lasanble ki ganny mandate 
pou li, pou li fer sa travay.  
Mersi. 
 
MADAM CHAIR  
Onorab Woodcock. 
 

HON WAVEL WOODCOCK 
Mersi Madanm Chair.  VP 
parey repons ki nou fek 
gannyen regardan manda SIS,  
kestyon mon le se pou 
investigate pou li anmas 
lenformasyon evalye, store 
lenformasyon, intel.  Sesel dan 
son Sesel pou detekte okenn 
threat ouswa potential threat e 
bann, bann possible offences 
ki, ki kapab arive dan nou pei.   
 Now kestyon ki nou 
bezwen demande nou konnen 
resaman Sesel i fek ganny li 
en, en sonm R7milyon, 
$500mil bann zouti sirveyans 
bann lekipman sirveyans 
State House.   
 Sa bann lekipman State 
House Onorab Aglae in koz lo 
sa zafer spy lo dimoun,  eski 
ou kapab donn nou en garanti 
ki sa lekipman ki nou gannyen 
pa pou ganny servi pou spy lo 
personn?   
 E par lefe ki Sesel ozordi 
i annan en relasyon avek Lenn 
e ant Lenn avek Lasin nou pe 
ganny bann lekipman avek 
Lasin sirveyans.  Mon annan 
en pti pe konsern - I mean nou 
pa konsernen ki petet sa bann 
lekipman ki nou pou gannyen 
petet i kapab menm ganny 
servi pou spy lo nou menm 
nou pe koz lo, lo sekirite 
nasyonal?   
 E dezyenmman ozordi i 
annan en lekip en tim ki 
Seselwa in batiz zot Tim 
Tonton Makout ki zot marse 

dan bann loto tinted e zot pe 
harass dimoun tou en?   
 Le kestyon ki mon anvi 
demande eski sa tim sa lekip 
ki enkli bann perpetrators ki ti 
dan TRNUC ki’n reganny zarm.  
Eski sa bann tim anba ki i 
tonbe sa Tim Tonton Makout 
la eski i tonm anba ou lofis, 
Seychelles Intelligence 
Services eski tonm anba State 
House ouswa petet mon ti 
merit met osi demande eski i 
tonm anba Larme?   
 Kote sa Tim Tonton 
Makout, tinted la ki i tonm 
anba la ki pe harass dimoun?  
Mersi. 
 
VICE PRESIDENT 
SEBASTIEN PILLAY 
Mersi Madanm Chair.  Premye 
bout kestyon sa donasyon 
Gouvernman Sinwan i an 
relasyon avek camera.  E bann 
lenstalasyon camera pou State 
House spesifikman i napa 
nanryen pou fer avek okenn 
zouti sekirite pou al ekout 
okenn dimoun.   
 Ler nou ti pran lofis State 
House nou ti konstate poudir i 
annan en kantite blind spot 
dan State House.  Akoz par 
egzanp, par egzanp mon a 
eksplik ou enn bann lensidan 
enteresan ki nou ti gannyen.   
 Sete en zour swar en 
pickup ti vini i ti tir pake 
personn pa konnen kote in 
pase ou pa’n war li lo ki 
camera in antre.   

 
 (comments off-mic) 
 
VICE PRESIDENT 
SEBASTIEN PILLAY 
Prezan, prezan enn bann 
desizyon ki ti ganny pran sete 
pou, sete pou etablir en nouvo 
striktir sekirite otour State 
House pou met en nouvo 
sistenm camera.   
 Dezyenmman Madanm 
Chair an se ki konsern 
sistenm internet ti annan en 
sistenm internet ki ti pe ganny 
maintain ki serten dimoun ti lo 
sa laliny.   
 Mon pa pou al dan sa 
bann detay akoz sa i bann 
detay spesifik ki konsern 
sekirite.  Me menm ler nou ti’n 
antre dan Gouvernman sa 
dekoneksyon internet 
dedicated ti reste en laliny 
dedicated deor.   
 E sa bann camera 
aparaman ti pe mars lo menm 
sistenm kot an deor ou kapab 
war ki pe pase dan State 
House.  E i ti’n ganny setup in 
such a way, in such a way ki 
ou annan akse ek sa bann 
camera.   
 Alors ladministrasyon ti 
pran en desizyon pou prokir 
nouvo camera e sa se sa ki’n 
arive atraver sa donasyon avek 
Lasin.  Fodre fer kler ki i napa 
okenn lekipman ki pe antre 
dan pei atraver sa, sa pre i en 
grant ki pe vin dan labank e ki 
ganny servi pou pey sa bann 

lekipman lo marse lokal e 
bann konsiltan lokal pou fer 
sa.   
 Dezyenmman an se ki 
konsern Tonton Makout sa ki 
mon, mon konnen ti annan e 
sa ki mon’n war ek mon de 
lizye in arive ki menm server in 
ganny de plug ler nou, nou ti 
antre State House.  E 
aparaman prezan ti annan 
menm bodycam ki nou pa war 
nou pa konnen kot i ete.  So 
petet mon pa kapab koz lo 
Tonton Makout e mon pa 
konnen sa tim ki ou pe dir  
 
 
(comments off-mic) 
 
VICE PRESIDENT 
SEBASTIEN PILLAY 
…petet ti ava bon ou 
substantiate ou largiman pli 
tar.   
 Selman sa ki mon 
konnen se ki SIS e bann lezot 
antite dan Lapolis e dan larme 
enkli POTRU i la pou asir 
sekirite tou dimoun, e pou fer 
ki tou dimoun i reste an 
sekirite.  E ki sa ki mon kapab 
dir Madanm Chair se ki 
aprezan i annan en lord kot 
personn okenn zenn manrmay 
pa pou ganny en fizi pou met 
dan son latet Lari Angar 
ankor.  Mersi Madanm Chair.   
 
 
 (APPLAUSE) 
 

MADAM CHAIR  
Onorab Grandcourt. 
 
HON ALVIN GRANCOURT 
Mersi Madanm Chair.  Bonn 
apre midi Madanm Chair.  
Bonn apre midi VP avek ou 
panel.  Mon kestyon pou Mr 
Khan ler mon reviz Bidze mon 
remarke ki i annan en keksoz 
ki mon santi pa pe ganny 
touse.   
 Kantite personnel ki ou 
annan byensir nou pa pou 
kapab devwal sa dan 
Lasanble.  Me selman eski ou 
satisfe avek training ki ou 
personnel i annan, akoz mon 
pa war okenn lenvestisman 
par Gouvernman ki’n ganny 
bidzete koriz mon si mon mal 
dan training e ekspoze 
enternasyonal pou ou bann 
nasyon?  Mersi. 
 
VICE PRESIDENT 
SEBASTIEN PILLAY 
Madanm Chair avek ou 
permisyon mon a demann Mr 
Khan pou reponn sa kestyon. 
 
MADAM CHAIR  
Proceed. 
 
DIRECTOR SIS SABRY KHAN 
Mersi Madanm Chair.  Mersi 
Onorab pou ou kestyon.  mon 
krwar mon bezwen fer sorti 
kler osi ki sa Bidze ki la i pa 
enn ki in ganny fer dan, dan 
mon letan in ganny fer depi, 
depi avan en?   

 E mon si mon’n war nou 
training i specialised training i 
pa en training ki nou kapab fer 
li locally, i en training ki nou 
bezwen liaise external.  E, e fer 
sa training specialised so, so 
yes nou annan en concern lo 
Bidze lo kote training.   
 Me selman perhaps dan 
Mid- Year Review nou pou 
kapab reget ladan e rod sa 
Bidze pou, pou fer nou 
training.  Mersi. 
 
MADAM CHAIR  
VP? 
 
VICE PRESIDENT 
SEBASTIEN PILLAY 
Madanm Chair ler Mr Khan i 
dir i en Bidze ki in vin war i sa 
ki mon ti pe eksplike oparavan 
i se ki nou’n fer nou mye pou 
nou armoniz bann Bidze 
according to bann priyorite ki 
nou annan pou nou kapab 
delivre lo bann progranm ki 
nou’n met an plas.   
 I malere pou war ki i 
napa okenn lanfaz napa ase 
lanfaz ki ti’n ganny mete dan 
sa Bidze dan son 
prezantasyon inisyal.  Me 
Minister Finans in fini donn 
son langazman pandan 
diskisyon ki nou’n gannyen 
avek li an sa ki konsern 
training.   
 I en keksoz ki nou 
bezwen selman armonize 
across Gouvernman.  Akoz 
problenm avek sa la se ki si 

tou dimoun i al rod son 
training li menm apre i vin 
disproportionate lo kou ki i vin 
avek.   
 Souvandfwa osi sa ki 
nou, nou le anpese se ki i 
annan fairness akoz ou war 
poudir, poudir mwan, mon’n 
war sirkonstans kot ou’n 
ganny menm dimoun ki pe fer 
menm travel be selman 
lorganizasyon i annan plizyer 
dimoun e ou ganny dir poudir 
toultan i en follow up.   
 Me mwan, mon krwar 
loportinite i bezwen ganny 
extended pa mon krwar i 
devret ganny extended to tou 
dimoun dan en lorganizasyon.  
E se sa travay ki nou pe fer 
pou asire ki when then nou 
koz lo training, training and i 
annan value added kot sa 
lorganizasyon kot sa dimoun 
pe sipoze fer sa training.   
 Me dezyenmman 
loportinite training pe ganny 
donnen avek maksimonm 
dimoun.  E dan sirkonstans 
kot nou pe cut down lo nou 
cost pou anvoy en kantite 
dimoun pou train aletranze, i 
meyer pou nou annan bann 
trainers ki vin Sesel e donn sa 
training.   
 Akoz sa bann training 
dan sirkonstans SIS i pou 
bann training ki tre spesifik an 
relasyon avek fonksyon ki zot 
fer.  Mersi Madanm Chair. 
 
MADAM CHAIR  

Onorab Toussaint. 
 
HON JEAN TOUSSAINT 
Mersi Madanm Chair.  Bonn 
apre midi tou dimoun a lekout 
Mr Khan byenveni avek ou, ou 
tim, tou bann Manm Onorab.  
Mon kestyon an zeneral Mr 
Khan direkteman a ou, mon ti 
a kontan ou donn nou apersi 
ou eklersi nou ki mannyer ou, 
ou trouv ou lorganizasyon pe 
travay avek akote bann lezot 
partner lokal ki relasyon zot 
annan ansanm.   
 E sa i osi i pou al en pe lo 
sa kote enternasyonal, ki 
mannyer ou war relasyon 
aktyel SIS par rapor avek bann 
partners enternasyonal?  
Mersi bokou Madanm 
Speaker. 
 
VICE PRESIDENT 
SEBASTIEN PILLAY 
Madanm Chair avek ou 
permisyon Mr Khan pou 
reponn sa kestyon. 
 
MADAM CHAIR  
Proceed please. 
 
DIRECTOR SIS SABRY KHAN 
Mersi Madanm Chair.  Mersi 
Onorab pou ou kestyon.  Ki 
mon kapab dir ou dan sa 
2mwan ki, ki mon la nou 
annan en bon corporation avek 
nou local stakeholders.   
 Sa include Lapolis ek 
lezot Law Enforcement 
Agencies. Nou, nou menm 

nou, nou pa en Law 
Enforcement Agency nou.  Be 
selman nou, nou annan en 
bon relationship avek zot nou 
pe travay ansanm, nou pe 
corporate konmsi si mon 
kapab dir ou we are building 
bridges ant nou local 
stakeholders.   
 Akoz si nou, nou travay 
ansanm nou tou nou annan 
bokou resources ki nou kapab 
servi pou fer marse travay.  Lo 
kote intelligence parey ou 
konnen i annan military 
intelligence i annan criminal 
intelligence ki anba Lapolis 
apre i annan nou SIS.  So, so 
nou specific in what we do me 
selman nou, nou bezwen 
travay ansanm for the benefit 
of, of Seychelles.   
 Lo kote international 
stakeholders nou, nou very 
good relationship avek bokou 
pei zanmi Sesel mon kapab dir 
ou.  I annan ki’n ofer nou osi 
bokou opportunities pou 

training par egzanp, me 
selman nou careful avek sa. 
Nou, nou parey VP in dir nou, 
nou bezwen rod training ki 
specific pou nou en keksoz ki 
dan nou benefit pou nou.   
 E pa necessarily zis for 
the sake of being offered a 
training ki nou, nou aksepte.  
Be selman in general nou 
annan en bon relationship 
avek nou local stakeholders 
including ministries avek nou 

stakeholders international as 
well.  Mersi. 
 
MADAM CHAIR  
Onorab Gabriel. 
 
HON CONRAD GABRIEL 
Mersi Madanm Chair.  Mon a 
dir bonn apre midi panel.  VP 
ler mon pe get anba P2, 
program 2 other uses of goods 
and services.  Mon pe war i 
annan information awards 1.6 
e i stabilize for the 3 years 
coming en.?  
 Zis donn nou en pe 
lenformasyon petet lo la is it 
the same thing as the 
whistleblower or something 
like that silvouple?  Mon ti a 
kontan ganny en pe plis 
ransennyman lo la.  mersi. 
 
VICE PRESIDENT 
SEBASTIEN PILLAY 
Mersi Madanm Chair.  
Madanm Chair sa provizyon 
bidzeter i ganny mete anba, 
anba SIS tou le lannen an 
relasyon avek son bann travay 
ki i fer.   
 E i ganny servi par SIS an 
relasyon avek son travay ki i 
fer.  Sa ki mon kapab dir ek 
Onorab sa provizyon bidzeter i 
prelimineraman ganny diskite 
atraver Komite Ladefans e i 
enkorpor travay entegral 
operasyonnel ki SIS i fer.   
 Me son rezondet la i 
neseser i pou enkli osi wi, 
whistleblowers dan 

sirkonstans ki en 
whistleblower i pe donn 
lenformasyon SIS.  Mersi 
Madanm Chair.   
 
MADAM CHAIR                
Bon, eski i annan okenn lezot 
kestyon? Si non nou ava 
aprezan pran en vot lo budget 
that the sum of R23million 
701thousand for the 
Seychelles Intelligence Service 
stand part of the schedule. Tou 
bann Manm ki annakor? 
Mersi. Okenn Manm ki kont? 
Mersi.   
 Lo vot pou Bidze pou 
Seychelles Intelligence Service 
18 Manm in vot pour, okenn 
Manm pa’n vot against e 14 in 

abstain.  E alors ki vot pou 
Seychelles Intelligence Service 
i form part of the schedule.  
Nou lot dapre nou schedule 
nou lot vot ki nou sipoze pe 
take on board se Office of the 
Mayor of Victoria.   
 Me selman nou’n met li 
pou 4er e bann officials pa 
ankor arive.  Se alors nou pou 
pran nou break ziska 4er.   
 
 (BREAK) 
 
 
OFFICE OF THE MAYOR OF 

VICTORIA 
 
MADAM CHAIR 
Bon nou pou aprezan repran 
konsiderasyon bann vot anba 
Bidze.  Nou pou aprezan 

regard Office of the Mayor of 
Victoria e lo panel i annan Ms 
Lydia Charlie ki Acting Mayor 
of Victoria.   
 Ms Solange Marimba 
Administrative Officer.  E nou 
osi annan Ms Astride 
Tamatave Principal Secretary 
for Finance e Ms Laura Ah-
Shung ki Senior Finance 
Analyst.   
 E mon ava demann Vis 
Prezidan pou fer en pti 
prezantasyon silvouple.  
Mersi. 
 
VICE PRESIDENT 
SEBASTIEN PILLAY 
Mersi Madanm Chair.  Ankor 
enn fwa bonn apre midi tou 
Manm Onorab e tou dimoun ki 
a lekout pe swiv deba lo Bidze 
2026.  Madanm Chair Bidze 
Lofis Mer Lavil or Office of the 
Mayor of Victoria i en pti Bidze 
ki reprezant R3.8milyon dan 
Bidze 2026.   
 I en rediksyon apepre ler 
nou gete Madanm Chair - i en 
rediksyon apepre R600mil lo 
Bidze orizinal pou 2025.  Anba 
Mayor Services ki son premye 
konponan i annan 3.8milyon e 
ladan sa 3.8milyon son pli gro 
konponan i dan son wages 
and salaries ki enkli son basic 
pay e byensir bann allowances 
e bann long service allowances 
anliny avek Polisi 
Gouvernman pou reentrodwir 
long service allowance.   

 I osi annan R448mil 
anba son bann office expenses 
e ladan enn son konponan pli 
prominan i son konponan 
elektrisite ki R194mil.  I osi 
annan R129mil anba son, son 
transportation and travel cost.   
 I annan R126mil anba 
maintenance and repairs ki 
enkli R78mil pou office and 
buildings.  I osi annan son 
other uses of goods and 
services Madanm Chair ki li i 
enkorpor R1.1milyon.   
 E ladan i annan en, en 
kontra security and 
enforcement ki pou R335mil.  
E osi en services for events ki 
li i enkorpor R500mil e 
subscription ki R214mil ki 
bann konponan pli enportan 
dan sa 1.1milyon.  E finalman 
anba son minor capitals i 
annan acquisition of IT 
equipment ki R500mil anba 
Lofis Mer Lavil.   
 Madanm Chair sa Bidze i 
enn bann pli pti Bidze anba 
Bidze 2026 e Lasanble pe 
ganny demande pou aprouv 
Bidze Lofis Mer Lavil.  Mersi 
Madanm Chair. 
 
MADAM CHAIR  
Mersi VP.  Okenn kestyon? 
Onorab Henrie? 
 
HON GERVAIS HENRIE  
Mersi Madanm Chair.  Ankor 
enn fwa bonn apre midi tou 
dimoun.  Madanm Chair anvi 
ki nou annan Mer Lavil, Acting 

Mayor of Victoria avek nou e 
nou’n war i annan en, en 
sanzman dan zesyon Paradis 
des Enfants ki oparavan ti 
annan en, en ou lofis ti annan 
en regar lo la.   
 So mon ti ava kontan si 
ou kapab eksplik nou dan ki 
konteks ki sa ti ganny zere.  
Akoz mon my understanding 
toultan Paradis des Enfants in 
en state-owned enterprise 
operate anba Paradis des 
Enfants Entertainment Limited 
ki ti anrezistre anba 
Companies Act of 1972.   
 E mon krwar i ti annan 
en Board so ki mannyer ou 
lofis i ti manage sa, sa 
antrepriz.  E eski vreman 
Paradis des Enfants ti en move 
leta anba zot management? E 
eski zot in ganny konsidere 
dan sa desizyon pou tir avek 
Biro Mer Lavil pou al avek biro 
First Lady?   
 E dan menm laliny 
Madanm Chair anvi ki nou lo 
size Paradis des Enfants ki ti 
avek Biro Mer Lavil.  Nou 
annan en zofisye PS Finans i la 
avek nou anvi ki First Lady i 
pa tenir en pozisyon en public 
officer li she’s not en, en public 
officer.   
 E i napa responsabilite 
pou manage fon piblik, eski sa 
move i legal, i konstitisyonnel, 
i etik parske si demen i separe 
avek Prezidan in ale li, 
mannyer Oditer Zeneral 
oubyen FPAC pou al rod li 

poudir vin rann repons lo en 
state-owned enterprise si 
zanmen i run into financial 
issues.   
 Ki either Lasanble ouswa 
Gouvernman i le konnen mon 
anvi konn pozisyon Minister 
Finans lo legalite sa move 
whether i constitutional, 
whether it’s legal and whether 
it’s ethical to do such a move?  
Mersi Madanm Chair. 
 
VICE PRESIDENT 
SEBASTIEN PILLAY 
Madanm Chair avek ou 
permisyon mon ava demann 
Mayor Victoria pou konmans 
reponn kestyon.  And then PS 
Tamatave i ava reponn sa lot 
bout kestyon e mon ava 
konklir larepons.   
 Mersi, avek ou 
permisyon Madanm Chair. 
 
MADAM CHAIR                                                   
Please proceed. 
 
ACTING MAYOR OF 
VICTORIA LYDIA CHARLIE 
Madanm Chair bonn apre 
midi.  Bonn apre midi tou 
bann Manm Onorab.  Mersi 
pou Onorab pou ou kestyon 
konsernan Paradis des 
Enfants.  Wi Paradis des 
Enfants i ti ganny managed 
par Biro Mer Lavil me selman 
son overall day-to-day running 
nou annan nou en Property 
Manager ki, ki ansarz ki fer 
tou bann keksoz laba.   

 Me epi parey ou konnen 
nou ti annan nou ganny dirize 
par, par en Board lo en state-
owned enterprise ki nou osi 
reponn tou le lannen avek 
PEMC.  Me pou nou finans, 
parey ou konnen nou ti ganny 
R4milyon avek Minister 
Finans akoz sa ti kouver 
plizoumwen saler pou bann 
staff.   
 Me selman apre bann 
larzan ki nou anmase atraver 
rental of bann, bann lespas ki 
nou lwe ki sa i ed nou pou nou 
kapab, pou nou kapab zer 
landrwa.  Osi nou ganny bann 
sponsor parey pou bann 
zouzou ki nou bezwen bann 
zouzou nef pou a de ou trwa 
repriz nou’n ganny sponsor 
par Children’s Special Fund ki 
in ed toultan pandan sa 
dernyen 3an ki nou’n anmenn 
nouvo, nouvo zouzou dan 
Paradis des Enfants.   
 Mon pa konnen si i 
annan detrwa zot kekfwa ki’n 
pas Paradis des Enfants tou 
dernyerman zot a war ki i en 
landrwa ki vreman byen, byen 
aménager.  Nou’n ganny nou 
nouvo, nouvo zouzou menm 
outdoor semenn pase, Dimans 
pase mon ti’n fek fer interview 
avek SBC kot mon ti anmenn 
zot.   
 Zot ti war ki nou annan 
bann nouvo zouzou, sirtou 
bann zouzou modern pou 
bann diferan laz manrmay ki i 
annan plito bann VR games ki 

sa pou ankouraz bann 
manrmay bann zenn 
manrmay pou vini pou kapab 
vini pou pas en bon letan kot 
Paradis des Enfants.   
 I en landrwa ki ganny 
managed tre byen i annan 
bokou trafik, trafik bokou 
zanmen ki frekant sa landrwa 
toulezour sirtou apre lekol.   
 Epi parey ou konnen nou 
annan nou en, en landrwa kot 
parey en daycare Ms Janice ki 
i laba i annan en kantite 
zanfan i annan Ms Emma osi 
ki fer bann aktivite ladans ek 
legzersis ki sa osi i anmenn 
adilt i anmenn zanfan.  Nou 
annan bann food outlet osi ki 
sa osi ki zener en kantite 
traffic dan Paradis des Enfants 
ki sa i ede build son, son 
popilarite.   
 Nou osi nou sey nou mye 
parey tou le lannen parey 
pandan bann diferan letan 
dan lannen, ki nou fer bann 
kekfwa enn de bann bazar.  
Menm lannen tar lannen pase 
an Desanm nou ti fer aktivite 
avek Biro First Lady WOSITA 
nou ti fer major magical 
activity pou bann zanfan ki ti 
vreman, vreman en sikse.   
 Sa, sa nou ti fer ansanm 
apre pandan pou lafet zanfan 
osi ansanm avek NCC la osi 
nou fer bann aktivite ansanm 
ki nou fer.  Konmsi ki ede fer 
popilarite sa landrwa monte 
nou annan en landrwa osi ki 
nou fer nou apel sa en play 

area kot bann dimoun ki le vin 
fer bann children’s party 
oubyen en pti aktivite zot 
kapab vini.   
 A very minimal fee i 
annan bann fasilite ki nou, 
nou provide ki la zot vini nou, 
nou travay an close 
kolaborasyon avek tou sa 
bann dimoun.  Selman i en 
landrwa ki ganny byen, byen 
amenager ki, ki mon krwar i 
byen prop i annan nivo, en bon 
nivo sekirite akoz sa tou 
dernyerman nou ti’n sanz sa 
Lazans Sekirite ki la.   
 So nou annan nou en 
bon korperasyon ou gannyen 
enn de, enn de problenm avek 
bann, bann zanfan ki vini apre 
2er30, me selman sa avek sa 
nouvo tim sekirite ki nou 
annan an plas, zot ede menm 
si fodre telefonn Gard zot 
telefonnen parey ou ganny 
bann zenn manrmay ki pou 
vini ki pou vin fer bann biznes 
ki pa fodre vin fim drog bann 
keksoz koumsa, sa enn de fwa 
nou’n atrap manrmay ki nou’n 
fer Gard vini in deal avek bann 
sityasyon.   
 Me selman i en, i en 
landrwa ki, ki mon krwar i 
ganny, i ganny zere byen, byen 
amènager Biro Mer Lavil epi 
parey mon’n dir ou nou annan 
en Board.  Sa Board ki nou 
zwenn tou le, tou le mwan. 
Board i zwenn after working 
hours ki nou diskite akoz 2023 
nou ti fek fer en strategic plan 

ki nou’n premye fwa in ganny 
fer pou Paradis des Enfants, ki 
nou annan tou bann plan ki 
mannyer pou kapab run sa 
landrwa - how to keep it 
running plito.   
 Me selman nou annan 
bann Board members ki 
vreman committed lo, lo sa 
Board ki vini ki nou, nou 
diskite nou pran, nou pran 
bann desizyon, bann desizyon 
ansanm.   
 
PS ASTRIDE TAMATAVE  
Mersi Madanm Chair.  Bonn 
apre midi Madanm Chair.  
Bann Manm Onorab e tou 
dimoun ki a lekout.  Onorab in 
terms of Paradis des Enfants 
ou’n demann kestyon eski i, i 
legal ki nou pe met li anba Biro 
First Lady.   
 Paradis des Enfants 
ozordi i en state-owned 
enterprise.  E i annan de Lalwa 
ki, ki an prensip i gouvern li 
nou annan the Companies Act 
anvi ki i en state-owned 
enterprise i osi the Public 
Enterprise Act.   
 Anba tou lede Lalwa 
napa okenn restriksyon pou li 
annan First Lady konman 
patron.  So the whole purpose 
of, of First Lady se ki i pou 
patron Paradis des Enfants.  E 
parey Mer Lavil in, in Acting 
Mayor in dir Paradis des 
Enfants i annan son Board.   
 E son Board i - as we 
speak currently the Board i 

ankor egziste e, e First Lady li 
i pou la pou li donn sipor 
Paradis des Enfants in terms of 
donn sa strategic oversight, 
pou li donn sa, sa strategic 
vision ki bor i anvi war Paradis 
des Enfants i ale anliny avek 
son, son manda, avek bann 
pti, avek sa playground li 
menm.   
 E the fact ki i osi i sa biro 
e pe ganny apwente konman 
patron i pou ede ki sa antite i 
ganny serten plis fleksibilite 
par sa biro kot parey VP in dir 
bomaten pou anmas serten 
sponsorship, pou li donn plis 
vizibilite pou li donn plis 
lenportans sa, sa biro.  So, so 
sa ki mon kapab azoute. In 
terms of legalite napa dan PE’s 
Act e Companies Act ki restrict 
li al anba Biro First Lady.  
Mersi. 
 
MADAM CHAIR 
Onorab VP? 
 
VICE PRESIDENT 
SEBASTIEN PILLAY 
Mersi Madanm Chair.  Onorab 
in demann en kestyon lo, lo 
konsiltasyon ti annan en 
konsiltasyon e annefe letan 
nou ti pe diskit Bidze Mer 
Lavil.  E ler nou’n diskit Bidze 
Gouvernman Lokal osi i annan 
konsiltasyon as to which 
parent Ministry ki pou ganny 
ascribed rol pou Paradis des 
Enfants.   

 I annan en keksoz ki 
petet Acting Mayor i pa’n, pa’n 
mansyonnen mon annan bann 
rapor lodit Paradis des 
Enfants e ler mon regard bann 
rapor lodit Paradis des 
Enfants essentially given ki i 
en state-owned enterprise 
predominantly si nou ti pe 
konsider li dan en, en konteks 
normal i pa sipoze pe ganny 
R4milyon subvention from 
Gouvernman.   
 I sipoze pe kapab zener 
son prop larzan e run son 
lekor, me ofil letan ki Paradis 
des Enfants in an egzistans, 
the cost of running Paradis des 
Enfants e pou gard li an 
egzistans e son rol ki i zwe ki 
en rol plito dan en konteks pli 
larz - ou kapab get li konman 
en sibvansyon sosyal, se pou 
sa rezon ki Gouvernman in 
mentenir sa sipor R4milyon ki 
i donn Paradis des Enfants 
going forward.   
 E sa in la depi avan ki 
nou fer nou pran sa desizyon 
pou nou met li, met Lofis First 
Lady konman patron sa, sa 
antite.   
 Sa ki reste kler i se ki 
ou’n demann serten kestyon 
vizavi accountability.  Se ki the 
Board i still remain 
accountable par lefe ki sa bann 
Lalwa ki gouvern sa antite, i 
permet zot pou still annan zot 
rol pou zot zwe.   
 Zis parey ler zot ti anba 
Mer Lavil akoz Mer Lavil ti 

kapab sorti ou ti kapab pe 
demann menm kestyon.  So sa 
i pa, i pa en size ki, ki 
konsernan vizavi rol oubyen 
mentenans oubyen zerans 
striktir Gouvernman an se ki 
konsern Paradis des Enfants.   
 Konsern ki Gouvernman 
i annan li going forward; in 
annan attempt pou lefe ki 
Paradis des Enfants i sitye lo 
en later Gouvernman i annan 
en lot plot later obor Paradis 
des Enfants in annan attempt 
par en lot, par en lot 
lenstitisyon pran sa later avek 
Paradis des Enfants,  ki nou, 
nou krwar poudir i pa fer sans 
e i meyer ki sa landrwa antye i 
ganny dedye for the purpose 
that it was intended.  E sa se 
ki pou li soutenir bann aktivite 
Paradis des Enfants e provide 
bann zanfan Seselwa avek en 
landrwa pou zot annan 
rekreasyon pou zot zwe pou 
zot provide bann zwe 
edikasyonnel.   
 In deza arive dan lepase 
kot playground li menm dan 
en lot anba en lot Gouvernman 
ti annan menm konfigerasyon.  
E nou pe koz lo ansyen 
playground ki ti koumsa e sa 
letan sete Madanm Geva Rene 
ki ti ansarz NCC.   
 So in deza annan sa 
konfigerasyon dan lepase kot 
playground in tonm anba 
zerans Lofis en Première Dame 
i pa premye fwa ki i arive dan 
nou, dan nou striktir.  

Konman Chairman FPAC dan 
lepase mon’n annan lenstans 
kot mon’n call in Paradis des 
Enfants an relasyon avek 
Rapor Oditer Zeneral e bann 
konsern ki ti ganny souleve 
dan rapor Oditer Zeneral sa 
letan.   
 Sa ki mon kapab dir ou 
se ki nou plan se rod tou fason 
posib pou nou kapab annan 
pa zis en zerans ki pli byen, me 
accentuate oubyen akseler 
loportinite ki nou kapab 
gannyen pou nou kapab 
anmenn nouvo keksoz dan 
Paradis des Enfants.   
 E Paradis des Enfants i 
pa form par Bidze Mer Lavil 
apre midi i en kestyon ki pa lo 
sa Bidze ki devan nou’n diskit 
li taler.  Me ou’n demann en 
kestyon e dan lentere 
latransparans nou pe provide 
sa bann larepons pou, pou 
piblik pou zot konpran.   
 E wi in annan 
konsiltasyon e desizyon ki 
Gouvernman in pran i en 
desizyon baze lo efektivman 
Polisi Gouvernman.  e sa ki 
nou santi i meyer pou Paradis 
des Enfants going forward e rol 
ki i annan pou zwe.   
 E ki mannyer i kapab 
ganny sa sipor ki neseser pou 
li kapab kontinyen fer sa 
fonksyon ki i pe fer.  Zot a 
rapel tre byen ki i annan en 
lenstans ki an, an dan 6enm 
Lasanble ki mazorite Lasanble 

ti pe freeze Bidze Paradis des 
Enfants fodre pa bliy sa.   
 E sa letan, sa letan ou ki 
ti an mazorite Onorab e ou ti 
anvi freeze Bidze Paradis des 
Enfants.  E mon war li drol ki 
ozordi ou, ou pe lager lebra 
kase pou, pou Paradis des 
Enfants.   
 So i montre ki mannyer 
parfwa viewpoint politik i 
sanze depandan kot nou asize.  
Me mwan, mon viewpoint pa’n 
sanze an sa ki konsern 
Paradis des Enfants.  Konman 
en fonksyonner piblik e 
konman en dimoun ki pe get 
sa from en pwennvi pli larz, 
mon pa krwar poudir Paradis 
des Enfants pou ever ariv lo en 
pwen kot i pou kapab zener 
son income to the point ki i pou 
kapab soutenir tou son bann 
aktivite lo li menm.   
 E Gouvernman pou 
bezwen kontinyen subsidise li 
okenn sipor ki nou kapab 
donn li adisyonnelman i byen.  
E okenn aktivite adisyonnel ki 
kapab provide pou bann 
zanfan mon krwar i en keksoz 
ki nou devret ankouraze.   
 Biro Mer Lavil son 
fonksyon prensipal i dan son 
tit dan son rol e sa se Mer Lavil 
as the Mayor of Victoria.  Sa ki 
Gouvernman pou bezwen 
deside e Lasanble i ava ganny 
son drwa de regar lo la,  se ki 
mannyer nou pou fer Biro Mer 
Lavil move sa ki i ete konman 
en Biro Mer Lavil an 

konparezon avek lezot Mer 
Lavil ki Acting Mayor in 
enterakte avek.   
 In annan plizyer travay 
ki’n ganny fer lo la plizyer 
diskisyon mon krwar nou’n 
ase diskite lo sa size ki pou 
arive avek lafason nou konfigir 
Biro Mer Lavil e ki rol i pou 
zwe.  I annan bann 
lenstitisyon i annan bann, 
bann asset ki pou bezwen 
ganny invested anba Mer Lavil 
an relasyon ek son fonksyon 
spesifik ki i bezwen fer 
konman Mer Lavil.   
 E sa nou santi sa i son rol 
ki i bezwen zwe an relasyon 
avek Bidze ki i ganny mete 
devan, devan sa Lasanble.  
Mersi Madanm Chair.   
 
MADAM CHAIR 
Onorab Labonte? 
 
HON ANDY LABONTE 
Mersi Madanm Chair.  
Madanm Chair mon anvi 
konmans par felisit Madanm 
Lydia Charlie avek son lekip 
konman Acting Mayor ki pe fer 
en bon travay.  E vi ki mon pe 
gete ou annan bokou bann 
achievement pandan 2024-
2025, me ler mon get kot ou 
bann current challenges osi 
mon war poudir i enn parmi i 
annan delay by some tenants 
in paying their monthly rent 
and so on.   
 So eski ou kapab donn en 
leksplikasyon si i annan 

okenn endividi oubyen 
lakonpannyen whatsoever ki 
zot pe ganny difikilte pou fer 
bann peyman, oubyen ki 
ankor dwa petet pou plizyer, 
pou plizyer lannen regarding 
sa?   
 Apre petet in regards to 
pou reponn e petet en pti 
lentervansyon lo sa ki VP in dir 
ler in dir i annan konsiltasyon 
regarding pou bouz Paradis 
des Enfants.  Me nou konman 
ADV in vre ki Manm ADV i pa’n 
zanmen monte dan nou miting 
ki Gouvernman aktyel ti pe 
demande pou zot kapab tir 
Paradis des Enfants anba Mer 
Lavil. Petet ti a bon klarifye lo 
la? Mersi.  
 
MADAM CHAIR 
VP? 
 
VICE PRESIDENT 
SEBASTIEN PILLAY 
Mersi Madanm Chair.  
Premyerman mon krwar i 
enportan pou nou konpran 
kad Legzekitiv Gouvernman ki 
mannyer i fonksyonnen ADV 
in ganny konsevwar koman en 
lorganizasyon ki asiz en pti pe 
lo milye relasyon ant 
fonksyonnman Legzekitiv. 
Parey mon’n dir ou taler rol 
Mer Lavil i en rol ki pour 
lemoman Lofis Egzekitiv ki 
provide en Bidze pour li in vin 
en antite quasi Legzekitiv.  
 Taler Onorab Henrie in 
lev en size legalite met Paradis 

des Enfants anba  Biro First 
Lady be son ladministrasyon 
ler ti la dokiman legal ki nou, 
nou annan I montre ki Paradis 
des Enfants ti devret anba 
Minister Kiltir e ki prezan i ti 
al anba Biro Mer Lavi eski sa ti 
legal sa letan  ler zot ti fer? Sa 
osi en kestyon ki nou kapab  
avans devan. 
 Mon pa krwar ki sa i 
devret pwen fokal nou deba. 
Sa ki ou bezwen apresye osi se 
policy – desizyon policy 
Gouvernman i en desizyon 
policy Gouvernman baze lo sa 
ki Gouvernman i santi pou li 
achieve son policy. Tou 
Gouvernman ki pou vin o 
pouvwar pou bezwen batir son 
policy baze lo sa ki i krwar pou 
ed li  pou ed li achieve the end 
game of son policy.  
` Nou nou’n vwar e nou’n 
konsevwar lenportans e rol ki 
Lofis First Lady i bezwen zwe 
an relasyon avek  rol ki 
Minister Zafer Sosyal i bezwen 
zwe  pour bann zanfan e nou’n 
vwar  sa konsepsyon dan sa 
fason e se pour sa, sa rezon ki 
sa desizyon in ganny pran  lo 
en  nivo policy.  
 Sa ki bann distrik ADV 
pou ganny envite pou 
konsidere byento se 
konfigirasyon                           
going forward pour en Mer 
Lavil e ki mannyer nou pou 
fonksyonnen. Parey ou ava 
apresye Onorab dan lezot pei 
ou annan sa ki ou rapel en 

konsep en Depite Mer; savedir 
en dimoun ki lo en Mer Lavil i 
annan menm stati ki en Manm 
Lasanble Nasyonal dan nou 
konfigirasyon. Tousala i bann 
konfigirasyon ki nou bezwen 
balanse. 
 Zot a rapel osi nou ti’n 
deza propoz sa konsep District 
Council pou anmenn pli 
gouvernans lokal lo nivo lokal 
ki ti ava fer ki Viktorya li 
menm- ler nou pe koz li as  a 
district i ti pou vin koman en 
distrik e  i ti’n menm al ver 
propozisyon pou nou annan 
menm posibilite; pou annan 
eleksyon. Me sa i pa’n 
materyalize akoz a  sa moman 
nou pa’n kapab ganny buy in 
tou dimoun. 
 Mon krwar going forward 
sa i dan diskisyon ki nou tou 
nou bezwen fer akoz at the end 
of the day Viktorya i pour nou 
tou la anndan. Nou tou nou 
bezwen agree ki kwa ki nou 
oule war, ki mannyer nou le 
war Viktorya vini, ki boundary 
Viktorya reelman. 
 Eski Viktorya i pou 
extend up to Bel Air, up to 
English River, St Louis akoz se 
sa ki nou bezwen finalman 
deside. Sa i pou desizyon ki 
ADV pou fer akoz sa i en 
desizyon konsiltativ ki ganny 
fer  me pa en desizyon 
Egzekitiv parey an sa ki 
konsern Paradis des Enfants. 
Mon pou reponn  lo sa bout. 

 Lo kote bann challenges 
ki Lofis Mer Lavil pe 
rankontre, mon a ava demann 
Acting  mannyer pou reponn 
sa kestyon. Mersi. 
 
AG MAYOR OF VICTORIA 
LYDIA CHARLIE  
Mersi VP, mersi  Madanm 
Chair. Lo premyer pwen 
Onorab Labonte konsernan 
bann debtors, wi i vre kot Biro 
Mer Lavil i annan sa bout ki 
nou appel li Waterfront, laba 
kot nou annan en cafeteria epi 
nou annan 3 kyosk. Avek sa 
cafeteria, nou napa okenn 
problenm pey son rent toultan 
- tou lemwan i peye.  
 Me ti annan en pe letan 
kot ti annan sa 3 lezot kyosk, i 
annan ki fer en pti pe bann 
snacks – en lot msye li i fer 
bann craft apre en lot li i vann 
bann keksoz touristik. Me zot 
ti fer nou konpran poudir avek 
ki mannyer zot pe vwar napa 
bokou touris ki vini akoz i pa 
en landrwa - sirtou sa enn ki 
vann bann keksoz touristik ti 
napa bokou – bokou touris  ti 
pe vini. 
  Be sa i ti bann letan kot 
sa restoran i pa ti fer sitan 
byen me konmela avek sa 
nouvo management ki’n pran 
sa restoran, i ouver  Dimans 
pour Dimans depi bomaten 
pou breakfast ziske tan aswar 
pou dinner, me i  annan en 
kantite dimoun ki vini.  

 Me la aprezan ki zot in 
repran zot in repran zot biznes 
en pe pli serye akoz ki i annan 
bokou plis dimoun ki vini. Wi, 
be selman la nou’n sey – nou 
annan – nou kriy sa bann 
dimoun nou diskit avek zot – 
nou diskit avek zot, nou ti 
donn zot en pti dele letan pour 
zot kapab vini vin pey nou me 
sa a la fir an mezir nou pe 
ganny regle – umm ? I pe 
ganny regle,  i annan ki vini pe 
fer bann peyman. 
 Konsernan ADV mon 
konsiltasyon konsernan 
Paradis des Enfants avek 
bann lezot pou et fran mon pa 
pou kapab kasyet sete 
komanter lo televizyon ki mon 
ti tande ki Biro Paradis des 
Enfants pou tonm anba sa.  
  
 (comments off-mic) 
 
AG MAYOR OF VICTORIA 
LYDIA CHARLIE  
Non, petet in annan bann lezot 
konsiltasyon in fer avek bann 
lezot Minister, me selman 
malerezman pa avek nou – pa 
avek Board akoz menm 
bomaten bann Board Members 
pe call mwan – eskize VP - 
bann Board Members osi ti pe 
call mwan pe  demann mwan. 
Anyway mon ava klarifye me 
selman the fact remains ki en 
desizyon in ganny pran pou 
Paradis des Enfants al tonm 
anba Biro First Lady. 
 

 (comments off-mic) 
 
MADAM CHAIR 
VP ? 
 
VICE PRESIDENT 
SEBASTIEN PILLAY 
Mersi Madanm Chair. 
Madanm Chair mon mentenir 
en desizyon kler e drwat an se 
ki konsern rol ki Gouvernman 
i bezwen zwe. Sesel i annan en 
Gouvernman pa 2. I annan en 
ladministrasyon pa 2. E sa 
ladministrasyon in pran en 
desizyon e sa desizyon nou’n 
pran li dan lentere avek 
konsiltasyon  e advice ki 
Minister Finans in provide 
letan nou’n diskit Bidze. 
 
 (comments off-mic) 
 
VICE PRESIDENT 
SEBASTIEN PILLAY 
Prezan sa ki reste a fer pou 
vwar si desizyon ki nou’n pran  
i pou marse or not sa i ava 
ganny prouve apar letan 
desizyon i  vini. Me sa ki reste 
kler Madanm Chair, sa ki nou, 
nou konsernen avek, se rol ki 
bann antite i bezwen zwe, zot 
bezwen fokaliz lo 
responsabilite ki tonm anba 
zot purview e si zot purview se 
travay dan distrik Viktorya e 
fer distrik Viktorya vin pli 
animen, sa i zot purview.  
 An se  ki konsern zerans 
lezot Konstitisyon Letan, sa i 
ava en desizyon Legzekitiv ki 

ganny pran baze lo best policy  
e baze lo desizyon ki 
Gouvernman i pran. Mersi 
Madanm Chair. 
 
MADAM CHAIR 
Onorab Labonte, wi ou ti 

annan en klarifikasyon? 

HON ANDY LABONTE 
2 pti kalifikasyon Madanm 
Chair. VP ankor enn fwa dan 
lespri konsiltasyon nou 
konnen poudir i annan 
diskisyon regarding nouvo 

Mayor, eski vi ki nou konnen 
poudir nou koman ADV, nou’n 
fini fer serten travay, eski… 
 
MADAM CHAIR. 
Onorab  sa kestyon i pa enn ki 
mon pou kapab aksepte akoz i 
en keksoz ki i ankor pe ganny 
konsidere. 
 
HON ANDY LABONTE 
Thank you. 
 
MADAM CHAIR 
Onorab Arissol? 
 
HON SANDY ARISSOL 
Madanm Chair, bomaten mon 
ti fer statement, mon ti dir pa 
akoz VP i asiz lo sa sez ki tou 
sa ki i dir  i korek. 
 

(APPLAUSE) 
 
HON SANDY ARISSOL 
La apre midi, nou’n ganny en 
konfirmasyon ankor poudir sa 

ki VP i dir ek nou  pa 
neseserman   korek. Savedir i 
donn mwan lenpresyon i 
poudir tou sa bann antite ki 
vin avek VP bomaten, VP ki’n  
koz lo zot par e zot in reste 
trankil me omwen Madanm 
Lydia Charlie ki nou Acting 
Mayor ozordi, omwen li in 
ganny kouraz pou li dir fran 
napa konsiltasyon ki’n arive 
avek son lofis enkli son Board. 
 Mon  krwar sa i en 
statement serye sa, nou 
bezwen be careful parske 
Finans menm pa’n zanmen 
ganny kouraz pou koze  depi i 
la li. La, la apre midi ki in koz 
en pti kou. Pour mwan sa i 
trakas mwan. Alor mon 
kestyon mon anvi demande sa 
an relasyon - sa i bann 
sanzman ki nou ti anvi, wi – en 
Gouvernman transparan me 
ki kasyet lenformasyon – nou 
a ganny plis lenformasyon pli 
tar. 
 Be VP  in dir en keksoz 
enportan li, nou ti annan 
lentansyon pou nou freeze 
Bidze Paradis des Enfants, 
alors en zour – Madanm Chair 
nou ti anvi freeze Bidze 
 Paradis des Enfants, 
alors en zour akoz i annan en 
dimoun ozordi ki travay  State 
House ki ti dwa Paradis des 
Enfants en gro sonm larzan, 
alor mon anvi demande… 
 
 (APPLAUSE) 

HON SANDY ARISSOL 
… premye kestyon, eski 
Paradis des Enfants in ganny 
rann son larzan ki sa madanm 
ti dwa? Eski Paradis des 
Enfants ler nou pe koz la tou 
son det i annord anvi ki in 
ganny transfer kot Biro First 
Lady pour en fason ki Biro 
First Lady pa erit bann det ki 
egziste? 
 Mon 2enm kestyon ki 
mon anvi demande se an 
relasyon avek – mon tann 
Madanm Lydia Charlie dir 
poudir i annan en Board, me 
taler mon’n tann VP in dir ek 
nou poudir sa in bezwen al kot 
Biro First Lady akoz i patron, 
me la mon’n aprann bomaten 
poudir Mr Patrick Herminie 
koman Prezidan i patron 
Foutbol li, larzan foutbol pa’n 
al State House li… 
 
 (comments off-mic) 
 
HON SANDY ARISSOL 
Biro Foutbol i pa’n al State 
House li – li ki patron Foutbol 
ki i  normal. Mon 2enm 
kestyon alor ki mon ti a 
kontan demande, lekel sa 
bann dimoun ki lo sa Board ki 
pa’n ganny konsilte an 
relasyon ek sa manager osi 
ki’n run Paradis des Enfants la 
avan ki tou Bidze i al kot  First 
Lady, mwan mon krwar ki 
First Lady in war en zoli 
landrwa pou fer son bann 
aktivite WOSITA alor dir donn 

li Paradis des Enfants. Mersi 
bokou. 
 
MADAM CHAIR 
VP? 
 
(Interruptions and comments 
off-mic) 
 
MADAM CHAIR 
Si Vis Prezidan  ek panel i 
kapab reponn kestyon 
silvouple.  
 
(Interruptions and comments 
off-mic) 
 
VICE PRESIDENT 
SEBASTIEN PILLAY 
Mersi Madanm Chair. Mon ava 
les Acting Mayor of Victoria 
pou enform Lasanble  lo bann 
Manm Board ki lo Paradis des 
Enfants – ki lo Board Paradis 
des Enfants and then  mon ava 
reponn larestan kestyon. 
Mersi. 
 
AG MAYOR OF VICTORIA 
LYDIA CHARLIE  
Mersi VP, mersi Madanm 
Chair. VP, eskiz mwan oule 
mon nonm zot non sa bann 
Board Members?  
 
VICE PRESIDENT 
SEBASTIEN PILLAY 
Yes. 
 
AG MAYOR OF VICTORIA 
LYDIA CHARLIE  

Ok, premyerman koman nou 
Chairman, nou annan Mr Dan 
Lafontaine, nou annan Mr 
Nigel Pillay ki travay kot Land 
Marine, i annan Roy Collie – 
Mr Roy Collie, nou annan 
Joshua Marguerite ki travay 
SCAA konmela i travay Cable 
& Wireless, apre nou annan 
Manmzel Beryl Pillay ki travay 
Foreign Affairs epi i annan 
mwan menm koman ex-ufficio, 
epi nou annan the property 
manager Madanm Sharon 
Tomking ki i osi asiste miting 
akoz i bezwen donn nou 
Management Report a sak fwa. 
 

(comments off-mic) 
 
AG MAYOR OF VICTORIA 
LYDIA CHARLIE  
Sharon Tomking ki property 
manager, wi. 
 
MADAM CHAIR 
Okenn…? 
 
 
VICE PRESIDENT 
SEBASTIEN PILLAY 
Mersi. Madanm Chair, mon ti 
a kontan provide Lasanble 
avek lenformasyon an 
relasyon avek Rapor Odite 
pour Paradis des Enfants e 
son bann liabilities. An total 
son liabilities  grosso modo 
around R9milyon e 
Gouvernman i donn li 
R4milyon so savedir i annan 
en shortfall apepre R5milyon. 

 A okenn moman  ki 
mon’n koze pandan lazournen 
ki mon’n koz lo desizyon 
Gouvernman ki nou pa’n 
konsilte ADV akoz ADV pa 
form par striktir Egzekitiv 
Gouvernman e striktir 
Egzekitiv Gouvernman i kler ki 
i annan Prezidan ki li i Sefdeta 
e Komandan-an-Sef Lafors 
Defans e i Sef Egzekitiv. 
 SFF i pa en SOE. I pa en 
state-owned enterprise, alor 
pour ledikasyon Onorab, son 
larzan i pa vin anba Bidze 
Leta. Savedir nou pa pou met 
li anba Bidze Leta.  Lezot 
konfigirasyon ki annan 
Madanm Chair par egzanp kot 
i annan en stati legal ki kree 
sa antite, si ou annan en stati 
legal ki kree en antite, then i 
fer sans ki son patron oubyen 
sa dimoun ki ansarz li iltilman 
i vin Prezidan Larepiblik akoz 
se li ki ansarz tou stati legal 
dan pei. Koumsa ki i marse 
dan fonksyonnman 
ziridiksyon Legzekitiv pei. 
 Prezan an sa ki konsern 
konsiltasyon mon pou met lo 
rikord en keksoz kler. Si nou 
pran en desizyon policy dan 
lentere en antite ki annan en 
liability, e ki maintain en 
liability konsekan vizavi bann 
resours ki in gannyen, nou 
pran sa desizyon baze lo sa ki 
nou  krwar i meyer – pa zis 
pour sa antite me pour lezot 
antite ki ti pou asosye avek li. 

 Sa ki nou konpran i se ki 
malgre ki Biro Mer Lavil ti pe 
pran zerans Paradis des 
Enfants i ti annan en – si oule 
en presyon sorti kot Minis 
Lenstiti Kiltir sa letan an 
relasyon avek serten 
propriyete ki konsern  Paradis 
des Enfants.  

Sa ki nou, nou oule fer 
kler, going forward propriyete 
Paradis des Enfants pou reste 
pour Paradis des Enfants. E 
okenn propriyete ki atase ek 
Paradis des Enfants pou 
ganny servi pour bann 
fonksyon ki Paradis des 
Enfants i annan pou li fer.  

E in deza annan en 
travay konsiderab ki Biro First 
Lady in fini komanse pou ede 
dan sa fason e se pour sa 
rezon ki Trezor in kree en 
account pou zisteman fer antre 
bann donasyon ki ti napa avan 
– ti napa sa kalite prosedir 
avan pou asire ki i annan 
latransparans, accountability 
dan tou sa ki  ganny fer. 

Alors Madanm Chair, sa  
ki nou’n dir se ki nou’n vin 
avek en process travay ki 
transparan e pou montre ki 
nou delivre pour Lepep 
Seselwa dan en fason ki 
transparan e accountability se 

sa ki nou pe fer. 
Nou desizyon i en 

desizyon Egzekitiv – nou pa’n 
zanmen kasyet sa. Nou pa’n 
fer li dan en fason arbitrer e 
nou’n fer li lo advice ganny 

donnen par tim sorti kot 
Minister Finans e baze lo sa 
write-up ki Minister Finans in 
prepare an relasyon avek 
Bidze. 

Me sa ki enteresan – 
annefe – annefe sa  desizyon ti 
en diskisyon ki ti’n komanse 
dan Ladministrasyon avan 
pou retir Paradis des Enfants 
anba Biro Mer Lavil  pou met 
li anba en  lot antite. Sa i lo 
rikord akoz in form parti 
diskisyon Bidze  M-Test ler 
nou’n ganny li. 

Alors Madanm Chair, sa i 
ava konklir  sa ki mon annan 
pou dir lo Paradis des Enfants 
e sa ki mon oule pep Seselwa i  
apresye ozordi apre midi, se ki 
nou, nou stand anba en 
Gouvernman ki depi ler in 
antre nou’n delivre lo tou 
promes ki nou’n fer dan 
premye 100 zour! Tou san 
eksepsyon! 

 
(APPLAUSE) 

 
VICE PRESIDENT 
SEBASTIEN PILLAY 
Nou’n dan sa Lasanble nou ti 
koz lo long service allowance 
nou pou fer retournen, nou’n 
fer retournen.  
 

(Interruptions) 
 
VICE PRESIDENT 
SEBASTIEN PILLAY 
Nou’n koz lo trezyenm mwan  
saler 100poursan, nou’n fer 

retournen! Nou’n koz lo meyer 
gratwite pou travayer servis 
piblik, nou’n anmennen! 
 

(Interruptions) 
 
MADAM CHAIR 
Eski nou kapab minimiz 
lenteripsyon…? 
 
VICE PRESIDENT 
SEBASTIEN PILLAY 
So mon krwar i enportan pour 
Seselwa kontinyen  parey LDS 
i konmans konpran trust the 
process! Mersi Madanm Chair. 
 

(APPLAUSE) 
 
MADAM CHAIR 
Onorab Sopha. 
 
HON GERRY SOPHA 
Mersi Madanm Chair. Bonn 
apre midi Madanm Chair, 
bonn apre midi VP ek ou 
panel, bonn apre midi bann 
koleg Onorab. Bonn apre midi 
tou dimoun ki pe ekout nou. 
 Madanm Chair avan mon 
poz mon kestyon mon annan 
en pti zafer mon anvi met la; 
ou pa kapab vwar en zegwir lo 
montanny kan i annan en gro 
lelefan dan ou salon. 
 
( laughter and comments off-
mic) 
 
HON GERRY SOPHA 
Madanm Chair mon kestyon i 
al pour VP, VP sa dernyen 5an 

Sesel nou Viktorya, nou zoli 
Viktorya ki nou ti konnen – 
nou ti kontan li. Nou’n vin dan 
linyorans sa dernyen 5an. 
Prezan mon annan en kestyon 
pour Madanm ki reprezant 
Lavil Viktorya – Biro Mer Lavil 
eski sa bann non ki personn 
pa konnen lekel ki’n mete dan 
Viktorya i – dan ou biro zot ti 
annan konesans ouswa 
lenformasyon lekel ki’n met sa 
bann non?  
 Si wi, akoz Lepep 
Seselwa pa’n ganny enformen 
about sa? Si non, akoz sa 
bann non semen i ankor la 
ziska ozordi ou lofis pa’n fer 
okenn demars pou fer lotorite 
konsernen tir sa bann non 
ilegal ki pe fer nou viv koman 
en pep ki inyoran? Mersi. 
 
MADAM CHAIR 
VP? 
 
VICE PRESIDENT 
SEBASTIEN PILLAY 
Madanm Chair, mersi bokou. 
Madanm Chair i annan etabli 
dan Lalwa en prosedir ki 
devret ganny swiv ler ou fer 
okenn lafis oubyen okenn 
keksoz ki annan pou fer ek 
non  semen e ti osi annan 
anba Lalwa anba sa ki nou 
apel National Monuments 
 Board prosedir pour nou 
swiv an se ki konsern okenn 
moniman. Malerezman i pa 
lafot Madanm Charlie, me 
sirkonstans in fer ki in ariv 

serten keksoz ki’n arive ki 
bann non in ganny mete lo 
bann semen, ki vre in napa 
konsiltasyon – ti annan en 
desizyon ki’n ganny pran pou 
rename bann semen akoz zot 
konotasyon dapre sa letan ki  
ti annan.  

Sa ki mon kapab share  
avek Lasanble Madanm Chair 
se ki lofis Madanm Charlie i en 
lofis ki pa ganny en gran 
Bidze, e i pa ganny tou sa sipor 
neseser petet ki en lofis ti a 
devret gannyen pou li kapab 
delivre lo tou keksoz ki i  anvi 
delivre.  

E i bezwen ganny sipor 
lezot antite, par egzanp 
resaman ti annan bazar 
Sinwan ki ti ganny organize – 
Chinese Bazar e sa ti ganny 
sipor avek Lanbasad me son 
lofis ti osi ede dan sa prosedir 
e i ti en sikse osi akoz ti annan 
plizyer dimoun. 

Coming back to ou pwen 
ki ou’n raise Onorab, koman 
en Seselwa mon santi poudir 
okenn lesey pou efas listwar i 
en krim kont nou pei. Listwar 
i la pou enform nou. Menm si 
nou pou sey sanz en non 
semen, listwar pou reste. 
Menm si nou pou ekrir lo en 
moniman nou pou tir lo kot i 
ete, listwar pou reste.  

Alors nou bezwen 
respekte sa bann moniman 
pour sa ki zot ete. Sa ki  zot 
form parti nou listwar e pour 
nou reenvant listwar i en krim 

kont nou prop idantite koman 
Seselwa. E nou pa devret fer sa 
a okenn moman. 
 Sa ki enportan going 
forward prezan se ki avek 
reentrodiksyon en Minister 
Kiltir e avek reentrodiksyon en 
National Monuments Board 
pou regard osi the road naming 
ki’n arive, nou bezwen kapab 
prezan regard tou sa bann 
lafis ki’n ganny mete dan sa 
bann semen. 
 Mwan i annan semen 
mon ti pe drive bomaten aswar 
ler mon monte i annan en lot 
non la Perseverans. Keler in 
mete, lekel ki’n al mete, ou pa 
konnen. So i montre ou poudir 
ti annan en lot lapros.  

Ou’n vwar poudir sa 
bann non i ankor la akoz 
zisteman akoz nou pa’n fer 
menm lapros pou al dan 
fernwanr pou al fer sa bann 
kalite keksoz. Sa ki nou’n fer 
se ki i annan en prosedir legal 
pou swiv  e sa  prosedir legal i 
ava ganny swiv.  

Sa ki bann MNA i ava 
apresye osi ki pe arive right 
now i annan en road naming 
exercise ki pe ganny fer an 
relasyon avek Postal Services 
pour asire ki nou kapab 
zisteman ler nou fer geo 
mapping nou pei nou kapab 
montre tou bann semen 
segonder – tou bann semen ki 
enkorpore dan sa ki nou apel 
litoral nou pei. 

Alors Madanm Chair, 
rest assured Onorab sa i pou 
ganny deal avek. Mersi 
Madanm Chair. 
 
MADAM CHAIR 
Onorab Roucou? 
 
HON MICHEL ROUCOU 
Bonn apre midi Madanm 
Chair, bonn apre midi VP. 
Madanm Chair zis pou fer note  
pou dir se ki ler ti annan bann 
laranzman pou sanz bann non 
ti annan en komite ki ti ganny 
met en plas, e ti ganny Gazete 
tou. Annefe mon kestyon - 
mon pou retourn en pe lo 
kestyon Onorab Arissol, ki 
pa’n ganny reponn; i annan sa 
bann endividi ki nou’n ganny 
dir ki i ti dwa serten larzan 
Paradis des Enfants nou anvi 
konnen eski sa in fini ganny 
sort out? In ganny peye? In 
ganny clear? Si wi, oubyen 
non? 
 Apre mon 2enm kestyon 
si Madanm Charlie i kapab dir 
nou Paradis des En – Mer Lavil 
konbyen staff ki li i annan pe 
travay kot li? Mersi. 
 
VICE PRESIDENT 
SEBASTIEN PILLAY 
Mersi Madanm Chair. Avek ou 
permisyon Madanm Charlie 
ava reponn kestyon an 
relasyon konbyen staff ki 
annan ki  pe travay kot li. 
 

AG MAYOR OF VICTORIA 
LYDIA CHARLIE  
Mersi VP, mersi Madanm 
Chair. Onorab dan Biro Mer 
Lavil i annan mwan menm 
koman Acting, i annan en pos 
Executive Director ki  pour le 
moman napa personn. I 
annan Madanm Solange 
Marimba ki la obor mwan ki 
administrative assistant. Nou 
annan en driver/messenger 
apre nou annan en 
housekeeper. Sekirite i ganny 
outsource. Mersi. 
 
VICE PRESIDENT 
SEBASTIEN PILLAY 
Mersi Madanm Chair. 
Madanm Chair, Onorab pe 
kontinyen mansyonn en size 
kot i annan en endividi ki pa’n 
pey Paradis des Enfants son 
bann dues, mon krwar sa en 
kestyon ki nou bezwen 
demann son Board pou 
klarifye e i ava annan en rapor 
ki ava vin kot Lasanble.  

Lasanble i annan en 
FPAC e mon krwar i fer mwan  
gran plezir pou demann 
Chairman FPAC pou fer son 
louvraz e al regarde si Board in 
fer son travay pou fer ki sa 
bann reveni ki sipoze retourn 
kot  Paradis des Enfants in 
ganny fer. Mersi Madanm 
Chair.  
 
MADAM CHAIR 
Onorab Georges? 

HON BERNARD GEORGES 
Mersi Madanm Chair. 
Madanm Chair, permet mwan 
2 pti – 2 pti parol. Premyerman 
Vis Prezidan in dir ki i annan 
zis en Gouvernman isi napa 2 
Gouvernman e sa i toutafe 
korek. I annan rezon me i 
annan  osi zis en Board ki fer 
oversight lo Gouvernman e pa 
2 e sa Board ki fer oversight lo 
Gouvernman  se sa Lasanble 
Nasyonal. Mon  konnen ki i  pa 
lot kote me sa 15 Manm lo sa 
kote se nou ki pou fer 
oversight. 

 
(APPLAUSE) 

 
HON BERNARD GEORGES 
E sa travay ki nou pe fer – sa 
travay ki nou pe fer dan sa 
Committee Stage set 
egzakteman sa travay 
oversight lo Bidze. 
Dezyenmman Madanm Chair 
avek ou permisyon mon anvi 
zis fer Vis Prezidan rapel ki sa 
bann sanzman semen i pa fek 
arive sa.  
 Akoz ler mwan mon ti 
ptipti, semen ki pas Chaka ki 
ti apel Victoria Street, apre en 
lensidan ki ti arive le 5 Zen 
1977 zot ti deside apel li 
Francis Rachel Street e la in 
ganny en 3enm non, e sa fwa – 
sa fwa set en komite ki ti’n 
ganny apwente prezide par 
Judge Bernadin Renaud ki ti 
deside donn avek 
Gouvernman sa bann non ki’n 

ganny adopte. Alor  sa pa’n 
ganny fer par Gouvernman 
LDS parey pe ganny  sizere. 
 An sa ki konsern – an sa 
ki konsern Biro Mer Lavil, mon 
retourn lo sa size – mon 
retourn lo sa size Paradis des 
Enfants Madanm Chair akoz 
malgre ki nou pa pe koz lo  
Biro First Lady, lefe ki en 
konponan ki sorti anba Mer 
Lavil in al dan Biro First Lady, 
i permet ki nou kapab demann 
kestyon lo sa lorganizasyon. 
 VP in dir nou ki Paradis 
des Enfants zanmen pou 
kapab annan – zener 
sifizaman  reveni pou li kapab 
fonksyonnen. Etandonnen  ki 
sa i leka – etandonnen ki  
zanmen Paradis des Enfants 
pou kapab zener sifizaman 
reveni e i pou toultan bezwen 
ganny sibvansyon sorti kot 
Gouvernman akoz ki zot in 
deside met li anba patron sa 
lorganizasyon e non pa par 
egzanp, Minister  Lafanmir  
oubyen Minister Lazenes  ki 
zot, zot bann Departman 
Gouvernman ki resevwar 
larzan avek Gouvernman, 
akoz ki dan sa ka zot in trouv 
li byen pou met sa antite anba 
son patron? 
 E dezyenmman Madanm 
– mon 2enm kestyon se pour 
PS Finans. PS Tamatave in dir 
nou ki i annan en Board e sa 
Board i mars anba Companies 
Act. Sa ki nou pa’n aprann 
apre midi la se pour kapab tir 

sa sours reveni sa asset avek 
en lakonpannyen zot Board of 
Directors of sa lakonpannyen 
ti’n devret pas en rezolisyon 
pou tir sa asset anvoy li kot 
Biro First Lady. E nou pa’n 
gannyen sa! Sa se b, a - ba 
anba Companies Act – PS 
Tamatave fek fer nou konpran. 
 Alor eski VP i ava aksepte 
enn fwa pour tou ki sa ki’n 
arive pa swiv okenn lareg e 
okenn lord bonn gouvernans 
dan sa pei? Mersi. 
 
MADAM CHAIR 
Vis Prezidan? 
 
VICE PRESIDENT 
SEBASTIEN PILLAY 
Mersi Madanm Chair. E mersi 
Onorab pour ou kestyon. E 
mersi pou advice legal vizavi 
ou kestyon ki ou’n demande. 
Mon toultan apresye pou 
ganny edike lo bann pwen 
legal. Me mon bezwen dir 
safwasi Onorab malgre avek 
tou ou leksperyans e tou respe 
ki mon annan pour ou, ou 
konpletman mal safwasi.  
 Mon pou dir ou akoz ou 
mal. Premyerman ler ou dir 
mwan mon bezwen en Board  
resolution pou tir sa asset, sa 
asset an kestyon pa’n zanmen 
ganny retire. Avek Paradis des 
Enfants nor was it ever with 
Paradis des Enfants dan tou 
son konfigirasyon oparavan. 
In toultan vin lo liv Bidze 
Gouvernman. I pa’n zanmen 

en lot fason. In toultan la. E 
annefe Onorab, ou ti’n merit 
war sa ler ou ti pe Leader Zafer 
Gouvernman pe vot tou sa 
bann Bidze ki ou’n vote 
pandan sa 5 dernyen lannen 
ki in toultan koumsa. Sa i 
reponn ou premye kestyon. 
 E la mon  annan devan 
mwan la, Onorab, osi dan 
lentere – dan lentere fairness e 
in full disclosure advice legal ki 
nou fer sir ki Minister Finans i 
seek, pa ozordi, pa yer avan 
nou vin devan Lasanble 
Nasyonal  pou prepare pou fer 
sir poudir sa ki nou pe fer i 
annan son konpetans legal. 
 Premyerman sel risk ki 
nou asosye avek sa, se ki son 
risk i zis parey mon’n dir 
toultan lefe i reste ki akoz i 
provide en servis quasi sosyal 
e i almost subsidized, i pou 
toultan reste en mankman 
pou nou kapab fer sir ki son 
finansman i toultan akwat pou 
nou kapab fer sa ki bezwen fer. 
Alors sa i reste toultan en 
issue pou nou konsidere. 
 Me an se ki konsern 
gouvernans, Corporate 
Governance Paradis des 
Enfants i reste ek son Board 
parey in ete toultan dan son 
konfigirasyon o par avan 
menm avan in avek Biro Mer 
Lavil. Sa ki nou’n anvi fer e sa 
ki mon krwar i byen sa ki 
nou’n fer se ki ozordi nou’n 
vwar  lentere ki pe ganny 
montre – bann aktivite  ki Biro 

First Lady pe fer e lefe 
proksimite sa bann aktivite 
avek zanfan. 
 Par egzanp travay ki pe 
komans ganny fer lo bann 
diferan fwaye enkli Vilaz 
Prezidan e bann lezot fwaye in 
montre nou poudir i annan en 
demann e i annan en 
lekspresyon lentere pou siport 
Paradis des Enfants travay 
Biro First Lady e se pour sa 
rezon ki nou’n pran sa 
desizyon policy pou met li 
laba.  
 E sa ki First Lady in fer lo 
son kote an relasyon avek 
accounts Paradis des Enfants 
pa an relasyon avek son kont 
me relasyon avek sponsorship 
ki li i gannyen in fer sa antre 
atraver Trezor dan tout 
transparans pou fer sir ki nou 
tou nou kapab konnen ki pe 
pase. 
 Dezyenmman, Madanm 
Chair, Onorab in anvi mon 
aksepte enn fwa pour tou  in 
relasyon avek en desizyon, ou 
konnen mon leksperyans 
koman Leader Lopozisyon 
mon ti toultan lager keksoz ki 
mon santi i material versus  si 
mon santi immaterial pour 
mwan lager. Ou pa’n 
mansyonn ditou dan ou 
diskisyon - e lefe ki ou, ou en 
dimoun ki kontan listwar nou 
pei, ki mannyer nou devret 
provide plis sipor pou Lofis 
Mer Lavil an relasyon avek fer 
Viktorya vin pli vibran. 

 Par egzanp en touris i 
debarke ozordi lo en cruise 
ship ki i annan pou li fer? Ki 
aktivite adisyonnel ki nou 
provide pou li? Ki lezot keksoz 
ki nou provide pou li? Sa i enn. 
 Dezyenmman, a okenn 
moman mon pa’n tann okenn 
antre zot felisit  Mer Lavil pou 
travay ki ganny fer pou prepar 
bann dekorasyon pandan 
letan Nwel ki bokou Seselwa i 
desann pou tir portre avek zot 
zanfan e zot fanmir e pou 
enjoy sa.  

Zot in vini apre midi pou 
fokaliz lo sa ki zot in krwar i en 
pwen politik pour zot score 
pwen politik ki dan mon 
lopinyon petet ou pa kontan 
mon vin ou teacher, me 
safwasi mon bezwen ed ou. Ou 
ti a kapab aprann en pti pe lo  
lafason ki koman en Leader 
Lopozisyon ou devret 
konsantre ou largiman. 

Sa ki mon annan pou 
mawn dir i sa Onorab, annou 
fer sa dan lentere bann 
zanfan. Listwar i a prouv nou 
si nou mal lo sa desizyon ki 
nou’n pran. Nou transparan, 
nou pa pe kasyet nanryen.  

Si nou’n mal, in annan 
lenstans kot nou’n pran 
desizyon ki ti mal, ou menm 
ou  ti raise alarm, nou ti pull 
back nou desizyon nou pou fer 
parey. Me sa ki nou pa pou fer, 
se ki nou pa pou kree diferan 
layer dan Gouvernman kot 
decision-making i sipoze ganny 

fer, akoz ozordi se sa ki paraliz 
lenplimantasyon prosedir dan 
Gouvernman. 

Ozordi par egzanp en 
dimoun in ekri en let i bezwen 
ekri 4-5 let avan i ganny en 
larepons from en dimoun. I pa 
akseptab! I bann keksoz ki 
nou bezwen adrese. E sa nou 
bezwen travay lo la pou nou 
adrese. Se pour sa rezon ki 
nou pe ankouraz nou bann 
zofisye pou al pli pre avek 
kominote pou travay pour en 
kominote. 

 E zisteman dan sa 
konteks enn bann demann ki 
Mer Lavil ti’n fer avek nou sete 
pou li ganny en road sweeper 
pour netway semen Viktorya e 
sa  nou ti diskite dan son 
Bidze M-Test, ok? 

Eski nou bezwen donn li 
plis staff? Eski nou bezwen 
donn li en landrwa pli 
apropriye? Tousala i bann 
kestyon ki ler nou  pare avek 
en keksoz tanzib pou prezant 
devan ADV nou a vin devan 
ADV zot ava diskite nou ava 
kapab ganny bann solisyon 
tanzib  going forward. 

Alors Onorab nou annan 
advice legal lo desizyon ki 
nou’n pran e nou stand by 
desizyon ki nou’n pran e nou 
krwar sa desizyon i dan 
lentere Paradis des Enfants, i 
dan lentere bann zanfan 
Seselwa, dan lentere tou 
zanfan  Seselwa. Nou reste 
ankor enn fwa toultan e 

touzour en Gouvernman for 
the many and not the few! 
Mersi Madanm Chair. 
 
 (APPLAUSE) 
 
MADAM CHAIR 
Onorab Georges ou ti annan 
en klarifikasyon?  
 
HON BERNARD GEORGES 
Mersi Madanm Chair pour en 
mo klarifikasyon. Vis Prezidan 
in donn en long repons 
Madanm Chair, me in bliye 
reponn 2 kestyon ki mon’n 
demande, enn se si sa antite i 
reste anba Paradis des 
Enfants akoz ki zot in deside 
met li  anba Biro First Lady? 
Limero 1. 
 Limero 2, akoz  zot pa’n 
met li anba swa Minister 
responsab pour Lafanmir, swa 
Minister ki responsab pour 
Lazenes? 
 E trwazyenmman, 
Madanm Chair, en pti pwen 
klarifikasyon, Vis Prezidan in 
dir mwan mon ti’n devret 
felisit Madanm Lydia Charlie 
ki Mer Lavil ozordi, les mwan 
dir li ki mwan mon pa pokrit, 
mon pa pou asiz obor Madanm 
Charlie ler mon konnen ki 
demen nou pe al zet li koman 
Mer Lavil. Mersi Madanm 
Chair. 
 
 (APPLAUSE) 
 
MADAM CHAIR 

Dan lentere – dan lentere letan 
akoz nou letan pe fini, mon 
ava demann Onorab Vidot pou  
reponn son kestyon e apre VP 
ava reponn tou kestyon 
ansanm. Onorab Vidot. 
 
HON AUDREY VIDOT 
Mersi Madanm Chair. Bonn 
apre midi nouvo delegasyon ki 
ek nou ozordi. Vis Prezidan 
mon kestyon an referans avek 
current challenges ki Lofis Mer 
Lavil in rankontre. Mon dir 
rankontre akoz depi ler mon 
en Manm sa lasosyasyon mon 
pe koz ou la i fer 3enm 
ladministrasyon.  
 Mon rapel an 2016 ti 
annan zis 2 Manm US dan sa 
lasosyasyon e dan sa dernyen 
5an zis mwan menm, e la avek 
nouvo ladministrasyon i 
annan 4 Manm lo nou kote e 
menm issue i ganny releve sa 
se ‘’delay in getting timely 
response from MDAs.’’ 
 Lavil Viktorya i nou lavil 
- parey ou’n dir lavil nou tou. 
Koman sa o zofisye dan 
Legzekitiv ki pe reprezant 
Bidze ozordi pou Biro Mer 
Lavil, mon pe demann – mon 
pe fer en pledwari pour ki sa 
issue bann MDAs ki mazorite 
zot, zot bann lofis i form par 
dan Lavil Viktorya pour zot 
donn korperasyon sa lofis i 
enportan pour ki enn fwa pour 
tou nou ava vwar poudir en 
Gouvernman ki serye e ki pare 
pou ede pou adres bann issues 

ki relye avek bann MDAs dan 
Lavil Viktorya, ok? 
 E mon lot pwen, an 
referans avek laliny Bidze, 
mon war pou 2026 i annan en 
alokasyon  R13mil ki’n mete 
anba other goods and services, 
si  kapab klarifye sa pour nou? 
 E  mon’n war poudir 
facilities for events osi in 
ganny koupe. Dan menm 
laliny nou  konnen poudir en 
lot pwen ki enportan sa lofis ki 
bokou, bokou piblik la deor ki 
swiv byen, i anvi vwar en 
diferans avek sa lofis, se ki i 
annan en pti pe plis vizibilite 
lo travay ki Biro Mer Lavil i fer, 
petet sa osi i a montre valer, 
lenportans ki travay vreman 
sa lofis pe fer e vwar petet osi 
ki bann challenges ki petet 
atraver sa lofis, sa alokasyon 
Bidze zot gannyen ki mannyer 
zot kapab fer pli byen pour sa 
lofis fonksyonnen. Mersi. 
 
VICE PRESIDENT 
SEBASTIEN PILLAY 
Mersi Madanm Chair. 
Madanm Chair mon pou 
reponn sa kestyon akoz in en 
desizyon policy Gouvernman 
pou koup depans across bann 
goods and services dan bann 
diferan Minister e   Departman 
pou regarde ki mannyer bann 
depans i ganny fer, akoz nou’n 
santi poudir ler nou’n koz avek 
Minister Finans i annan 
parfwa osi anba goods and 
services, pa neseserman anba 

Lofis Mer Lavil, me lezot 
landrwa. 
 So vi ki sa i annan … debt 
policy across the board se pour 
sa rezon ki i annan sa bann 
koupir ki’n arive e sa bann 
Bidze in desann 
konsiderableman. 
 Lo kote sipor pour Lofis 
Mer Lavil, i annan en 
lagreman si oule, ant tou 
dimoun ki bezwen annan plis 
sipor akoz ou pa pou kapab 
donn Mer Lavil sa kantite 
Bidze ki ou pou  bezwen donn 
li toultan pou li kapab fer sa 
bann aktivite ki zot bezwen fer 
oubyen pou anim oubyen fer 
bann lezot keksoz ki  bezwen 
ganny fer dan Viktorya.  
 Parey ou konnen mon osi 
Minis pour Lenfrastriktir. E 
nou, nou pe regard aktivman 
dan sa bann proze ki’n deside 
pou ganny fer around Viktorya 
akoz sa bann proze pa pe 
ganny delivre lo zot timeframe, 
menm si sa bann antite ki’n 
ganny mandate – bann antite 
quasi Leta, akoz zot rol se pou 
fini zot bann proze on time e 
zot kit bann lespas vid dan 
Viktorya ki pa pe ganny servi. 
 Enn bann keksoz ki fodre 
ou mazinen osi se ki rediksyon 
dan Bidze i akoz ti annan bann 
major aktivite ki’n pase an 
2025 ki pa pe repete sa 
lannen. E alors Bidze pa pou 
kouver sa bann  aktivite parey 
pour sa lannen. E sa osi pou 
arive. 

 An relasyon avek kestyon 
Onorab Georges, ou’n dir 
mwan ou pa pou felisit Mer 
Lavil sa i ou swa, e ou 
desizyon. Ok, mwan mon’n 
felisit li.  
 Sa ki mon oule dir 
Madanm Chair,  (pa ankoler 
Onorab, relax – pa ankoler – 
pa ankoler, calm Onorab, 
calm, calm) sa ki mon oule dir 
Madanm Chair nou en 
Gouvernman ki’n ganny elekte 
par en mazorite Seselwa. E 
nou’n ganny elekte pou vin 
prezant nou progranm ki nou 
annan devan Lepep Seselwa e 
delivre lo nou progranm. Sa ki 
nou leadership i dir nou, e sa 

ki  Prezidan i krwar ladan se ki 
nou reprezant Lepep Seselwa 
sa ki  apel avek en kontra 
sosyal e nou, nou bezwen 
delivre lo sa kontra sosyal. 
 E sa i enkli tou son bann 
Minis, i enkli tou son bann 
dimoun ki trouve dan son 
Gouernman e sa i enkli osi  si 
i bezwen fer desizyon lo  
repurposing en louvraz oubyen 
sanz en dimoun en louvraz, sa 
desizyon ki sa  Leta i annan 
pou fer. Me sa ki i pa pou fer e 
sa ki mon pa pou fer la, se ki 
allow okenn dimoun pou 
deside lo policy ki 
Gouvernman i annan pou fer 
pou li delivre lo son progranm 
akoz Lepep Seselwa pe trust 
nou process pou delivre lo son 
progranm. 

 Prezan, nou nou’n angaz 
nou pou fer enn; lakaz, delivre 
bann proze e fer sir poudir 
bann keksoz ki ti pe dormi dan 
lepase i retrouv lavi e zot 
komans fonksyonnen. 
 Madanm Chair avek gran 
konfidans mon kapab dir ou 
poudir ozordi egzekisyon Bidze 
an se ki konsern lenfrastriktir 
i pli o ki zanmen  in deza ete! 
E sa i kler pour konstate 
across nou pei an antye. 
 Dezyenmman, an se ki 
konsern responsiveness, 
ozordi i annan bokou plis 
responsiveness across bann 
departman Gouvernman. Sert 
i annan konplent, sert pa tou 
keksoz ki nou kapab adrese, 
nou fek pran lofis me selman o 
fil letan nou pou adres bann 
keksoz ki mannyer nou 
bezwen adres zot e fer sir 
poudir kot nou annan en 
dimoun ki annan en kapasite 
pou travay nou ava met zot 
dan sa bann landrwa pou zot 
travay. 
 Alors bann desizyon  ki 
Gouvernman i pran i toultan  
ganny pran dan lentere Lepep 
Seselwa e dan lentere 
devlopman sa endividi osi as 
well. E sa i pou parey partou. 
 An terminan Madanm 
Chair, mon ti a kon tan dir sa 
ki la, mon’n vin dan Lasanble 
ozordi apre midi pour mwan 
defann – pa defann me pour 
mwan prezant Bidze Biro Mer 
Lavil e mon’n eksplik kestyon 

sorti kot tou lede kote latab e 
kestyon in vini e mon’n reponn 
bann kestyon baze lo Bidze 
ki’n ganny mete devan mwan. 
 Byensir Lasanble i annan 
barenn politik e kot politik i 
ganny fer. Me sa ki reste  i 
bezwen reste fondalman kler   
- dan tou sa ki nou pe fer la 
anndan ozordi i bezwen annan 
zis en gagnan. Sa gagnan se 
sak Seselwa ki  pe ekoute nou 
la deor. Alors swa nou swazir 
pou travay pour sa dimoun ki 
pe eksplik nou la deor, swa 
nou swazir pou nou travay 
pour nou gen politik e sa pa 
pou anmenn nou okenn par. 
 Madanm Chair mon 
swete ki Lasanble Nasyonal i a 
donn son sipor pour Bidze Mer 
Lavil parey in ganny prezante 
devan Lasanble e nou ava 
dakor pou travay ansanm 
pour nou  fer ki Viktorya i 
kontinyen vin en lavil pli 
vibran e i donn nou sa 
satisfaksyon  parey nou ti a 
kontan war. E mon pou 
terminen an dizan Madanm 
Chair, mwan personnelman 
mon pou kontinyen trust the 
process akoz mon krwar pour 
le moman the process pa pe 
anmenn nou mal i pe anmenn 
nou tre byen. Mersi Madanm 
Chair. 
 
 (APPLAUSE) 
 
MADAM CHAIR 

Bon, in ariv ler prezan pou nou 
pran en vot lo Bidze pou Office 
of the Mayor for the sum of 
R3million 881thousand for the 
Office of the Mayor of Victoria 
stand part of the schedule, tou 
bann  Manm ki annakor? 
Mersi. Okenn Manm ki kont? 
 Bon lo vot pour Bidze 
pour Office of the Mayor 18 
Manm in vot pour napa 
personn ki’n vot kont e 15 in 
abstain. I alors ki  sa vot of the 
Mayor  i form part of the 
budget. Mon ava prezan 
remersi VP avek panel e mon 
ava ekskiz zot dan Chamber. 
Avan nou adjourn i annan en 
matter of privilege ki en Manm 
ti anvi raise me selman mon a 
dir mersi VP avek panel. 
 
(The Vice President and his 
delegation were excused from 
the House) 
 
MADAM CHAIR 
Wi, i annan en matter of 
privilege ki Onorab  Henrie i 
dir mwan i ti anvi raise? 
Onorab Henrie? 
 
HON GERVAIS HENRIE 
Mersi Madanm Chair nou 
ankor dan Komite.  Madanm 
Chair mon’n vin kot ou pou 
raise en matter of privilege 
anba Order 40 koman en 
Manm Komite Defence and 
Security. Apre midi o sinon 
depi lenta Bidze in komanse 
nou’n koz en kantite lo 

Assomption e mon santi ki 
koman en Manm of Defence 
and Security ansanm avek 
lezot e osi lezot Manm 
Lasanble Nasyonal nou pa pe 
ganny tou bann fe lo size 
Assomption e ki vre 
lentansyon ladministrasyon i 
annan pou fer - i le fer laba lo 
sa zil e partikilyerman son 
finansman. 
 Mon’n lev sa size akoz 
apre midi zis avan mon vin kot 
ou i annan en lartik ki’n ganny 
pibliye dan zournal Today 
ozordi kot en interview avek 
Minis Zafer Etranzer, Mr Barry 
Faure in ganny demande en 
kestyon lo sa size e pour 
lentere Lasanble Nasyonal e 
osi piblik kestyon ki in ganny 
demande se i koumsa – mon 
site i dir; 
 ‘’ So to clarify, will there 
be an Indian Military presence 
on Assomption Island?’’ 
E larepons ki Mr Faure i 
donnen mon site; 
 ‘’There could be an Indian 
presence on Assomption. I 
cannot rule this out – I cannot 
rule this out.’’ 
Alors mon santi poudir i 
annan en kantite  size ki 
ladministrasyon ankor pe 
kasyet. Zot pa pe fer li 
latransparans e parey VP in 
dir nou sa avan in ale;  

‘’Nou bezwen koz laverite 
e sa laverite pou annan zis en 
gagnan e sa se Lepep 
Seselwa.’’  

Alor mon pe demande – 
mon pa war Chairman Defence 
and Security, demann ki mon 
ti fer dan mon repons Bidze, e 
osi la mon met lo rikord ankor 
i enportan ki Komite Defans i 
zwenn avek bann stakeholders 
dan sa Dosye Assomption pou 
nou kapab konnen koman  en 
Lasanble ki lentansyon 
Gouvernman i annan lo sa zil, 
ki i pe al fer egzakteman pour 
ki alor nou ava kapab annan 
laverite lo sa dosye nou tou. 

E parey Onorab Chief 
Whip in dir mon ava termin lo 
la Madanm Speaker, parfwa 
letan bann dimoun i vin  lo 
head table pa tou sa ki zot dir 
akoz zot la  nou bezwen 
aksepte li koman laverite e zis 
reste trankil. Nou bezwen 
kontinyen  kestyonnen koman 
bann reprezantan Lepep dan 
26 distrik dan Sesel. Mersi.  
 
 

(APPLAUSE) 
 
MADAM CHAIR 
Onorab Lemiel? 
 
HON SYLVANNE LEMIEL 
Mersi Madanm Chair. 
Madanm Chair selman en 
keksoz ki - ou’n allow sa point 
of order par Onorab Henrie – a 
matter of privilege par Onorab 
Henrie, me selman letan nou 
get Standing Orders sa ki’n 
deroule lo televizyon laba i pa 
dan Standing Orders sa! Petet 

ti a bon nou ganny ou ruling lo 
sa size ki mannyer nou pou go 
about avek sa bann keksoz 
akoz nou pou war plis ankor ki 
pou vini la pandan letan 
Bidze. 
 Sak fwa en zournal pou 
fer son interview ou pou war i 
vin ganny anmennen la dan 
Lasanble dan letan Bidze. So 
we need – nou bezwen kapab 
ganny en desizyon an sa ki 
konsern sa. Mersi Madanm 
Chair. 
 
MADAM CHAIR 
Bon, Onorab in servi Standing 
Orders parey in site pou li 
raise en matter of privilege e 
mon ava konsidere e mon ava 
donn en ruling, me selman i osi 
annan son – kot in mansyonn 
Komite Defans e sa en keksoz 
ki Komite Defans si zot deside 
pour konsidere, Komite 
Defans ki ava deside. Me 
selman kot i konsern privilez 
koman Speaker, mon ava 
retourn lo Lasanble avek sa. 
Mersi nou ava adjourn ziska 
demen 9er. 
 
       (ADJOURNMENT) 
 
 


